
Slua mór i láthair ag Tóstal na Gaeilge

Katie McGreal

BHÍ slua mór Gael ag Tóstal na
Gaeilge 2012 ar an Satharn seo
caite san Óstán Hilton i mBaile
Átha Cliath.

Bhí daoine i láthair ó neart
eagraíochtaí Gaeilge, Guth na

Gaeltachta, Gnó Mhaigh Eo,
Comhluadar, Comhairle na
Gaelscolaíochta, Fiontar in
DCU agus Raidió na Life san
áireamh.  Bhí ceithre sheisiún
ina iomlán ann agus bhí
meascán de chainteoirí Éire-
annacha agus idirnáisiúnta ag

an ócáid, a bhíonn á heagrú ag
Comhdháil Náisiúnta na
Gaeilge gach dara bliain.

Dúirt saineolaí idirnáisiúnta,
François Grin ó Ollscoil na
Ginéive san Eilvéis, go gcaith-
fimid níos mó cumhachta a
thabhairt don Choimisinéir
Teanga agus gurb é ceann de
na laigí is mó a bhaineann leis
an oifig ná nach féidir léi ial-
lach a chur ar eagraíochtaí
scéimeanna teanga a chur i
bhfeidhm. 

Níor chuir sé iontas áfach ar
an Ollamh Colin Williams ó
Ollscoil Cardiff sa Bhreatain
Bheag go bhfuil fadhbanna
ann le hOifig an Choimisinéara
faoi láthair. 

“Tá coimisinéir teanga i
gCeanada le breis is 40 bliain
agus fós tá fadhbanna acu,” a
dúirt sé. 

Ceann de na príomhrudaí a
pléadh ná neamhspleáchas an
Choimisinéara. Bhí cuma ar an
scéal go raibh gach duine i

láthair ar aon intinn gur chóir
Oifig an Choimisinéara Teanga
a choinneáil neamhspleách
agus go bhfuil sé rítháb-
hachtach chun stádas na
Gaeilge a neartú. 

Ceann de na mórthéamaí
eile a tháinig chun cinn ná go
gcaithfimid, mar lucht na
Gaeilge, úsáid a bhaint as
seirbhísí i nGaeilge nó iarraidh
ar chomhlachtaí seirbhísí a
chur ar fáil i nGaeilge múna
bhfuil sé ar fáil cheana. 

Dúirt Liam Ó Cuinneagáin ó
Oideas Gael agus Cathaoir-
leach ar Údarás na Gaeltachta,
nach bhfuil muintir na Gaeilge
láidir go leor agus iad ag lorg
seirbhísí trí Ghaeilge ón Stát.  

Rachaidh na moltaí ar fad ón
lá mar bhunús d’aighneacht
Chomhdháil Náisiúnta na
Gaeilge chuig an Roinn. Beidh
sé le feiceáil ar suíomh na hea-
graíochta gaelport.ie freisin.   

Tá tuairisc iomlán ar
leathanach 6 agus 7.  

Bhí Eoghan Mac Diarmada ón gclár RTÉ The Voice of Ireland agus Sinéad Ní Loideáin ó TG4 i láthair, Dé Luain 16 Eanáir, leis na
sonraí a fhógairt faoi Rith 2012 – rith sealaíochta 700 km a gcuirfear tús leis i nGaoth Dobhair i gCo. Dhún na nGall ar 8 Márta agus
a chríochnóidh in Inis Mór i gCo. na Gaillimhe ar Lá Fhéile Pádraig. Beidh na mílte duine ag rith “ar son na Gaeilge” nuair a bheidh
baitín atá deartha go speisialta don ócáid ag athrú láimhe idir daoine agus pobail don rith ar fad. Beidh teachtaireacht sa bhaitín
seo a nochtfar in Inis Mór ag an deireadh den rith. Faigheann Rith 2012 tacaíocht ó Fhoras na Gaeilge.  Tá an t-eolas ar fad atá ag
teastáil ar fáil ar www.rith.ie PIC:MAXWELLS-NO FEE

Rith 2012 - “ar son na Gaeilge!”

Saineolaithe : Caithfear níos mó
cumhachta a thabhairt don
Choimisinéir Teanga

Ní bheidh
toghchán
Údaráis
ann
Níl sé curtha as an áireamh go
mbeidh ionadaithe ó
Chomhairlí Contae ar an Bhord
Máirtín Ó Catháin 

TÁ sé i gceist go mbeidh bille
nua a bhaineann le hÚdarás na
Gaeltachta ina dhlí i mbliana
agus níl sé i gceist go mbeadh
toghchán ann leis an Údarás
nua a thoghadh.  

Sin é a deir an tAire Stáit

Donnchadh Mac Fhionnlaoich
linn an tseachtain seo.  

Dúirt an tAire Stáit go gcoin-
neofar leis an sprioc atá i gclár
an rialtais, sin go dtabharfar
bille a bhaineann le hathruithe
ar an Údarás os comhair na
Dála in 2012.  

Ar lean ar leathanach 2

Ní bheidh
toghchán
Údaráis ann

Ar lean ó leathanach a haon

“Ní hé amháin sin ach tá sé i
gceist go mbeadh an bille sin
reachtaithe i mbliana,” arsa an
tAire Stáit Mac Fhionnlaoich.  

“Tá deireadh ag teacht le
tréimhse 17 den 20 ball ar an
mBord sa bhFómhar agus tá sé
i gceist agam socrú a
dhéanamh faoi Bhord nua.” 

Dúirt an tAire Stáit Mac
Fhionnlaoich nach bhfuil na
dindiúirí réitithe fós.  Nuair a
fiafraíodh de an mbeadh
Comhairlí Contae ag roghnú
cuid de bhaill Bhord an
Údaráis dúirt an tAire Stáit

nach raibh a fhios aige fós.  Bhí
roghnú ionadaithe cuid de
bhord an Údaráis ó Chomhair-
lí Contae ar cheann de na
moltaí ba mhó a tharraing
caint nuair a luadh i dtosach é.  

“Leagfar amach bealaí le
daoine a chuir ar an mBord sa
reachtaíocht,” a deir sé.   Dúirt
Donnchadh Mac Fhionnlaoich
gur dóigh gur idir 10 agus 12
ball a bheadh ar Bhord an
Údaráis.  Ní fhéadfadh sé a rá
ag an bpointe seo an bhfágfaí
an triúr a bhí ainmnithe ar
feadh trí bliana ag an Aire a
chuaigh roimhe – le linn
thréimhse rialtais Fhianna Fáil
agus an Pháirtí Ghlais – ar an
mBord nó go gcríochnódh an
tréimhse trí bliana sin.  Tá na
trí bliana sin le críochnú sa
bhFómhar in 2013. 

Maidir leis an Straitéis 20
Bliain don Ghaeilge agus an
Bille nua atá dá ullmhú faoi
chúrsaí Gaeltachta agus tean-
ga, dúirt an tAire go raibh go
leor oibre le déanamh fós.
Caithfear pleananna forbartha

teanga trí bliana a réiteach i
gceantracha Gaeltachta ach níl
na ceantracha sin roghnaithe
fós.  

Bainfidh an socrú le chuile
cheantar Gaeltachta – lag nó
láidir.  Ní fhéadfadh an tAire
Stáit a rá an mbeadh na
pleananna bunaithe ar phobail
Eaglaise mar shampla. “Tá
roinnt ceantracha leagtha
amach ag an Údarás i dtaobh a
ngnóthaí féin,” a deir an tAire
Stáit, “agus is fiú súil a
chaitheamh orthu sin ach níl
aon socrú déanta fós.”  

Dúirt an tAire freisin go
mbeifí ag coinneáil leis an bpo-
lasaí go roghnófaí ceantracha
“Gaeltacht ghréasáin” in
áiteacha taobh amuigh den
Ghaeltacht a bhfuil struchtúr
réasúnta láidir teanga agus
lucht labhartha Gaeilge iontu. 

Nuair a fiafraíodh den Aire
an mbeadh córas deontas mar
atá i Roinn na Gaeltachta ann
le haghaidh na gceantar sin
dúirt sé nach raibh tada mar
sin socraithe. 

Suirbhé ar Athbhreithniú Acht na dTeangacha
Áine Ní Chuaig

TÁ deis agat do chuid tuairimí
a chur in iúl anois mar chuid
den athbhreithniú ar Acht na
dTeangacha Oifigiúla atá
fógartha ag an Rialtas. Má
cheapann tú go bhfuil cearta
teanga tábhachtach, is é an 31
Eanáir an spriocdháta chun
suirbhé a chomhlíonadh nó
aighneacht a chur faoi bhráid
na Roinne, i nGaeilge nó i
mBéarla.

Dar leis an Roinn Ealaíon,
Oidhreachta agus Gaeltachta,
tá 300 duine nó eagraíocht tar

éis an suirbhé a líonadh amach
go dtí seo agus tá 32 aigh-
neacht déanta.

Tá Guth na Gaeltachta agus
Conradh na Gaeilge ag moladh
don mhéid daoine agus is
féidir an suirbhé a chomhlíon-
adh nó aighneacht a
dhéanamh, chun tacaíocht a
léiriú don Acht agus chun a
gcuid tuairimí a chur in iúil.
“Tá sé fíorthábhachtach go
bhfuil Acht Teanga ann agus
nach ndéanfar lagú as cuimse
air,” a deir Éamonn Mac Nial-
lais, urlabhraí Ghuth na
Gaeltachta. “Ní bheidh an deis

seo againn arís lenár dtuairimí
a thabhairt. Tá an tAcht againn
anois ó 2003 agus is cinnte go
bhfuil athruithe ar mhaith linn
uilig a fheiceáil theacht ar
chodanna éagsúla de. Seo an
deis leis na mianta sin a chur in
iúil.” Dar le Mac Niallais, tá sé
thar a bheith tábhachtach go
léiríonn pobal na Gaeilge go
bhfuil gá lena leithéid agus gur
cheart tacaíocht a thabhairt
don Acht tríd an suirbhé seo a
chomhlíonadh, fiú muna
bhfuil tuairimí nó moltaí láidre
agat faoi athruithe.

“Tá sé fíorthábhachtach go

mbeadh neamhspleachas iom-
lán ag an Choimisinéir Teanga
agus nach mbeadh céim síos á
tabhairt don Ghaeilge, nuair
atá muid ag tosnú amach ar
chur i bhfeidhm na Straitéise
20 Bliain don Ghaeilge,” a deir
Mac Niallais. “Níl aon sábháil
airgid i gceist leis an chin-
neadh seo agus bheadh
impleachtaí tromchúiseacha
aige do stádas na teanga.”

Mar thoradh ar an suirbhé
seo, tá súil go rachaidh an Rial-
tas siar ar a gcinneadh
cónascadh a dhéanamh ar
fheidhmeanna Oifig an

Choimisinéir Teanga le hoifig
an Ombudsman.

Is féidir teacht ar an suirbhé
agus foirm shamplach le
haghaidh aighneacht ar
shuíomh na Roinne ag
www.pobail.ie nó
www.ahg.gov.ie. Brú ar an
nasc ‘Athbhreithniú ar Acht na
dTeangacha Oifigiúla 2003’ ar
an leathanach baile.

Is féidir clárú leis an suíomh
Facebook nuair atá an suirbhé
comhlíonta agat. Téigh chuig
an nasc: http://www.face-
book.com/events/3384286461
86830/

Díol Phort Átha Cliath
cáinte ag cúlbhinseoir

Colm Ó Broin

TÁ an chosúlacht ann go
ndéanfaí Port Átha Cliath a
phríobháidiú cáinte go géar
ag cúlbhinseoir de chuid an
rialtais.

De réir tuairiscí tá sé molta
ag grúpa idir-rannach go
bhféadfaí €400 milliún a
ghnóthú dá ndíolfaí an port.
Tá sé ar liosta acmhainní
Stáit a bhféadfaí iad a phríob-
háidiú, liosta a réitigh an
grúpa mar chuid de thar-
rtháil an AE-IMF agus a raibh
sciar 25% an rialtais in Aer
Lingus agus roinnt codanna
de Coillte luaite ann chomh
maith. 

Dúirt Teachta Dála de

chuid an Lucht Oibre, Kevin
Humphreys, nach bhfuil ciall
ná réasún ag baint leis an
moladh faoin bport áfach.

“Bheadh sé go hiomlán ar
mire port a láimhséalann
leath na trádáil a dhéanann
Éire a dhíol nuair is é fás
bunaithe ar onnmhairiú
príomhpholasaí eacna-
maíochta an rialtais.

“Is é Port Átha Cliath an
tairseach is tábhachtaí de
chuid na hÉireann ó thaobh
onnmhairiú agus allmhairiú
earraí, agus is comhlacht
brabúsach é.

“Tá go leor den obair cois
duga ó lá go lá ar bun ag
comhlachtaí príobháideacha
cheana féin faoi cheadúnas

nó léasanna fadtéarmacha
ón bPort, agus tá go leor
iomaíochta cothaithe ag an
gcóras seo.”

Dúirt an Teachta do Bhaile
Átha Cliath Thoir Theas gur
íoc Port Átha Cliath díbhinn
€16.5 milliún chuig an stát
anuraidh agus go bhfuil sé
mar aidhm acu an méid ear-
raí a théann tríd an áis a
mhéadú ó 30 milliún tonna
in aghaidh na bliana go 60
milliún tonna roimh 2040.

Mhaígh Humphreys go
raibh baol ann go ndíolfadh
úinéirí príobháideacha an
talamh a úsáideann an Port
faoi láthair ar mhaithe le
brabús gearrthéarmach.

Taighde ar bun ar Imircigh Óga na hÉireann
Áine Ní Chuaig

TÁ Comhairle Náisiúnta na nÓg
(NYCI) ar thóir daoine óga le
páirt a ghlacadh i dtaighde ar
imircigh óga na hÉireann. 

Dar le tuairisc a d’fhoilsigh
NYCI in 2011, níl aon rogha ag an
aos óg ach dul ar imirce de bharr
dí-fhostaíochta. 

Is ar Shasana, Ceanada agus
an Astráil is mó atá siad ag tab-
hairt a n-aghaidhe ina gcuid slu-
aite.  De réir cosúlachta, lean-
faidh an easpórtáil seo ar
aghaidh feasta. 

“Tá muid díreach ag tosú
amach leis an tionscnamh seo
agus ag lorg rannpháirtithe le
páirt a ghlacadh,” a deir Marie-
Claire McAleer, Oifigeach
Sóisearach Taighde & Polasaithe
NYCI. “Ó tharla go dtarraingíonn
an Bhreatain Mhór céatadán
suntasach d’aos óg na hÉireann,
tá sé socraithe againn labhairt ar
dtús le himircigh Éireannacha
atá curtha fúthu ansin.”

Ba mhaith le NYCI go
rachaidh fir agus mná in aois 18–
25 bliain, a d’fhág Éire le dhá
bhliain anuas le dul ag staidéar
nó ag obair thar lear, i
dteagmháil leo.

Deir an tOifigeach McAleer le
Gaelscéal gur cúis imní dóibh an
méadú atá tagtha ar dhí-

fhostaíocht sa tír seo le dhá bhli-
ain anuas. Dá bhrí sin, tá siad ag
tabhairt tús áite don bheartas
seo anois. 

Tacaíonn NYCI, eagras ion-
adaíochta na hóige in Éirinn, le
thart ar 50 eagraíocht óige sa tír.
Is é an fhís atá ag an eagras ná
muinín agus scileanna a fhor-
bairt san aos óg, le bheith
gníomhach i sochaí chuim-
sitheach.

Deir NYCI go gcuideoidh an t-
eolas seo go mór leo chun pola-
saithe níos fearr a chur i bhfei-
dhm, agus le comhairle
phraiticiúil a chur ar fáil don
dream óg a bhfuil an imirce i
ndán dóibh.

“Rinne muid taighde ar cheist
dhí-fhostaíocht na n-óg in 2011
agus d’fhoilsigh muid dhá
thuairisc mar thoradh air,” arsa
McAleer. Ceann de na gnéithe is
tábhachtaí a tháinig chun cinn
sa taighde sin ná an t-éigeantas
imirice i measc Éireannaigh óga.

D’fhoilsigh NYCI ‘The Forgot-
ten Generation’ bliain ó shin,
taighde faoin easpa tacaíochta a
fuair daoine óga le linn dóibh a
bheith ar thóir fostaíochta. Deir
go leor den aos óg nach bhfuil
aon rogha acu ach a dhul ar
imirce.

Thaispeáin an taighde go
ndúirt 70% as an 90 duine óg a

cuireadh faoi agallamh, go
bhfuil seans maith ann go n-
imeoidh siad ar imirce taobh
istigh de 12 mí má bhíonn siad
dí-fhostaithe. Luíonn an toradh
seo isteach le faisnéis bainteach
le himirce a rinne an Institiúid
Taighde Eacnamaíochta agus
Sóisialta.

“Tá muid ag tabhairt faoin
taighde seo chun cás na himirce
a chíoradh níos faide agus chun
taighde cáilíochtúil a stiúradh le
himircigh óga a d’fhág Éire le
dhá bhliain anuas mar gheall ar
an chúlú eacnamaíochta,” a deir
McAleer. “Cabhróidh an t-eolas
seo go mór linn chun polasaí
níos fearr a chur ar fáil agus
comhairle phraiticiúil a
sholáthar don aos óg atá ar tí dul
ar imirce.”

Tá spéis mhór ag NYCI scéal
na n-imirceach óg a chloisteáil
agus tá súil acu go dtabharfaidh
an taighde léargas níos fearr
faoin gcaoi a gcuireann imirice
isteach ar dhaoine óga.

“Mar gur taighde cáilíochtúil
atá ann, beidh muid ag stiúradh
grúpaí fócais le himircigh, ní
suirbhéanna,” a deir McAleer.

Le bheith páirteach sa taighde,
seol ríomhphost chuig
research@nyci.ie nó glaoigh ar an
uimhir (01) 4784122.

Daoine sa scuaine ag taispeántas ‘Working Abroad’ anuraidh, tá na mílte ag dul ar imirce i rith an ama.
[PIC : LAURA HUTTON/PHOTOCALL IRELAND]

Bille Imirce Mheiriceá ag bailiú nirt 
– ach ní chuideoidh sé le go leor atá i
Meiriceá gan stádas anois 
Máirtín Ó Catháin

Ní scaoilfidh billí nua atá dá gcur
chun cinn i Meiriceá an ceangal
atá ar imirceoirí mí-dhleathacha
na hÉireann sa tír sin.  Ach tá an
chosúlacht ar an scéal anois go
bhfuil tromlach na n-
eagraíochtaí Éireannacha thall
ag tacú le scéim pasanna a thab-
harfadh deis oibre sna Státaí do
10,000 imirceoir nua sa mbliain
as an tír seo; tá tuairimíocht ann
go mairfeadh an socrú ar feadh
trí bliana dá bhféadfaí é a chur
thrí Theach na nIonadaithe agus
an Seanad.  Is é an t-iar-Fheisire
Comhdhála in Washington,
Bruce Morrison, a scríobh an
chéad bhille acu seo.  Tá Morri-
son fostaithe mar chomhairleoir
ag an Irish Lobby for Immigra-
tion Reform (ILIR).  

“Tá muid ar charraig sa gcás
seo,” arsa an tAthair John
McCarthy, duine de na sagairt
atá ag obair i measc na n-
imirceach Éireannach i Meiriceá
thar cheann Chliarlathas na
hÉireann.  I mBoston atá an
tAthair McCarthy lonnaithe
agus tá sé ar dhuine de na
hoifigigh san ILIR sa réigiún sin

de Mheiriceá.  “Tá muid ar char-
raig,” a deir sé, “mar go bhfuil a
fhios againn go dteastaíonn
bealach dleathach isteach sna
Stáit Aontaithe ó chuimse Éire-
annach de bharr an bhail atá ar
an eacnamaíocht.  Ar an taobh
eile, tá muid le fada an lá ag iar-
raidh réiteach a fháil ar fhad-
hbanna na nÉireannach atá i
Meiriceá gan stádas dleathach
agus gan cead oifigiúil oibre.”
Admhaíonn an tAthair
McCarthy agus é ag labhairt linn
in Éirinn le linn dó a bheith ar
cuairt abhaile go bhfuil sé ina
imní go ndéanfar lagan ar chás
na n-imirceoirí atá go mí-
dhleathach thall má glactar leis
an scéim pasanna nua.  Ní féidir
a bheith cinnte ach an oiread gur
mar atá sé scríofa anois a
bheadh sé sa deireadh. 

Dá mbeadh glacadh leis an
gcéad dréacht – agus tá sto-
caireacht ar bun go láidir ag an
ILIR an tseachtain seo i measc na
bpolaiteoirí thall – bheadh deis
ag daoine a bheadh ar
chaighdeán oideachais na
hArdteistiméireachta agus
daoine a mbeadh cúpla bliain
printíseachta déanta acu iarratas

a dhéanamh.  “Ach,” arsa an
tAthair John McCarthy, “cuimh-
nigh go gcaithfeadh an Bille a
dhul thrí lámha lucht Theach na
nIonadaithe agus an Seanad.
D’fhéadfadh athruithe sun-
tasacha a dhul ar an mBille”. 

Dúirt an tAthair McCarthy gur
beag maitheas a bheadh sa
socrú pasanna seo dá n-ardófaí
na caighdeáin oideachais a
bhainfeadh leis.  “Tá a fhios
agam gur lucht ceirde agus
tógála is mó a castar ormsa agus
mé i dteagmháil le himirceoirí
na hÉireann i Meiriceá,” arsa an
tAthair McCarthy.  “Má gearrtar
an aicme sin daoine amach is
beag leas a dhéanfaidh an
Bille…sin má fhaigheann sé an
tacaíocht ar an gcéad iarraidh.” 

Bhí an Seanadóir Charles
Schumar as Nua-Eabhrac ar an
gcéad pholaiteoir cumhachtach
a thacaigh le hiarracht Bruce
Morrison.  Ach tá an pholaitíocht
athraithe roint le gairid mar go
bhfuil leagan eile den reach-
taíocht …E-3 Pasanna Seal-
adacha… molta ag an Seanadóir
Poblachtánach as Massachu-
setts, Scott Brown.  Seo cor táb-
hachtach idir pháirtithe san

obair.  Is é Scott Brown a thóg –
gan choinne – an suíochán a
bhíodh ag an Seanadóir Ted
Kennedy in Massachusetts.  

Tá an ILIR ag fiach go mór ar
thacaíocht i measc roinnt
Poblachtánach leis na billí a chur
os comhair Theach na nIon-

adaithe.  Ceaptar go bhfuil an
rialtas anseo fabhrach don bhille
seo ach caithfidh siad a bheith
cúramach freisin faoi chás na
ndaoine atá thall, cuid acu le
blianta fada, gan stádas
dleathach.  Meastar idir 30,000
agus 50,000 acu a bheith ann

uilig.  Ta siadsan seasta ar an aird-
eall ar fhaitíos go mbéarfaí orthu.
“Tá mé ag tabhairt cuairteanna ar
thriúr acu i gceantar Massachu-
setts atá i bpríosún faoi láthair ag
fanacht go gcuirfear ar ais go
hÉirinn iad,” a deir an tAthair
John McCarthy.  

Oíche Oscailte 
Déardaoin 26ú Eanair 

7 – 9 tráthnóna. 
7 caint ón bPríomhoide/Leasphríomhoide.

Clárú ar an oíche don scoilbhliain 2012/2013
Fáilte roimh dhaltaí nua agus a dteaghlaigh

Brabach ollmhór
déanta ag
stáisiún peitril 
ar an teorainn

Anton Mac Cába

RINNE ceann de na stáisiúin
peitril is mó cois teorann
brabach €7,734,652 le bliain
anuas. 

Tá stáisiún Daly i Leifear in
Oirthear Dhún na nGall, níos lú
ná míle ó lár an tSrátha Bháin.

Tuairiscíodh an brabach de
réir na gcuntas is deireanaí a
comhdaíodh, go dtí an 31
Márta anuraidh.

Bhí laghdú rud beag thar

€3,000 ar an bhrabach le bli-
ain. 

B’shin ainneoin neart an
euro in éadan an phuint
Shasanaigh thar an tréimhse
sin.  

Is iad stiúrthóirí an chomh-
lachta ná Austin, Michael agus
Liam Daly, go bhfuil seoltaí i
Leifear  acu.

Bíonn cuid mhaith
tomhaltóirí ó Dhún na nGall ar
fad ag tarraingt ar ollmhar-
gadh Asda ar an Srath Bán. 

Tá sin fá mhíle de stáisiún
Daly. 

Is nós leis na leoraithe a
seachadann earraí go hAsda
ansin dul go Leifear chun líon-
adh le díosal.

Is custaiméirí ón tuaisceart
is mó a bhíonn ag tarraingt ar
Dalys.

Is léir gur fiú dóibh dul ann.
Ag tiománaí an tuaiscirt, tá lío-
tar díosail 20c níos saoire ó
dheas, agus líotar peitril 7c
níos saoire. 

Dréacht-pholasaí teangan foilsithe
ag Coimisiún an Tionóil
Anton Mac Cába

D’EISIGH Coimisiún an
Tionóil ó thuaidh dréacht-
pholasaí teangan. Is é an
Coimisiún atá freagrach as
bainistíocht an Tionóil. Tá
ionadaithe ón bPáirtí Aon-
tachtach Daonlathach (DUP),
Sinn Féin, Páirtí Aontachtach
Uladh (UUP), an SDLP agus
Páirtí na Comhghuaillíochta
ann.

Faoi láthair, tá cead ag
comhaltaí a rogha teangan a
labhairt sa Tionól. “Cuirtear
aistriúchán comhuaineach ar
fáil don Cheann Comhairle,

agus do na cléirigh a thugann
tacaíocht dhó le linn seisiúin
iomlánacha,” dar leis an
dréacht-pholasaí.

Ní mholann an Coimisiún
athrú ar an pholasaí mar atá
anois. Is é sin, go bhfuil dual-
gas ar an gcomhalta a
labhraíonn teanga ar bith
seachas Béarla “aistriúchán
iomlán agus beacht a chur ar
fáil i mBéarla, go ndéanfar
tuairisciú air chomh maith sa
Tuarascáil Oifigiúil.”

Moltar cead bheith ag
daoine fianaise a thabhairt ag
Coiste ina rogha teangan. Más
féidir, caithfidh siad

foláireamh a thabhairt coicís
roimh ré. Beidh cead ag
oifigigh bheith réamhgh-
níomhach, agus doiciméid a
aistriú go teangacha seachas
Béarla. Tá an Coimisiún le
hamharc ar eolas a chur ar fáil
i dteangacha eile. Beidh
“regional and minority lan-
guages” san áireamh.

Is faoi chomharthaí atá an
t-aon tagairt oscailte don
Ghaeilge. Moltar roinnt
comharthaí ‘fáilte’ a chur suas
in Stormont, mar a mbeidh
Gaeilge, Ultais, Polainnis,
Tagálaigis agus b’fhéidir tean-
gacha eile. 

Pobal ag iarraidh ar dhaoine
aighneacht a scríobh

SDLP buartha faoin
tSamhail Nua Mhaoinithe
Anton Mac Cába

Bhuail Doiminic Ó
Brolcháin, urlabhraí Gaeilge
an SDLP, le Ferdia Mac an
Fhailigh, Príomh-Fhei-
dhmeannach Fho ras na
Gaeilge, Dé Luain. Phléigh
siad buarthaí an SDLP faoin
phróiseas comhairliúcháin ar
an tSamhail Nua Mhaoinithe.
Tá sin conspóideach. B’éigean
an dara próiseas comhair-
liúcháin a chur i bhfeidhm, a
mhairfidh go dtí mí Aibreáin.

Dúirt an Brolchánach nach
ndearna an Foras athrú
bunúsach ar na moltaí con-
spóideacha “taobh amuigh

d’athrú beag bídeach anseo
agus ansiúd, ach go bunúsach
seo an próiseas comhair

liúcháin céanna. Ní raibh
fonn éisteachta ar Fhoras na
Gaeilge, agus tá rún daingean
aige leanúint ar aghaidh leis
an tsamhail scéime, is cuma
fá dhearcadh daoine eile faoi
chomh hoiriúnach agus atá.”
Chuir an SDLP ina luí ar an
Phríomh-Fheidhmeannach
gur gá na moltaí a athrú “agus
a aontú leis an tríú hearnáil
Gaeilge, an dream is cóngaraí
don talamh san obair seo.

Doiminic Ó Brolcháin

Anton Mac Cába

TÁ Pobal, scáthghrúpa na n-eagras Gaeilge ó
thuaidh, ag iarraidh ar Ghaeilgeoirí ó
thuaidh aighneacht a chur faoin Dréacht-
Phlean Rialtais. 

Is foireann speisialta taobh istigh d’Oifig
an Chéad-Aire agus an LeasCéad-Aire atá ag
plé le haighneachtaí maidir leis seo. 

Caithfidh aighneachtaí bheith istigh faoin
22 Feabhra.

Dúirt urlabhraí thar ceann Pobal go raibh
buaireamh orthu as a laghad tagairt don
Ghaeilge a bhí sa phlean. 

Dar leis an urlabhraí nár luigh seo leis an
reachtaíocht idirnáisiúnta. “Faoin Chreat-
Choinbhinsiún um Chosaint na Mionlach
Náisiúnta agus faoin Chairt Eorpach ar
Theangacha Réigiúnda nó Mionlaigh, tá sé

de dhualgas ar rialtas na Breataine, chomh
maith leis an Fheidhmeannas agus Tionól
TÉ, an Ghaeilge a chosaint,” arsa an t-
urlabhraí.

Leis, tá Pobal buartha nach luaitear Acht
Gaeilge “ainneoin an gealltanas a tugadh i
gComhaontú Chill Rímhinn, reachtaíocht
don Ghaeilge a reachtú,” arsa an t-urlabhraí.
“Tá an comhaontú seo anois cúig bliana
d’aois. Ba chóir do Chlár an Rialtais an
tacaíocht fhorleathan atá ann do reach-
taíocht don Ghaeilge sa Tuaisceart a
aithint.”

D’iarr Janet Muller, Príomh-Fhei-
dhmeannach Pobal, ar dhaoine cóipeanna
d’aighneachtaí a chur chuig Pobal chomh
maith. “Bíonn sin iontach úsáideach, mar
bíonn a fhios againn cé mhéad duine atá ag
tógáil cheist na Gaeilge leo,” ar sise.

Coláiste na nEalaíon, na nEolaíochtaí Sóisialta agus
an Léinn Cheiltigh 

Léachtóir (Faoi bhun an Bhaic) sa Tíreolaíocht 
Spriocdháta: 23 Feabhra 2012.

FOLÚNTAS

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Suaimhneas faoi
shocrú MFG?
BHÍ cúpla ceist ag Éamon Ó Cuív
don Aire Comhshaoil Phil Hogan
faoi Mheitheal Forbartha na
Gaeltachta sa Dáil an tseachtain seo
caite. Cén uair a mbeadh socrú
maidir leis na cláir Leader a bhí á
rith ag MFG? An mbeadh na seirb-
hísí a bhí á gcur ar fáil ag MFG ar fáil
trí mheán na Gaeilge amach anseo? Agus cén uair a ndéanfar
íocaíocht le daoine agus grúpaí atá ag fanacht ar íocaíochtaí de
bharr leachtú MFG?

De réir an Aire tá dul chun cinn “suntasach” á dhéanamh.
“Tá gach comhad tionscnaimh CFT (LEADER) scaoilte ag an

leachtaitheoir agus tá said anois ag oifigigh mo Roinne. Déanfar
teagmháil le gach tionscnóir atá ag obair faoin scéim go luath,”
a dúirt an tAire Hogan.

“Tá sé ar intinn agam freisin na páirtithe leasmhara cuí a
chur ar an eolas chomh luath is a chinnítear ar réiteach oiríu-
nach. Ba mhaith liom freisin an Teachta a chur ar a shuaimh-
neas go mbeidh aon réiteach a dhéantar comhlíontach le chuile
riachtanais de chuid Acht na dTeangacha Oifigiúla 2003.”

Beidh le feiceáil an mbeidh na daoine atá fágtha i sáinn de
bharrr chliseadh MFG chomh suaimhneach céanna.

Is féidir le daoine
le siondróm
Asberger Gaeilge
a fhoghlaim
LE blianta beaga anuas
tá ardú as cuimse tagtha
ar líon na ndaltaí meán-
scoile a fuair díolúine ón
nGaeilge de bharr go
bhfuil deacrachtaí fogh-
lamtha acu. Tá amhras
ann áfach mar gheall ar
cé acu an bhfuil fíor-
dheacracht ag gach dalta
a fhaigheann díolúine nó
nach bhfuil, mar sham-
pla mhaígh cailín
amháin cupla bliain ó
shin nach bhféadadh sí
Gaeilge a fhoghlaim ach
go raibh sí in ann Seapái-
nis a fhoghlaim.

Thug an tAire
Oideachais Ruairi Quinn
le fios le déanaí nach
dtabharfaí díolúine ón
nGaeilge do dhaoine le
Siondróm Asberger. Is
cuid den speictream
uathachais é Asbergers,
agus de réir dealraimh
bhí, agus tá sé, ar go leor
daoine mór le rá –
Stephen Spielberg,
Albert Einstein, Hans

Christian Anderson, Mozart agus eile. 
Bíonn deachracht ag daoine le Asbergers le cumarsáid agus

idirghníomhaíocht shóisialta ach bíonn siad in ann díriú
isteach ar ábhar amháin níos fearr ná daoine gan an siondróm –
sin an fáth gur féidir leo saineolas nó ardscil a bhaint amach i
réimse ar leith. Ag freagairt ceiste ó Simon Harris ó Fhine Gael,
dúirt an tAire Quinn nach mbíonn na critéir fhoghlamtha a
bhíonn de dhíth chun díolúine a fháil ón nGaeilge ag daoine le
Asbergers de gnáth. 

Dúirt sé leis an Teachta ó Chill Mhantáin go n-éiríonn go
maith le daltaí le Asbergers ar scoil de gnáth. Is cosúil go
bhfuair Harris aighneacht ó dhuine sa toghcheantar a bhí ag
lorg díolúine ón nGaeilge do pháiste s'acu a bhfuil Asbergers
acu. 

Ní hé go bhfuil sé in éadan na Gaeilge – tá ceisteanna curtha
aige ar an Aire Oideachais maidir le suíomh do bhunscoil lán-
Ghaeilge i mBré – ach tá sé fós ag feitheamh ar fhreagra. Dúirt
an tAire Oideachais chomh maith go bhfuil coiste ina Roinn ag
cur polasaí i dtoll a chéile maidir le díolúintí ón nGaeilge agus
go mbeadh tuairisc aige uathu gan mhoill.

Grúpa le 
breathnú ar
cheist an 
ghinmhillte
IS beag ceist atá níos achrannaí ná an ginmhilleadh. Ó tharla
Cás X in 1992 tá seasamh soiléir tógtha ag muintir na Poblachta
faoin ábhar – tá muid in éadan ginmhillte in Éirinn, ach má tá
bean Éireannach ag iarraidh ginmhilleadh a fháil i Sasana tá sé
sin ceart go leor.

Dúirt an Chúirt Uachtarach in 1992 go raibh sé de cheart ag
bean ginmhilleadh a fháil in Éirinn dá mba rud é go raibh a saol
i mbaol. Rialaigh an Chúirt Eorpach um Chearta an Duine in
2010 go raibh an rialtas ag séanadh cearta daonna na mban in
Éirinn toisc nár ritheadh dlí a chuirfeadh bonn reachtúil faoin
gceart seo áfach. 

D'iarr an Teachta Sóisialach Clare Daly ar an Aire Sláinte
faoin dul chun cinn is déanaí maidir le freagra an rialtais ar
rialú na Cúirte Eorpaí. Thug James Reilly le fios go mbunófaí
sainghrúpa ag deireadh na míosa agus go mbeadh tuairisc réi-
tithe aige i gceann sé mhí. Bí ag súil mar sin le díospóireacht
teasaí faoi ghinmhilleadh sa dara leath den bhliain.

100,000 duine
breise le cárta
leighis a fháil
DÚIRT an tAire Stáit sa Roinn Sláinte Róisín Shorthall sa Dáil an
tseachtain seo caite go mbeadh cártaí leighis á bhfáil ag
100,000 duine breise an bhliain seo. Ní hé go bhfuil an rialtas
ag éirí níos fláithiúla nó a dhath, ach de bharr cúrsaí eacna-
maíochta beidh na daoine seo níos boichte agus dá bharr sin
beidh siad i dteideal cárta. Ardú ar an 80,000 duine breise a
fuair cárta leighis in 2011. Tá cárta ag 1,692,605 duine faoi
láthair.

An tAire Stáit, Róisín Shorthall, Páirtí an Lucht Oibre 
[PIC : MARK STEDMAN/PHOTOCALL IRELAND]

Clare Daly TD, An Páirtí Sóisialach [PIC : LAURA HUTTON/PHOTOCALL IRELAND]

Simon Harris, TD do Chill Mhantáin,
Fine Gael [PIC : SASKO LAZAROV/PHOTOCALL IRELAND]

Tóstal na Gaeilge, 2012

Slua mór i
láthair do
Thóstal na
Gaeilge
2012
Katie McGreal

Cad a dúradh 
ar an lá?
Labhair Séamus Mac Giolla
Chomhaill ón Roinn Ealaíon,
Oidhreachta agus Gaeltachta
faoin bpróiseas athbhreith-
nithe atá ar siúl ar an Acht agus
chuir sé fáilte roimh an phobal
páirt a ghlacadh sa phróiseas.
Dúirt sé go bhfuil 31 aigh-
neacht istigh acu faoi láthair
agus gur líon 300 duine an
suirbhé go dtí seo. Tá go dtí an
Máirt, 31 Eanáir, ag daoine
páirt a ghlacadh san athbhrei-
thniú. 

Mar gheall ar na scéimeanna
teanga, dúirt Mac Giolla
Chomhaill go bhfuil tréimhse 3
bliana i gceist le haon scéim a
chur i bhfeidhm ach ní imíonn
an scéim sin in éag nuair atá
scéim nua á dréachtú. 

Dúirt an Coimisinéir Tean-
ga, Seán Ó Cuirreáin, nach
raibh sé chun aon rud a rá go
poiblí faoin gcomhnascadh
lena oifig agus oifig an
Ombudsman de bharr
comhairle dhlíthiúil a fuair sé.  

Ina diaidh sin, labhair sé
faoin Acht agus an difríocht a

dhéanfaidh an t-athbhreith-
niú. Chuir sé in iúl go bhfuil
neart rudaí san Acht faoi
láthair atá ag feidhmiú mar is
ceart; tugann an tAcht bunús
reachtúil do logainmneacha
oifigiúla an stáit agus
daingnítear bunchearta táb-
hachtacha teanga maidir le
húsáid na Gaeilge agus an
Bhéarla sna cúirteanna agus i
dTithe an Oireachtais mar
shampla. Léirigh sé an t-imní
atá ann maidir le córas na
scéimeanna freisin. 

Le linn na gceisteanna a
chuir an pobal ar an bpainéal i
ndiaidh na cainte, mhínigh an
Coimisinéir go bhfuil an dual-
gas ar na comhlachtaí seirbhísí
i nGaeilge a sholáthar agus cur
in iúl don phobal go bhfuil siad
ann. 

“Bheadh feasacht teanga
breise go maith ach caithfidh
tú feidhmiú de réir na n-
acmhainní atá agat,” a dúirt sé.       

Dúirt Mac Giolla Chomhaill
nach bhfuil roinnt scéimeanna
teanga i bhfeidhm i roinnt
comhlachtaí stáit toisc go
bhfuil an-chuid rudaí casta ag
baint leis na scéimeanna agus
go bhfuil siad ag obair ar na
fadhbanna sin. Nuair a chuir
duine den slua ceist air faoin
easpa scéime sa Roinn, dúirt

Mac Giolla Chomhaill go bhfuil
siad ag obair ar scéim go hiom-
lán nua faoi láthair. 

Sa tráthnóna, thug an tOl-
lamh Colin Williams ó Ollscoil
Cardiff sa Bhreatain Bheag
léargas ar na ceachtanna a
leantar ó thaobh na Breatnaise
de. De réir Acht na Teangacha
2003, níl cearta teanga ar bith
ag lucht na Breatnaise agus ní
teanga oifigiúil a bhí ann go dtí
2010. Mar sin féin tá 552 scéim
teanga sa Bhreatain Bheag atá
ag oibriú go maith. 

Dúirt sé go bhfuil pobal na
Gaeilge ag fáil drochshampla ó
na Rannóga Stáit nach bhfuil
na scéimeanna teanga i bhfei-
dhm acu.

Ansin, thug an tOllamh
François Grin ó Ollscoil na
Ginéive san Eilvéis neart
moltaí éagsúla. Dúirt sé go
gcaithfear seirbhísí i nGaeilge,
ar an gcaighdeán céanna leo
sin i mBéarla, a chur ar fáil sna
Gaeltachtaí agus na doiciméid
agus cáipéisí is tábhachtaí atá
ag teastáil ón bpobal a chur ar
fáil i nGaeilge. 

Sa tríú seisiún, dúirt an
Dochtúr John Walsh ó Ollscoil
na hÉireann, Gaillimh go
bhfuil an dualgas ar fhostóirí
ranganna Gaeilge a eagrú dá
bhfostaithe. 

Labhair Liam Ó Cuin-
neagáin ón eagraíocht Oideas
Gael faoin easpa airgid atá sa
tír faoi láthair agus dúirt sé gur
minic tograí teanga agus
cultúir bheith faoi bhagairt ag
na ciorruithe agus go raibh sé
sin “le feiceáil anois.”

“Táimid ag brath orainn féin
mar ghluaiseacht teanga agus
Gaeilge chun torthaí na
Straitéise a bhaint amach.”

Dar le Cóilín Ó Cearbhaill ó

Chonradh na Gaeilge nach
bhfuil costas mór ag baint leis
na comharthaí bóithre a athrú
ionas go mbeadh an Ghaeilge
ar an leibhéal céanna leis an
mBéarla. Labhair sé faoi
lógónna Stáit agus áit na
Gaeilge iontu. Chomh maith
leis sin, labhair sé faoi na
feachtais a d’eagraigh Conradh
na Gaeilge chun an Ghaeilge a

chur chun cinn, an feachtas
chun na comharthaí fíor-ama
bus a chur i nGaeilge agus an
feachtas a bhí ar bun acu leis
na bainc chun seirbhís a chur
ar fáil i nGaeilge ag na meaisíní
bainc. 

Chuir Riobard Ó hEartáin ó
Chumann na nOifigeach For-
bartha Gaeilge in iúl go dta-
caíonn sé le moltaí an

Choimisinéara. Labhair sé
faoin obair a dhéanann sé san
eagraíocht ag iarraidh ar
dhaoine comharthaí bóithre,
den chuid is mó, a chur i
nGaeilge nó an Ghaeilge atá
orthu a cheartú.    

Rinne Janet Muller ón
eagraíocht POBAL atá lon-
naithe ó thuaidh comparáid
idir an Tuaisceart agus an Deis-

Teip mhór ar dheimhniú
scéimeanna teanga –
Coimisinéir Teanga
Teip mhór ar dheimhniú
scéimeanna teanga –
Coimisinéir Teanga
Colm Ó Broin

Tá sé ráite ag an gCoimisinéir
Teagna, Seán Ó Cuirreáin, go
bhfuil teipthe ar dheimhniú
scéimeanna faoi Acht na dTean-
gacha Oifigiúila agus go mbeidh sé

dodhéanta an córas reatha a leigheas.
Dúirt sé ag Tóstál na Gaeilge Dé Sathairn go

raibh an t-uafás scéimeanna a d’aontaigh
comhlachtaí poiblí cheana féin imithe as dáta
agus nach bhfuiltear ag réiteach an dara scéim.

De réir na bhfigiúirí a luaigh an Coimisinéir,
tá titim thubaisteach tagtha ar líon na
scéimeanna a dhaingnítear le blianta beaga
anuas. Mar shampla, daingníodh 29 scéim in
2007 ach thit sé seo go scéim amháin in 2011.

Dúirt an tOllamh Colin Williams ó Scoil na
Breatnaise in Ollscoil Caerdydd gur cheart go

mbeadh náire ar phobal na Gaeilge toisc nár
aontaíodh ach scéim amháin anuraidh. Léiriú
é seo ar easpa brú ón bpobal, dar leis.

Aontaíodh 105 scéim ó cuireadh an t-acht i
bhfeidhm in 2003, ach tá 66 acu as dáta faoi
láthair, ardú ó 22 in 2008. Tá na scéimeanna 22
mí as dáta ar an méan agus tá 13 acu os cionn trí
bliana as dáta.

Tá eagraíochtaí le cúraimí suntasacha ó
thaobh na Gaeilge i measc an 13 comhlacht. Tá
scéim na Roinne Oideachais trí bliana agus mí
as dáta agus tá scéim Chomhairle Chontae na
Gaillimhe trí bliana agus ceithre mhí as dáta. I
measc na gcomhlachtaí eile a bhfuil a
scéimeanna trí bliana as dáta tá Oifig an
Uachtaráin, na Coimisinéirí Ioncaim, An
Chomhairle Ealaíona agus an tSeirbhís
Chúirteanna.

Tá an rialtas ag beartú feidhmeanna Oifig an
Choimisinéara Teanga a chomhnascadh le
hOifig an Ombudsman, ach tá scéim an
Ombusdman trí bliana go leith as dáta.

Tá 28 comhlacht nach bhfuil fiú scéim
amháin aontaithe acu. D'iarr an Coimisinéir

Siompóisiam ar Acht na
dTeangacha Oifigiúla i TCD
TÁ sé i gceist ag  Scoil an Dlí agus Oifig na Gaeilge,  Coláiste
na Tríonóide, i gcomhar le  Craobh na gCeithre Chúirtean-
na de Chonradh na Gaeilge (le tacaíocht ó Ghuth na
Gaeltachta), Siompóisiam Poiblí a reáchtáil ar Acht na
dTeangacha Oifigiúla 2003 i gColáiste na Tríonóide ar an
Satharn 21 Eanáir 2011. 

'Acht na dTeangacha Oifigiúla 2003: Leasú chun feab-
hais' a bheidh mar theideal ar an Siompóisiam seo, atá á
chur ar siúl i gcomhthéacs an athbhreithnithe atá fógartha
ag an Rialtas maidir le feidhmiú na reachtaíochta agus a
héifeachtachta. 

An Coimisinéir Teanga Seán Ó Cuirreáin,  ag labhairt ag Tóstal na Gaeilge a reáchtáladh i mBaile Átha Cliath Dé Sathairn 14 Eanáir 2012

Beag costas leis an Acht
Teanga de réir saineolaithe
Colm Ó Broin

Tá imní ann go bhfuil an t-
athbhreithniú reatha ar Acht
na dTeangacha Oifigiúla níos
dírithe ar airgead a shábháil
ná seirbhísí trí mheán na

Gaeilge a feabhsú. De réir rannpháirtithe
Thóstál na Gaeilge ní gá go gcosnódh cur
i bhfeidhm an achta mórán airgid stáit
áfach.

Dúirt Francois Grin ó Ollscoil na
Ginéive san Eilvéis go meastar go gcos-
naíonn reachtaíocht teanga idir 0.24%
agus 0.48% d'Olltáirgeacht Intíre i
Québec. Tá an reachtaíocht sin i bhfad
níos láidre ná Acht na dTeangacha
Oifigiúla in Éirinn. 

Ní hamháin go gcaithfidh comhlach-
taí stáit agus comhlachtaí príob-
háideacha seirbhísí a chur ar fáil i
bhFrancis, caithfidh riarachán
inmhéanach na gcomhlachtaí príob-
háideacha a bheith trí mheán na Frain-
cise. 

Déantar cigireacht air seo agus gear-
rtar pionóis ar chomhlachta a sháraíonn
an dlí. Dúirt Grin go mbeadh an costas a
bhaineann le reachtaíocht teanga in
Éirinn i bhfad níos lú ná an costas i
Québec, agus go raibh sé d'achmhainn
ag an tír íoc as gan mórán stró.

Mhaígh an Coimisinéir Teanga go
bhféadfaí costais a laghdú i gcomhlach-

taí stáit dá mbeadh an fhoireann acu le
déiléail le comhfhreagras i nGaeilge.

“Faoi láthair cuireann na comhlachtaí
comhfhreagras i nGaeilge chuig
aistritheoirí, cuireann na haistritheoirí
an comhfhreagras ar ais chucu agus
ansin cuirtear an freagra i mBéarla chuig
na haistritheoirí agus seolann siadsan é
ar ais. Seo rud atá ag tarlú ar bhonn
laethiúil. 

Dá mbeadh daoine sa chomhlacht le
Gaeilge d'fhéadfaí fáil réidh leis an
gcleachtas seo agus costais a laghdú dá
réir.”

Tá sé molta ag an gCoiminéir le
blianta beaga anuas go ndéanfaí idird-
healú dearfach in earcaíocht sa
státchóras le cinntiú go bhfuil go leor
daoine le Gaeilge chun seirbhísí a chur

ar fáil don phobal.
Tacaíonn Wilson McLeod, ó Roinn an

Léinn Cheiltigh agus Albanaigh in
Ollscoil Dhún Éideann, tacaíonn sé le
cur chuige an Choimisinéara.

“Is é seo an bealach is éifeachtaí ó
thaobh costas de chun cumas dáthean-
gach a fhorbairt, go háirithe i dtaca le
soláthar seirbhísí béil,” ar seisean.

“Léiríonn taithí idirnáisiúnta go bhfuil
cláir traenála teanga 'on the job' thar a
bheith costasach agus nach n-éiríonn
leo go hiondúil.”

Tá baol ann go mbeadh conspóid le
córas idirdhealaithe ach níl aon amhras
ach gurb é an bealach is éifeachtaí ó
thaobh costas de, ar seisean.

Mhol McLeod an suirbhé atá ar bun ag
an Roinn Ealaíon, Oidhreachta agus
Gaeltachta ar an acht ach dúirt go raibh
imní air nach bhfuil sé á chur chun cinn
chun an pacáiste atá á thairiscint ag
comhlachtaí poiblí i dtaobh seirbhísí
Gaeilge a láidriú, ach gur beart ciniciúil
atá ann le cinneadh a thógáil cén áit ar
cheart ciorruithe a dhéanamh.

“Mar sin, má tá fianaise shoiléir ón
athbhreithniú go bhfuil daoine ag iar-
raidh Gaeilge a labhairt i gcomhthéac-
sanna áirithe ba cheart geallúint a thab-
hairt go ndéanfar forbairt ar an soláthar,
seachas a bheith ag lorg na réimsí leis an
éileamh is lú ionas gur féidir iad a ghear-
radh.”

Tóstal na Gaeilge, 2012

Teanga ar dheich gcomhlacht
dréachtscéim a réiteach os cionn cúig
bliana ó shin. Tá sé ag fanacht ar scéim ón
eagraíocht is mó atá clúdaithe faoin acht,
Feidhmeanacht na Séirbhísí Sláinte, le
ceithre bliana agus seacht mí.

Dar leis an gCoimisinéir Teanga tá na
“maidí ligthe le sruth agus gur cosúil go
bhfuil teipthe tríd ’s tríd anois ar chóras
daingnithe na scéimeanna teanga.”

“Is oth liom a rá go gcreidim go mbeidh
sé ionann agus dodhéanta anois muinín a
chothú athuair sa chóras sin,” ar seisean.

Déanann na scéimeanna cur síos ar na
seirbhísí a bheas ar fáil trí mheán na
Gaeilge agus de réir an achta ní mór do
chomhlachtaí an dara scéim a aontú a
chuirfidh leis na seirbhísí sin. Níl sé seo ag
tarlú agus tá folús sa chóras anois dar le
Seán Ó Cuirreáin. Tá cúrsaí chomh holc
sin go mbeidh sé dodhéanta an córas
reatha a leigheas agus ní mór breathnú ar
chórais eile, de réir an Choimiséara.

I measc na moltaí a rinne sé ag an
Tóstál, a d'eagraigh Comhdháil Náisiúnta
na Gaeilge, tá rangnú na gcomhlachtaí
ionas go gcuirfí dualgais láidre ar
eagraíochtaí atá ag plé le pobal na Gaeilge
go rialta agus cinn níos laige ar
eagraíochtaí nach bhfuil. Moladh a
d'fhéadfaí breathnú air ná córas
caighdeán, is é sin go ndéarfadh an t-Acht
go baileach céard iad na seirbhísí ar gá do
chomhlachtaí cur ar fáil i nGaeilge.
Bheadh na moltaí neodrach ó thaobh

costas de nó d'fhéadfadh siad airgead a
shábháil ar an Stát, de réir an Choimis-
inéara.

An bhfuil Acht na
dTeangacha Oifigiúla ag
obair?

Ainneoin an méid a bhí le rá
ag an gCoimisinéir Teanga
faoi dhaingniú scéimeanna,
dúirt sé go bhfuil ag éirí le
codanna áirithe d'Acht na

dTeangacha Oifigiúla, scéimeanna a
chuirtear i bhfeidhm ina measc.

Tá na forálacha a bhaineann le
cumarsáid i nGaeilge ag oibriú go maith
mar aon leis na rialacháin a bhaineann le
húsáid na dteangacha oifigiúla i
stáiseanóireacht agus i gcomharthaíocht
na n-eagras stáit, dar leis.

Dhaingigh an tAcht “bunchearta táb-
hachtacha” teanga maidir le húsáid na
Gaeilge agus an Bhéarla sna cúirteanna
agus i dTithe an Oireachtais agus tugann
sé bunús reachtúil do logainmneacha
oifigiúla an Stáit.

Mhol an Coimisinéir an t-acht as córas
a chuir i bhfeidhm le monatóireacht a
dhéanamh ar ghéilliúlacht na n-eagras
stáit don reachtaíocht agus gearáin faoi
sháruithe ar dhualgais reachtúla teanga a
fhiosrú agus a réiteach.

Dúirt sé áfach go mbíonn tionchar ag
cultúir na n-eagraíochtaí ar cur i bhfei-
dhm na scéimeanna.

“Má tá sé mar chuid de chultúr na hea-
graíochta go bhfuil tábhacht ag baint le
seirbhísí a chur ar fáil i nGaeilge
cabhraíonn sé sin go mór le cur i bhfei-
dhm na scéimeanna.

“Leanann oibrithe treor na bain-
istíochta, má tá siad báúil scaipfí sé sin i
measc na foirne. Áit a bhfuil daoine sa
bhainistíocht maslach don Ghaeilge scai-
peann an dearcadh sin chomh maith.” 

De réir an Choimisinéara tá teipthe ar
chomhlachtaí seirbhís trí mheán na
Gaeilge a chur ar fáil do phobal na
Gaeltachta a bheadh ar chomhchéim leis
an tseirbhís a chuirtear ar fáil trí mheán an
Bhéarla sa chuid eile den tír.

“Ní theastaíonn aon airgead breise
chun seirbhísí i nGaeilge a chur ar fáil sa
Ghaeltacht, níl ag teastáil ach atheagrú a
dhéanamh ar an státchóras. Ní féidir leis
an Stát a bheith ag súil go mairfidh an
Ghaeltacht agus ag brú an Bhéarla ar
mhuintir na Gaeltachta ag an am céanna.”

Mhol an tOllamh Colin Williams ról
Oifig an Choimisinéara sa mhéid is go
raibh sé neamhspléach agus go raibh
cumhachtaí aige iniúchadh a dhéanamh
ar chomhlachtaí. Dúirt sé áfach go raibh
laige ag baint leis sa mhéid is nach
bhféadadh sé pionóis a ghearradh ar
chomhlachtaí nach gcloíann le forálacha
an achta.

ceart agus chuir sí in iúl go
gcuireann a heagraíocht fáilte
roimh an athbhreithniú. 

Thug na seisiúin cheistean-
na deis do phobal na Gaeilge a
bhfrustrachas a léiriú. Léirigh
Caitlín Ní Chonghaile ó Inis
Oírr a frustrachas mar gheall ar
an athbhreithniú. Tá sí buartha
nach nglacfaidh mórán daoine
ón nGaeltacht páirt ann agus

níl sí ró-chinnte cén áit a bhfá-
gann sé sin muintir na
Gaeltachta. 

Dúirt sí freisin nach bhfuil
mórán cainte ar RTÉ Raidió na
Gaeltachta ar an athbhreith-
niú, rud a chuireann iontas
uirthi mar dar lé gur bealach
iontach é chun na seirbhísí atá
ar fáil i nGaeilge a chur in iúl
don bpobal.  

An tOllamh François Grin, Ollscoil na Ginéive, An Eilvéis agus
an tOllamh Colin William, Ollscoil Cardiff, An Bhreatain Bheag
a labhair ar an dea-chleachtas reachtaíochta agus pleanála tean-
ga i dtíortha eile

Tá sé molta ag an gCoiminéir
le blianta beaga anuas go
ndéanfaí idirdhealú 
dearfach in earcaíocht sa
státchóras le cinntiú go
bhfuil go leor daoine le
Gaeilge chun seirbhísí a chur
ar fáil don phobal.

Micheál Ó Duibh ó Chomhairle na Gaelscolaíochta ag cur
cheiste ón urlár

Focail le Gaoth Le Concubhar Ó Liatháin

Ní raibh mé ag An
Tóstal ag an deireadh
seachtaine agus is
dócha go bhfuil sé
drochmhúinte a bhei-

th ag tagairt dó mar sin.  
Tá an-mheas agam ar an gcuid is

mó de na cainteoirí a bhí ann agus
thuigeas go maith an pointe a bhí
luaite le Liam Ó Cuinneagáin,
Cathaoirleach an Údaráis, sa
phreasráiteas ón gComhdháil ar
imeachtaí an Tóstail.  

Dúirt Liam nach lorgaíonn pobal
na Gaeilge seirbhísí ó na húdaráis
is na comhlachtaí poiblí láidir a
dhóthain.    Táimid i bhfad rób-
héasach – ní bhaineann sé le
scéimeanna ná a leithéid.  Má tá
seirbhís phoiblí á tairiscint, tá gach
cead ag duine, sa Ghaeltacht nó
lasmuigh, an tseirbhís sin a
éileamh i nGaeilge.   Is í an
Ghaeilge teanga oifigiúil na tíre
agus ní gá bheith leithscéalach i
leith a húsáide leis na húdaráis,
bíodh Acht na dTeangacha
Oifigiúla ann nó as, an Coimisinéir
Teanga neamhspleách nó faoi
dhíon an Ombudsman. 

Ní hiad seo na ceisteanna is
bagarthaí do shaol na Gaeilge is na
Gaeltachta, áfach.  Mar a mhínigh
mé anseo roimhe, is iad na

scoileanna Gaeltachta croí beo na
teanga sa Ghaeltacht.  

Ach anois tá siad faoi bhagairt ó
chiorruithe an rialtais, ciorruithe
atá á ndéanamh chun billí na saib-
hear a íoc, fiacha ollmhóra
doshamhailteacha Seán Quinn
agus a chlann agus go leor eile
nach iad.  Beidh mo pháistí is do
pháistí, agus a bpáistí siúd, ag íoc
as an tsainnt sin ar feadh na
gcianta.  Is é an chloch is mó ar
phaidrín lucht na Gaeilge bheith ag
seasamh in éadan na gciorruithe
sin agus ar son thodhchaí na tean-
ga seachas bheith ag caitheamh
ama is dua is dúthrachta amú ar an
maorlathas ar mire. 

An dtugtar aon fhéachaint ar chláracha
tar éis dóibh filleadh ón bhfotheidealóir?   

Tá súil agam go maithfidh
sibh dom an t-athfhil-
leadh seo ar cheist na
seachtaine seo caite.   Ach
anois, tá a fhios agam cén

fáth gur chuir Sybil comhairle ar
Basil Fawlty gan an ‘cogadh a lua’
agus é ag caint le haoíanna ón nGear-
máin a bhí ar cuairt ag ‘Fawlty Tow-
ers’.    

An oiread aiseolais atá faighte
agam mar gheall ar an alt úd faoi
‘Mná an IRA’, ní bhfuair mé riamh i
mo shaol.  

Tá gach cineál tréasa curtha i mo
leith, tá seanchairde tar éis titim
amach liom agus daoine nua ag iar-
raidh bheith ina gcairde liom.   

Is trua liom go bhfuil an t-alt ag cur
oilc ar dhaoine – ag an am céanna,
seasaim le mo thuairim.   

Ba chlár leataobhach leibideach é

an chéad chlár sa tsraith – agus ba
bheag feabhas a bhí ar an dara clár. 

Go deimhin, le linn agallaimh le

Donncha Mac Niallais ar an gclár,
luaigh seisean an sos cogaidh a
d’fhógair an IRA in 1994.  

Ba é ‘2004’ a luadh san fhotheide-
al Béarla.  Anois bíonn botúin sna
fotheidil go minic ar chláracha.   

B’fhéidir nach go soiléir a thuig an
té a bhí ag déanamh an fhotheide-
alaithe an té a bhí ag caint agus gur
chuaigh an fotheidealóir sa seans.  

Níl a fhios agam cad a tharla ach tá
a fhios agam – agus tá a fhios ag an
saol – gur in 1994 a d’fhógair an IRA
an chéad sos cogaidh. 

An é nach dtugtar aon fhéachaint
ar na cláracha a bhfuil fotheidil orthu
sara gcraoltar iad, tar éis dóibh fil-
leadh ón bhfotheidealóir?   

Más é sin an scéal, is fiú an nós sin
a bhriseadh. 

Nó má thugtar sracfhéachaint ar
na cláracha le fotheidil, conas nár

tugadh faoi ndeara an botún seo?   
An léiriú é ná raibh lucht déanta an

chláir chomh heolach ar an ábhar a
bhí faoi chaibidil acu – an choimhlint
ó thuaidh ó na 70í i leith – agus mar
sin conas gur éirigh leo breis is
€180,000 a fháil ó Údarás
Craoltóireachta na hÉireann chun an
tsraith seo a léiriú ar son TG4?   

Níl a fhios agam cé mhéad airgid a
chuir TG4 sa phota sin – ach glacaim
leis go raibh suim éigin i gceist? 

Tá go leor ceisteanna le freagairt
go fóill ar an ábhar seo.   Táimse sásta
ceisteanna a fhreagairt ar mo ról féin
– ach an bhfuil fiú na ceisteanna á
gcur ar na páirtithe eile? 

Tráth go raibh mé ag obair i mBéal
Feirste agus ag soláthar colúin faoi
chúrsaí teilifíse don Andersonstown
News ar feadh na mblianta, bhínn ag
soilsiú gan staonadh na mbotún a

bhí á ndéanamh ag an BBC agus ag
RTÉ agus iad ag tuairisciú agus ag
craoladh cláracha faisnéise ar an
ábhar chonspóideach seo.   

Bhí na cláracha úd claonta agus
leatromach ar phobal náisiúnach na
sé chontae agus is cinnte go bhfuil gá
a dtaobh den scéal a insint. 

Is bocht an cúiteamh ar an leatrom
sin go mbeadh cláracha leataob-
hacha á gcraoladh ar son an IRA
anois.    Tá ceist na leatroime a
deineadh ar phobal náisiúnach na sé
contae níos leithne i bhfad ná
‘fulaingt an IRA’.   

Tá go leor daoine sa phobal náisiú-
nach féin a d’fhulaing mar gheall ar
an IRA agus b’fhéidir go bhfuil ábhair
sraithe ansan – cé nár mhaith liom
aon phioc a chur le fulaingt na
ndaoine ar mharaigh nó ar ghortaigh
an IRA gaolta dá gcuid. 

Agus daoine ag ceistiú mo
dhílseachta do TG4 agus
don Ghaeilge, ní miste
liom an scéilín seo a chur
in bhúr láthair.   Tráth an

ama go raibh mé ag obair le Lá agus ag
scríobh mo cholúin teilifíse, tugadh os
comhair na cúirte mé de bharr nach n-
íocfainn as mo cheadúnas teilifíse. 

Mar gheall ar an ndrogall a bhí ar na
húdaráis ó thuaidh beartú de réir na
ngealltanas i gComhaontú Aoine an
Chéasta gníomhú chun comhartha
TG4 a scaipeadh ar fuaid na sé chon-
tae a dhiúltaigh mé sin a dhéanamh.  

Tháinig fear an cheadúnais chun
dorais maidin amháin agus labhair mé
leis.  Dúirt mé leis go neamhbhalbh ná
raibh sé i gceist agam díol as an gcead-
únas de bharr ná raibh teacht agam ná
go leor eile ar TG4 gan aeróg ar leith a
chur ar ár ndíonta.  

Dá mba rud é go raibh cothrom Rose
Dugdale ar an dtaobh dílseach agus í
ag iarraidh buamáil a dhéanamh ar
náisiúnaithe ó héileacaptair, d’fhéad-
fadh sí targaidiú cruinn a dhéanamh
ar thithe na náisiúnach de réir na n-
aerógaí seo.  B’ionann an costas ar an
aeróg seo agus costas an cheadúnais.
Dúirt an fear macánta gur thuig sé mo
chás mar go raibh go leor dá ngaolta sa
Bhreatain Bheag agus iad chomh dro-
gallach céanna mar gheall ná raibh go
leor cláracha sa Bhreatnais ann dar
leo.  

D’imigh sé ar a shlí agus níor
chuimhníos a thuilleadh faoi go dtí
gur tháinig barántas uaidh ag cur in iúl

dom bheith sa chúirt ar a leithéid seo
de lá i mí an Mheithimh.   Ní raibh an
litir cláraithe – ach shroich sé mé mar
sin féin.

Anois bhí an lug ar an lag. Bhí mé
imníoch go gcuirfí i bpríosún mé ach
d’ullmhaíos cás láidir mar gheall ar
chliseadh na n-údarás i leith
comhartha TG4 a chur ar fáil agus a
gcliseadh maidir le tacaíocht a thab-
hairt do léiriú cláracha Gaeilge ó
thuaidh.  

Nuair a chuas chomh fada leis an
seomra cúirte i dTaobh an Lagáin agus
mé reidh chun mo chás a chur i láthair,
cuireadh isteach i seomra mé agus
dúradh liom nach raibh sé i gceist mo
chás a leanúint mar gheall ar cheist na
Gaeilge.  

Ba mhór an faoiseamh dom an méid
sin.   

D’fhágas an seomra agus chuas
amach as Teach na Cúirte.  Bhí buíon ó
POBAL lasmuigh agus dúirt mé leo

cad a tharla agus ba mhór a n-áthas.   
Chas mé le Ivan Little ó UTV, fear a

raibh aithne agam air ó na hoícheanta
breátha ag Gradaim na hAislinge agus
d’fhiafraigh sé díom cad a bhí ag titim
amach.  Nuair a mhíníos an scéal do,
d’iarr sé orm agallamh a dhéanamh do
UTV agus dheineas.   

Nuair a craoladh an scéal níos
déanaí an lá céanna, bhí ráiteas ann ón
tSeirbhís Chúirte ag míniú nár
leanadh leis an gcás i mo choinnibh
mar gheall ná raibh an litir, ina raibh
an barántas dom, cláraithe.   Ós rud é
go raibh mé i láthair sa chúirt, ba léir
go bhfuair mé an litir ach ba é sin an
‘bealach éalaithe’ ar bhain na húdaráis
feidhm as ionas nach mbeadh orthu
an cás a throid i mo choinnibh. Anois
an dtuigeann sibh an tábhacht atá le
mionsonraí?

Tá seantaithí agam ar bhréaga na n-
údarás nuair atá siad ag iarraidh an
fhírinne a cheilt orainn.   

Scéilín Beag - mo chéadúnas 
teilfíse (nó easpa de)

'Mná an IRA' : Bhí an clár is deireanaí
sa tsraith ar Josephine Hayden ó
Shinn Féin Poblachtach.

Liam Ó Cuinneagáin

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Is cur amú airgid
An Coimisinéir
Teanga

A Eagarthóir, a chara,
Ní aontaím in aon chor leis an litir san

eagrán inné. Cur amú airgid go h-uile is go
h-iomlán an post seo is an struchtúr uilig a
bhaineanns leis i.e. peata an iar-aire Ó Cuiv
in a dhúiche féin. Ní bheidh aon rath ar an
teanga go bhfágfar réidh leis an éigeantas is
an chiapadh ar gníomhaireachtaí is ar
oifigigh stáit. Tá an ceacht sin foghlamtha i
bhfad ó shin nó ba chóir go mbeadh.  

Le meas ort,
Peadar Ó Caiside,
Co. an Chabháin

Fianna Fáil 
ina pháirtí 
páirtaimseartha
anois?

A chara,
Agus mé ag fámaireacht liom le deireanas

ar Bhóthar Chois Fharraige, céard a chasfaí
orm ach an fógra seo: ‘Cuireann Fianna Fáil
in aghaidh moltaí an Rialtais i leith dab-
hchanna séarachais…’

Níor thuig mé go dtí sin a dhona is atá cúr-
saí ag Fianna Fáil, is é sin gur páirtí páir-
taimseartha iad anois, agus nach bhfuil ar a
gcumas cur in aghaidh moltaí Rialtais ach
anois is arís, go heatramhach. Ach cén uair a
chuireann siad ina n-aghaidh: roimh

bhricfeasta, i lár na hoíche, roimh an
bpaidrín…?

Ach ansin thosaigh éinín ag giolcaireacht i
mo chluais á rá dá mbeadh Béarla níos fearr
agam gur fearr a thuigfinn ‘Gaeilge’  an fhó-
gra. Dúirt sí freisin gur ‘TÁ Fianna Fáil in
aghaidh mholtaí an Rialtais i leith dab-
hchanna séarachais…’ an Ghaeilge a bheadh
ar an bhfógra.

Is mise, go páirtaimseartha,
Máirtín Ó Cadhain,
Both Chuanna,
An Spidéal,
Co. na Gaillimhe

Tacaíocht do
'Mná an IRA'

A Chara,
Ba mhaith linn comhghairdeas a

dhéanamh le Loopline Films agus le TG4 ar
a gcláracha 'Mná an IRA' atá á gcraoladh faoi
láthair.  Ba í Josephine Hayden ó Shinn Féin
Poblachtach a bhí ar chlár na seachtaine seo,
ag cur síos ar an praghas a d'íoc sí ina saol
féin as a gcuid tuairimí agus a
ngníomhaíochtaí polaitiúla ar son
Phoblacht Shóisialach 32 Contae in Éirinn.
Tá sí  i dtraidisiún bhanlaochra na hÉireann
ar nós Maud Gonne agus an Cuntóis
Markievitz.

Tá ard-mholadh tuillte ag TG4 as an
bhfód a sheasamh in aghaidh lucht cin-
sireachta na heite dheise, a bhí ag iarraidh
orthu na cláracha a chur ar ceal.  

Leanaigí ar aghaidh leis an dea-obair a
chairde.

Beir Bua is Beannacht
Pádraigín Ní Néill
Eilís Ní Raghallaigh
ar son choiste Maud Gonne 

Donncha Ó hÉallaithe 

Plean slánaithe
don Ghaeltacht –
40 bliain ó shin!
Chaith mé ocht mí ag obair le Gaeltarra Éireann,
beagnach dhá scór bliain ó shin. Ar an gcéad lá
dom ann cuireadh tuarascáil toirtiúil os mo
chomhair le léamh. Thart ar 350 leathanach a
bhí ann. ‘Gníomh don Ghaeltacht’ an teideal a
bhí air, é curtha le chéile ag Gaeltarra Éireann
agus ag SFADCO (Comhlacht Forbartha Shaor–
Aerphort na Sionnainne). 

Moladh sa tuarascáil ‘Údarás na Gaeltachta’ a
bhunú mar chomhlacht úr stáit, ar a mbeadh lea-
gaithe na cúraimí forbartha a bhí ag Gaeltarra
agus ag Roinn na Gaeltachta chomh maith le
pleanáil fhisiciúil.  Moladh trí Bhord Chúigíocha
a chur ar bun ar a mbeadh ionadaíocht ag na
comharchumainn Ghaeltachta agus ag coistí
áitiúla forbartha. Moladh go mbeadh naonúr ar
Bhord an Údaráis – seisear ceapaithe ag an Aire
agus ionadaí amháin ó gach Bord Cúigíoch. 

Cé go raibh na moltaí seo sách raidiciúil ag an
am, ní mó ná sásta a bhí Gluaiseacht Chearta Sib-
hialta na Gaeltachta le ‘Gníomh don Ghaeltacht’.
I ráiteas dúirt urlabhraithe Cearta Sibhialta nach
mbeadh san eagraíocht nua a bhí molta ann ach
‘macasamhail eile de Ghaeltarra Éireann –
comhlacht stáit faoi smacht ag daoine lasmuigh
den Ghaeltacht’.  Theastaigh ó Chearta Sibhialta
go mbeadh bord stiúrtha na heagraíochta nua
dhá thoghadh go daonlathach ag muintir na
Gaeltachta. 

Níor aontaigh an t-eagarfhocal ar an nuachtán
INNIU leis an dearcadh sin. 

Inniu,   21 Eanáir, 1972

Gníomh don
Ghaeltacht
“Creidimidne go bhféadfadh rathúnas a bheith
ar an bplean seo má ghlactar leis, má chuirtear i
ngníomh é sa spiorad lenar leagadh amach é
agus má chaitear an méid airgid a luaitear.

Tá sé le céill go mbeadh amhras ar dhaoine tar
éis na dtuarascálacha go léir a fearthainneadh
orainn le tamall, agus go háirithe tar éis a raibh
de chur i gcéill i gCoimisiún na Gaeilge…..

Ní dóigh linn go bhfuil mórán bunúis leis an
phríomhlochtú a rinneadh ar an “Gníomh”,
nach dtugann sé ionadaíocht mar is ceart do
mhuintir na Gaeltachta ar Bhord an Údaráis. Tá
triúr ionadaí ón Ghaeltacht ar an mbord naonúr
ón tús agus d’fhéadfaí go gceapfadh an tAire
tuilleadh. Ar an taobh eile de, mar a dúirt
Íomhar Ó Cionnaigh ag an phreasagallamh,
agus é ag caint mar fhear a bhfuil cleachtadh
sách fada ar bheith ar bhord stiúrtha é féin, ní
hiad na boird stiúrtha a shocraíonn rudaí. Siad
a cheadaíonn rudaí agus a d’fhéadfadh iad a
stopadh, nuair a thagann siad le chéile i gceann
gach cúpla mí, ach ní hiad, de ghnáth, a chuire-
ann tús leis.

Aon duine a mheasann go bhfágfadh aon rial-
tas daonlathach stiúrú iomlán a leithéid de
chomhlacht faoi mhuintir na Gaeltachta agus
ceithre mhilliún  punt a bhronnadh orthu le
caitheamh, is beag a thuiscint ar chúrsa
í polaitíochta. Ní thuigimid ach oiread an chaint
seo faoi dhaonlathas, chomh fada is a
bhaineann sé le ionadaithe ón Ghaeltacht a chur
ar Bhord an Údaráis. Ní le daonlathas a
thoghann tú an 

t-eolaí agus an duine ar leith, cibé réim a
bheadh ag an daonlathas i ranna eile de ghnó.

Mura bhfuil moladh ag daoine a chuirfeadh
feabhas ar an phlean agus a bhfuil seans go
nglacfar leis, is dóigh linne gur fearr ar fad sinn
cibé tionchar atá againn a chur ag obair lena
chinntiú nach lagófar an plean, go nglacfar leis
mar atá sé, agus gan mhoill.” 

SÚIL SIAR na Seachtaine

Suirbhé ar Athbhreithniú Acht
na dTeangacha Oifigiúla

TÁ athbhreithniú ar siúl ar Acht na dTean-
gacha Oifigiúla faoi láthair agus tá go dtí 31
Eanáir chun suirbhé a chomhlíonadh nó
aighneacht a chur faoi bhráid na Roinne ar
an ábhar. 

Is féidir a bheith cinnte go mbeidh go
leor aighneachtaí ag dul isteach ag iarraidh
nach mbeadh cearta teanga sa tír seo.

Tá sé tábhachtach mar sin go gcuirfidh

an méid Gaeilgeoirí agus is féidir aigh-
neachtaí isteach chun glór na nGael a ardú
agus chun é a dhéanamh chomh deacair
agus is féidir ar an rialtas cearta teanga a
mhaolú.  

Tá 90% de Ghaeilgeoirí na tíre ar son na
reachtaíochta seo nó reachtaíocht níos
láidre arís agus is cinnte dearfa go mbeadh
100% de shaineolaithe teanga ar son na

reachtaíochta seo nó ar son reachtaíocht
níos láidre 

Is cinnte, áfach, gur spreag Acht na
dTeangacha Oifigiúla naimhdeas i measc
Béarlóirí áirithe ach ar spreag sé naimhdeas
nach raibh ann cheana? 

An é go raibh na meáin Bhéarla agus
‘intleachtóirí’ na hÉireann fabhrach don
teanga roimh Acht na dTeangacha

Oifigiúla? – Den chuid is mó, ní raibh. 
Is tábhachtaí cearta na nGael ná buair-

imh gan bhunús iad siúd sna meáin Bhéar-
la a raibh fuath acu don Ghaeilge agus do
chultúr na tíre seo ón chéad lá riamh. 

Scríobhtar aighneachtaí chuig an rialtas
agus éilítear Acht Teanga láidir a chos-
naíonn mar is ceart an Ghaeilge, teanga
dhúchais na tíre seo.  

Gabh Alba Gabh! Saor Alba! 
Eoghan Ó Néill

Is furasta a rá ach ba dheacair a
dhéanamh. Is le treise láimhe a
bhain Roibeard Brús saoirse
amach do na hAlbanaigh ag
cath Allt a' Bhonnaich (Ban-

nockburn) 700 bliain ó shin. 
Ach is le seiftiúlacht, acmhainn

pholaitiúil agus le spiorad atá Alex
Salmond ar tí aithris a dhéanamh ar
Brús agus ruaig a chur ar na Gaill. 

Nó sin an tuairim choitinne. Tuair-
im mhícheart dar liom féin.  

Nó níl Cameron ag dul a scaoileadh
dá ghreim ar Albain a fhad is go bhfuil
ola ag na hAlbanaigh. 

Ní bhainfear oiread is méar láimhe
de.

Gan ór dubh na hAlban thitfeadh
an tóin as tionscal na Ríochta Aon-
taithe thar oíche.

Mar sin troidfidh Cameron is
Osborne, Miliband is Balls, a bhfuil
ina gcnámha chun greim a choinneáil
ar Albain is ar a hola.

Agus is troid shalach a bheidh ann. 
Tá Salmond ar na polaiteoirí is

cumasaí sna hoileáin seo ach má tá sé
chun neamhspleáchas a bhaint

amach d’Albain beidh níos mó de
dhíth ar náisiúnaithe Albanacha ná
híomhánna de ‘Braveheart’ ná
canadh ‘Flower of Scotland’.

Tá pobal Québec níos aontaithe ar
neamhspleáchas a bhaint amach ná
pobal na hAlban. 

Pobal iad, les Québecois, atá níos
cumhachtaí ó thaobh na polaitíochta,
na heacnamaíochta, an chultúir agus
na teanga de ná mar atá na hAl-

banaigh.  
Ach in ainneoin leathchéad bliain

de bheith ag iarraidh éalú ó ghreim
Cheanada níor éirigh le pobal Québec
imeacht go fóill.

Amharc na Catalónaigh. 
Dineamó eacnamaíochta na

Spáinne í an Chatalóin. 
Ó cailleadh Franco in 1975 chaith

siad a ndíograis is dúthracht ag cur
bonn faoina ngeilleagar féin agus ag
iarraidh briseadh ar shiúil ón Spáinn.
Ach in ainneoin na n-ainneoin níor
éirigh leo. 

Cad chuige?
Seachas neamhspleáchas a ligean

acu rinne Maidrid agus Ottawa níos
mó agus níos mó cumhachtaí eacna-
maíochta, cultúir, craolacháin agus
cánach a dhílárú chuig na Cataló-
naigh is les Québecois ar acht nár scar
siad ar fad. 

Fuair na Catalónaigh is les Québe-
cois a leagan féin de ‘Devo-Max’ nó
‘uas-déabhlóid’. 

Comhréiteach a bhí ann. 
Comhréiteach sealadach a d’fhéad-

fadh maireachtáil bliain nó deich
mbliana nó céad bliain. Cá bhfios?

Agus sin an cluiche a imreoidh
Cameron le Alex Salmond. 

Níl Albain chomh réidh don
neamhspleáchas is atá an Chatalóin
nó Québec. 

Níl ceist na teanga ach ina ‘dála an
scéil’ ag bunús Albanach. Tá an tean-
ga ag croílár an tsaoil sa Chatalóin is

in Québec.  
Níor tharla go fóill an réabhlóid

liteartha is cultúrtha is smaoin-
teoireachta is fealsúnachta in Albain
is a tharla sa Chatalóin ná in Quebec.  

Níl na heagrais phobalbhunaithe ar
son an neamhspleáchais in Albain
faoi mar atá sa Chatalóin ná in Que-
bec.  

Agus mé ag amharc isteach ón
taobh amuigh dar liom nach bhfuil
pobal na hAlban réidh don neamh-
spleáchas agus nach mbeidh trom-
lach ar son neamhspleáchais nuair a
chuirtear an cheist orthu in 2014. 

Glacfaidh siad le ‘Devo-Max’ go
cinnte ach ní le scarúint ar fad. 

Ach cá bhfios nach bhfuil mise míc-
heart?

Cá bhfios nach ndéanfaidh Alex
Salmond bratach Shasana a bhaint
anuas ó Holyrood ar 1 Eanáir 2015, go
ndéanfaidh sé scairt ar José Manuel
Barroso chun ballraíocht an Aontais
Eorpaigh a lorg, agus go bhfógróidh
sé deontas do gach teaghlach a thó-
gann páiste le Gaeilge na hAlban?

Ba bhreá liom sin.
Ach i bhfírinne níl ionam ach

imreoir ar an chlaí.
Chun an fhírinne a rá níl mé ion-

tach tógtha faoi shaoirse na hAlban
ná faoina bhfuil ag titim amach ansin
le Salmond is le Camshrón.

Ach amháin sa mhéid is go mbeidh
tionchar aige ar chúrsaí na hÉireann.

Nó má imíonn Albain ón Aontas,

b’ionann é sin agus deireadh leis an
Aontas.

Cá bhfágfadh sin na hAontach-
taithe ó thuaidh?

I sáinn. I gcruachás. Ina ndílleach-
taí arís eile.

Níl suim ag a mbunús siúd i Ríocht
Aontaithe a bheadh, nach mór, ina
Ríocht Shasanach. 

Déanann a ngaol leis na hAlbanaigh
an Ríocht Aontaithe iontach tar-
raingteach do na hAontachtaithe sa
tuaisceart.

Gan na hAlbanaigh thosódh go leor
Aontachtach ag athmheas a n-áit san
Aontas sin. 

An tseachtain seo mar shampla
dúirt ceannaire an UUP Tom Elliott
gur contúirtí Alex Salmond don Aon-
tas ná an tIRA nuair a bhí siad i mbarr
a réime.

Dúirt John Taylor nár cheart
críochdheighilt na hAlban a chur as
an áireamh má bhíonn na hAlbanaigh
scoilte ó bhun go barr am an reifrinn. 

Dar le Peter Robinson go mba
thubaiste é dá socródh na hAlbanaigh
dul a mbealach féin seachas fanacht
sa Ríocht Aontaithe.  

Tá sé róluath chun na himpleachtaí
a mheas.

Ach is cinnte má imíonn Albain as
an Ríocht Aontaithe d’athródh sé cás
na nAontachtach sa tuaisceart ar fad. 

Ar an chúis sin amháin scairtim os
ard, ‘Mo cheol thú a Alasdair, gabh
Alba, gabh!’

Na Rúin - Ní mór a bheith radacach!

Páidí Ó Lionáird 

Tá na rúin idirnáisiúnta
curtha díom agam, bhuel
saghas ar aon nós. Táim
fhéin ag plé le corr-rún
pearsanta faoi láthair,

mar a tharlaíonn um an dtaca seo de
bhliain i gcónaí i ndiaidh tréimhse
coicíse nó níos mó de ragairne – ag
ól’s ag ithe an iomarca, is dual dom
smacht a chur orm féin agus ampall
ceiliúrtha na Nollag a chur díom. 

Bíonn sé de nós ag mo theagh-
lachsa tréimhsí staonta a chur i
gcleachtadh – tréimhsí ama a
thugann téarnamh do na horgáin is
mó a bhíonn croite go dtí sin, na
duáin agus an t-ae ach go háirithe.
Ar aon nós, tá amhlaidh céanna ar
bun arís i mbliana. 

Ní achar ama chomh gairid le mí
Eanair atá i gceist bíodh a fhios agat.
Dhá oiread san agus níos mó mar
nach mblaisfear deoir alcóil idir seo
agus lár mhí an Mhárta le cúnamh
Dé agus gach naoimh thuas in airde. 

I bhfírinne, tugann an tréimhse
staonta seo deis dúinn sinn féin a

chóiriú agus an tsláinte a fheabhsú
agus ar ndóigh cabhraíonn sé go
mór le roinnt meáchain a chailliúint. 

Sin rún amháin pearsanta atá faoi
réir san am i láthair. 

Tá smaointe mo dhóthain tagtha
chugam le seachtain nó dhó anuas
freisin áfach d’fhonn droch-nósan-
na ampaill na tíre seo a réiteach
chomh maith. Bhíos ag
smaoineamh le déanaí faoin síor-
bhrú a tháinig ar pholasaí cánach
corparáidí na tíre seo anuraidh ó
iliomad foinsí, ach ó Uachtarán na
Fraince Nicolas Sarkozy go príomha. 

Níl dabht ann ach go bhfuil an ráta
a ghearraimídne ar na holl-chomh-
lachtaí idirnáisiúnta i bhfad níos ísle
ná na rátaí a ghearrann formhór na
dtíortha eile san Aontas Eorpach
orthu – dhá oiread in áiteanna fiú. 

Ní raibh a leithéid de cháin ann go
dtí 1976 is dócha mar nach raibh
mórán comhlachtaí idirnáisiúnta
lonnaithe anseo go dtí na ‘70í agus ó
shin i leith. Ach ag féachaint ar
thionchar na cánach sin ar ár
státchiste le deich mbliana anuas,
feictear dom gurb ionann í agus
€6.68 billiún as iomlán cánach na
tíre de €45.54 billiún in 2006 nó an
seachtú cuid dár gciste iomlán. 

Chuir sé seo ag smaoineamh mé.
Má b’ionann €6.68 billiún agus
12.5% den mbrabús corparáideach a
ginneadh in 2006, caithfidh gurbh

fhiú €53.44 billiún iomlán an
bhrabúis. 

“Agus…???” a deir sibh, bhuel is é
an tuairim a rith liom go díreach ná,
de bharr go bhfuil an oiread sin grá
ag na hollchomhlachtaí idirnáisiún-
ta seo dúinn – bhuel dár ráta cánach
corparáidí ar aon nós – agus go
bhfuil an oiread céanna grá acu dá
mbun-líne gnó, an líne sin a léiríonn
fiúntas a gcuid saothair i bhfoirm
€53.44 billiún roimh cháin, díbhin-

ní dá scairshealbhóirí – nár cóir
dúinn labhairt leo faoi?

“Faoi cad?” a deir sibh. Tuigim go
bhfuil mo chuid smaointeoireachta
ábhairín simplí agus simplíoch ach
bígí foighneach liom. 

Is é an moladh atá agam agus táim
lán-dáiríre faoi seo, ná gur cóir don
Taoiseach Enda Kenny agus Michael
Noonan cuairt a thabhairt ar Chionn
tSáile agus cruinniú a ghlaoch leis
na comhlachtaí cógaisíochta is mó
in Éirinn (agus ar domhan) atá lon-
naithe sa chontae – Pfizer, ag a raibh
brabús d’os cionn €10 mbilliún in
2010, Eli Lilly ag a raibh brabús de €5
bhilliún, Glaxo Smith-Kline ag a
raibh brabús de €3 bhilliún, Janssen
ag a raibh €5 bhilliún, Novartis ag a
raibh brabús de €6 bhilliún agus
nílim ach tar éis dornán comhlachtaí
atá lonnaithe taobh lena chéile thart
fán Oileán Beag i gCorcaigh a lua
anseo. 

Ba cheart gach Príomh-Fhei-
dhmeannach ar na comhlachtaí
móra idirnáisiúnta seo – agus na
cinn móra eile, Apple, atá i gCor-
caigh ós na ‘70í, Intel atá i gCill Dara,
Roche i gCo. an Chláir, Boston Sci-
entific agus Medtronic atá araon sa
Ghaillimh – agus, go bunúsach, ar
bhonn contae ar chontae, iad a
ghlaoch isteach i seomra agus an
margadh seo a leanas a dhéanamh
leo:

• Tá bille de €150 billiún le
glanadh ag an dtír

• Tá margadh le déanamh mar a
ghlanfaidh brabús bhur gcomhlach-
taí an t-iomlán anois díreach agus,
mar chúiteamh, beidh saoirse iom-
lán cánach corparáidí agaibh ar
bhonn pro-rata go ceann cúig
bliana.

• Ag deireadh na tréimhse sin, fill-
fimíd ar an ngnáth-chaidreamh gnó
ach go mbeidh an ráta nua cánach
íslithe go 10% don gcéad chúig
bliana eile ina dhiaidh sin. 

• Faoi 2022, féadfaidh an rialtas an
ráta a ardú go 15%.

Ar an mbonn seo, bheadh leigheas
iomlán láithreach ar ghéarchéim
airgeadais na tíre. Bheadh na comh-
lachtaí in acmhainn an t-iomlán a
íoc in aon turas agus a fhios acu go
mbeadh fómhar i bhfad níos treise
le baint sna blianta amach rompu. 

Nílim saonta a dhóthain le cea-
padh go mbeadh sé seo éasca nó
nach mbeadh deacrachtaí ag comh-
lachtaí an margadh seo a ‘dhíol’ lena
scairshealbhóirí ach nuair a bheadh
an tréimhse istigh, bheadh
cúiteamh i bhfad níos airde faighte
acu tharais mar a bheadh murach é. 

Táimíd inár gcónaí i ré éiginnte. Ní
mór a bheith radacach. Anois tá sé
de rún agam é seo a sheoladh chuig
mo TD áitiúil agus deineadh sibhse
amhlaidh!

Roibert a' Briuis

Ní raibh a leithéid de cháin
ann go dtí 1976 is dócha
mar nach raibh mórán
comhlachtaí idirnáisiúnta
lonnaithe anseo go dtí na
‘70í agus ó shin i leith. Ach
ag féachaint ar thionchar
na cánach sin ar ár
státchiste le deich
mbliana anuas, feictear
dom gurb ionann í agus
€6.68 billiún as iomlán
cánach na tíre de €45.54
billiún in 2006 nó an
seachtú cuid dár gciste
iomlán. 

An Euro, do mhorgáiste
agus an tríú Reich? 
Conall Ó Móráin

Faighimid na céadta téacs ar
an Sunday Business Show
gach seachtain, daoine ag
tabhairt a gcuid tuairimí,
ag gearán agus ag lorg

bolscaireacht in aisce agus cuireann
muid fáilte rompu uilig mar tugann
siad tuairim dúinn ar na nithe agus na
hábhair atá ag cur isteach ar ár lucht
éisteachta. Ach, gan cheist, is faoin
Euro agus an todhchaí a sheoltar an
méid is mó téacsanna chugainn faoi
láthair. 

Gach seachtain cuirtear an cheist
chéanna orainn trí théacsanna agus
ar pé speisialtóir airgeadais atá againn
ar an gclár – cad a tharlóidh leis an
Euro amach anseo agus céard is cóir a
dhéanamh le haon airgead atá ar
coigilt ag daoine?

Agus an freagra? Bhuel ní fios – ní
fios go dtí go bhfeiceann muid cad a
tharlóidh i dtosach leis an Ghréig,
ansin leis an Phortaingéil, ansin le
Sarkozy and ansin... Sin an deacracht.
Níl freagra cinnte ar aon cheist faoin
Euro agus, dá bharr, tá an-imní ar
dhaoine faoi. 

An chéad rud is cóir a rá ná nach
gceapann aon duine des na
speisialtóirí go mbíonn muidne ag
labhairt leo go bhfuil an Euro ar tí
titim as a chéile. Ní chiallaíonn sé sin
nach dtarlóidh sé ach ní cheaptar go
dtarlóidh sé go luath. Agus mé á
scríobh seo tá beagán eagla orm fiú go
mbeidh cúrsaí athraithe sula bhfoil-
sítear an t-alt seo agus go mbeidh an
méid atá scríofa agam as dáta agus
mise ag breathnú amaideach – ach
faoi láthair is dóigh liom go bhfuil mé
sábháilte.  

Ach tá dóthain duine eile buartha
faoi céard a d’fhéadfadh titim amach
go bhfuil siad ag bogadh airgid go dtí
an Ghearmáin, fós in Euro, ach dá
bhogadh ar eagla na heagla. An teoir-
ic ná, má thiteann an Euro as a chéile,
go mbeidh an t-airgead i mbanc Gear-
mánach agus dá bharr gur Deutch-
mark nó a chomhionann a gheob-
haidh an té gur leis an t-airgead,
saghas árachais atá i gceist. De bharr
go bhfuil an imní seo ar a dhóthain
daoine, tá costas anois ar airgead a
choigilt sa Ghearmáin. Is é sin go
caithfidh tú, i gcúinsí áirithe, airgead
a dhíol leis an mbanc chun do chuid
airgid d’fhágáil leo.

Tá an méid seo go breá má tá
airgead agat ach más fiachais atá agat
níl mórán árachais gur féidir a fháil

chun cosaint a dhéanamh ar do chuid
iasachtaí. Arís is teoiric atá dá plé
anseo, ach dá titfeadh an tóin as an
Euro beidh na fiachais chéanna agat i
dtéarmaí Euro mar gur in Euro a
baineadh amach iad. Is in Euro (de
ghnáth) atá aon chonradh idir tú agus
do bhanc maidir le hiasachtaí. 

Chun é seo a mhíniú abair go bhfuil
morgáiste €100,000 agat. Má fhá-
gann Éire córas an Euro, nó má
chaitear amach as muid, d’fhéadfadh
luach an tsean-Phuint, a ghlacfadh
muid arís is dóigh, titim ina leath. Is é
sin chosnódh gach Euro dhá Phunt
ort agus an drochnuacht as seo, dá
bharr, go mbeadh morgáiste
Ir£200,000 agat agus aisíoc le
déanamh ar an dá chéad míle punt
sin. Is i bPuint a gheobhadh tú aon
tuarastal freisin agus dá mbeadh ráta
úis 5% ar an airgead bheadh ort
Ir£10,000 sa bhliain d’aisíoc áit go
mbíodh €5,000 sa bhliain á dhíol
agat. Braitheann do chumas aisíoc a
dhéanamh ar an ús seo ar pé tuarastal
nó teacht isteach atá agat. Má tá tú
leis an mhéid seo a dhíol caithfidh tú
súil go ndéanfaidh an fostóir agat

breis airgid a thabhairt duit – rud a
d’fhéadfadh tarlú má tá do chomh-
lacht ag easpórtáil agus go
bhfaigheann sé buntáiste díluachála –
praghsanna níos ísle ar earraí agus
méadú ar dhíolachán dá bharr. Ach
mura bhfuil d’eagraíocht ag
easpórtáil, más i siopa nó sa státseirb-
hís atá tú ag obair, ní bheidh aon
bhuntáiste sa díluacháil do d’fhostóir
agus ní bheidh siad in ann breis
tuarastail a dhíol leat. 

Seo an deacracht agus seo an dea-
scéal. Is airgead Eorpach a úsáideadh
chun morgáistí na tíre d’eisiúint mar
gur uathu siúd a tháinig an t-airgead a
cuireadh isteach sna bainc a thug na
morgáistí amach. Go díreach nó go
hindíreach is as Banc Ceannais na
hEorpa a tháinig an t-airgead agus,
mura féidir le daoine aisíoc a
dhéanamh ar mhorgáistí, is é Banc
Ceannais na hEorpa a bheidh thíos
leis. Tuigeann siad an méid sin freisin
agus dá bharr níl siad chomh dúr, ain-
neoin an méid a deirtear, go gcuir-
feadh siad an rópa crochta thart ar a
muineál féin.  Seo ceann des na
fáthanna nach dóigh go dtarlóidh a

leithéid mar go bhfuil an iomarca air-
gid, trasna na hEorpa, ag brath ar
chóras an Euro atá tar éis fás suas
thart orainn le deich mbliana.

Anois smaoinigh ar an morgáiste is
mó sa tír, an t-airgead atá tógtha
amach ar iasacht ag rialtas na tíre seo,
inár n-ainm, agus fiú cheana féin
nach féidir linn a aisíoc. Céard a thar-
lódh dá ndéanfaí dúbailt ar iasachtaí
na tíre thar oíche? Níl ach báisteach
éadrom eacnamaíochta os ár gcionn
faoi láthair i gcomparáid leis an
stoirm a thiocfadh as a leithéid. Ní
bheadh aon ábaltacht ag an tír na
hiasachtaí d’aisíoc. Arís, tuigeann
Banc Ceannais na hEorpa an méid
sin. Mar a fheictear tá difear mór idir
an teoiric agus an cleachtadh.
B’fhéidir go teoiriciúil go mba chóir
don Euro teipeadh ach dá dtarlódh a
leithéid theipfeadh ar an Eoraip
freisin. Ní tharlóidh a leithéid ach ní
stopfaidh sé sin daoine ó bheith ag
iompar a gcuid airgid go dtí an Ghear-
máin agus an ceart acu, b’fhéidir.  Mar
a deirtear go greannmhar uaireanta
b’fhéidir nach iad na Gearmánaigh a
chaill an Dara Cogadh Domhanda?

An Punt : An bhfeicfidh muid arís é? - an mbeifeá in ann do mhorgáiste a íoc leis? 

Chun é seo a mhíniú abair go
bhfuil morgáiste €100,000
agat. Má fhágann Éire córas
an Euro, nó má chaitear
amach as muid, d’fhéadfadh
luach an tsean-Phuint, a
ghlacfadh muid arís is dóigh,
titim ina leath. Is é sin chos-
nódh gach Euro dhá Phunt
ort agus an drochnuacht as
seo, dá bharr, go mbeadh
morgáiste Ir£200,000 agat
agus aisíoc le déanamh ar an
dá chéad míle punt sin. Is i
bPuint a gheobhadh tú aon
tuarastal freisin agus dá
mbeadh ráta úis 5% ar an
airgead bheadh ort
Ir£10,000 sa bhliain d’aisíoc
áit go mbíodh €5,000 sa
bhliain á dhíol agat. 



12 • GAELSCÉAL 
Dé Céadaoin, 18 Eanáir, 2012

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Eoghan Mac Diarmada ón gclár ‘The Voice of Ireland’ agus Sinéad Ní Loideáin ó TG4 ag seoladh Rith 2012 in éineacht le grúpa
páistí scoile ar an Luan seo caite. Rith sealaíochta 700 km atá ann, a gcuirfear tús leis i nGaoth Dobhair i gCo. Dhún na nGall ar 8
Márta agus a chríochnóidh in Inis Mór i gCo. na Gaillimhe ar Lá Fhéile Pádraig.

Tim McHugh, an fliúiteadóir ó Mhaigh Eo, ag seinm beo ar RTÉ
Raidió na Gaeltachta ón Óstán Rochestown Park i gCathair
Chorcaí ar an Aoine seo caite nuair a bhuaigh sé an bonn Sheáin
Uí Riada. PIC: DIANE CUSACK

Richéal Ní Laoghaire ó
Choláiste Íosagáin i mBaile
Átha Cliath, Aoibhinn Ní
Shúilleabháin agus Sinéad
Coleman ó Choláiste Ailigh i
Leitir Ceanainn agus Mairéad
Murphy ó Choláiste Íde sa
Daingean ag seoladh ‘Fís na
hEolaíochta’, an tsraith gear-
rthóga físe i nGaeilge atá
bunaithe ar shiollabas
Eolaíochta an Teastais
Shóisearaigh. 

Beirt ag glacadh páirte i
gCleamairí Ard Mhacha ar

an Lorgain i gContae Ard
Mhacha ar Lá an Dreoilín.

Ceathrar ón gCumann Lúthchleas Gael Chor Fhuinseoige ar an Iúr ag Tráth na gCeist Gaeilge a
d’eagraigh an Coiste Cultúir de Chumann Lúthchleas Gael Ard Mhacha.

Fionnuala Toye, Grace Ní Bhaoill agus Angela Ní Fhearraigh a d’fhreastail ar Chúrsa Scileanna
Teagaisc a reáchtáil Muintearas i dTír Chonaill agus a bronnadh Teastas FETAC orthu in Ostán na
Cúirte, Gaoth Dobhair.  Ina gcuideachta tá an tAire Stáit Donnchadh Mac Fhionnlaoich a bronn
na teastais agus Máirín Nic Fhionghúin ó Mhuintearas. PIC: TOMÁS Ó CUIREÁIN



Comhlacht i
mBealach an
Doirín le 
leathnú
Colm Ó Broin

TÁ sé beartaithe ag comhlacht teic-
neolaíocht faisnéise atá lonnaithe i
mBealach an Doirín deich bpost a
chruthú mar chuid de phlean leath-
naithe idirnáisiúnta.

Tá Flexible Contact Solutions
(FCS) ag infheistiú €200,000 sa
phlean agus ag oscailt brainsí nua
timpeall na cruinne.

Bhunaigh fear as Caisleán an Bhar-
raigh, Mike Rowland, an comhlacht
in 2002 tar éis dó 20 bliain a
chaitheamh le Eircom.

Cuireann FCS seirbhísí TF ar fáil
do chomhlachtaí teileachumarsáide,
ina measc Vodafone agus Intel.
Ceann de na príomhréimsí oibre atá
acu ná teicneolaíocht do ghlaoion-
aid.

Osclóidh an comhlacht brainsí nua
san Afraic Theas, sa Rúis, sa Fhrainc,
sa Spáinn agus san Ísiltír. Tá brainsí
ag FCS sa Bhreatain, sa Tuirc agus sa
Rómáin cheana féin.

Beartaíodh an infheistíocht tar éis
d'Fhiontraíocht Éireann staidéar
indéantachta a dhéanamh. Tá deich-
niúr ag obair i bpríomhoifig FCS i
mBealach an Doirín faoi láthair.

“Éacht thar a bheith suntasach atá
sa leathnú seo do chomhlacht leis na
spriocanna uaillmhianacha atá
againn,” arsa Rowland.

Idir an dá linn cruthófar deich
bpost TF eile i nGaillimh sa chomh-
lacht OpenJaw. Forbraíonn OpenJaw
bogearraí do chomhlachtaí sa mhar-
gadh taistil ionas gur féidir leo a
gcuid earraí agus seirbhísí a dhíol ar
an idirlíon. Tá sé beartaithe ag Open
Jaw 35 post eile a chruthú i mBaile

Átha Cliath mar chuid
d'infheistíocht €3.5 milliún.

Scannán faoi
Bernadette ag
Club Scannán
Sailearna 
Katie McGreal 

IS féidir an scannán nua,
‘Bernadette: notes on a political
journey’ faoin ngníomhaire
polaitíochta poblachtach,
Bernadette McAliskey, a fheiceáil ag
Club Scannán Sailearna i Seanscoil
Sailearna, ar an gCéadaoin seo
chugainn, 25 Eanáir ag 8.15in. 

D’éirigh le Bernadette a bheith
tofa ina Feisire do Pharlaimint na
Breataine nuair nach raibh sí ach 21
bliain d’aois. Cuireadh ar fionraí í ó
Westminister taobh istigh de shé
mhí ann nuair a rinne sí ionsaí fisi-
ciúil ar Aire Rialtais, Reginald
Maudling, sa pharlaimint nuair a
dúirt sé gur ‘self-defence’ a bhí ar
bun ag saighdiúirí na Breataine nuair
a mharaigh siad 13 i nDoire ar
Dhomhnach na Fola.   

Chaith Lelia Doolan, an léiritheoir
agus stiúrthóir, naoi mbliana ag
obair ar an scannán faisnéise seo. 

Tugann an Club Scannán deis do
dhaoine an scannán a fheiceáil ar an
scáileán mór ach beidh sé le feiceáil
ar TG4 ar an Luan ina dhiaidh sin, 30
Eanáir, ag 9.30in.  Is féidir breis
eolais faoin scannán a fháil ar
www.clubscannan.ie nó ó Dhonn-
cha Ó hÉallaithe ar 086 4048881. 

Conamara
‘Sibelius 
Roisín na
Mainíoch’ 
ag Ardán an
Spidéil
Áine Ní Chuaig

IS é an ceoltóir agus cumadóir iom-
ráiteach, Marcus Ó hIarnáin as Roisín
na Mainiach in Iorras Aithneach, a
bheidh mar aoichumadóir ceol uirlise
ag ‘Ardán’ na míosa seo ar an Spidéal i
gConamara.

Ní aon ionadh gur ‘Sibelius Roisín
na Mainíoch’ a bhaist Seosamh Ó
Cuaig air an bhfliúiteadóir agus déan-
tóir uirlise, ins na nótaí sa leabhrán
‘An Chearc Fhraoigh’. Tá 23 píosa de
chumadóireacht Uí Iarnáin sa mbail-
iúchán, a seoladh ag Féile Chomórtha

Joe Éinniú i gCarna anuraidh.
Reáchtálfar an oíche shiamsaíochta
míosúil ar an Spidéal arís ar an Aoine
bheag seo, 20 Eanáir. Is sa seomra
cúil i dTigh Ósta an Tobar a chuirtear
fáilte roimh ealaíontóirí agus lucht
éisteachta ar an tríú hAoine den mhí.

Tá ag éirí go maith leis an tsraith
oícheanta comhluadair agus ceoil atá
á dtionóil ó mhí Dheireadh Fómhair
seo caite ag an nGaelacadamh, ina
gcuirtear ceol agus cumadóireacht an
cheantair ar ardán don phobal.

“Tá ag éirí go breá le hArdán,” a
deir Máire Ní Neachtain ón Spidéal.
“Tá an maidhc oscailte thar cionn! Is
daoine nach mbíonn le cloisteáil go
rialta iad.”

Tugtar ardán do dhaoine nach
bhfuil aon ábhar foilsithe acu chean-
na ag an maidhc oscailte agus is deis
mhaith é chun ábhar nua
cumadóireachta a thriail amach ar
stáitse. Tugtar cuireadh don lucht
éisteachta páirt a ghlacadh san ócáid
le hamhráin, ceol, filíocht, agallaimh
beirte nó steip dhamhsa.   

Is é Seán Éinniú aoichumadaóir
amhrán na míosa seo, fear a bhfuil
aithne mhaith ar mar chraoltóir ar
RTÉ Raidió na Gaeltachta. Bhain sé
clú amach leis na hamhráin ‘Páidín’
agus ‘Conamara’ lena bhanna ‘Éin-
niú’ ins na nóchaidí.

Is í an file áitiúil Máire Uí Eidhin a
bheidh mar bhean an tí ar an oíche.
Tosóidh an ócáid ag 9.00in agus
beidh saor chead isteach.

Staidéar eacnamaíochta
ar bhuntáistí calaphoirt
Plean feilm éisc ina bhuntáiste do Ros a’ Mhíl
Máirtín Ó Catháin

TABHARFAIDH tuarascáil atá dá
réiteach faoi láthair léargas ar an
mbuntáiste eacnamnaíochta a
bhainfeadh le tuilleadh forbartha ar
chalaphort Ros a’ Mhíl.  Comhlacht
H.R. Walingford as Sasana – dream
a dhéanann staidéir mar seo i gcuid
mhór tíortha – atá i mbun na hoibre
seo.  Coiste Tacaíochta Chalafort
Ros a' Mhíl a d’fhostaigh na saineo-
laithe seo agus táthar ag súil leis an
gcéad dréacht den tuarascáil faoi
cheann míosa nó mar sin. 

Cuirfear san áireamh san staidéar
an obair bhreise a d’fhéadfadh a
theacht go Ros a’ Mhíl de bharr
fhorbairt na feilme éisc atá dá
pleanáil gar d’Inis Oírr.  Tá staidéar
dá dhéanamh freisin ar lonnú oibre
a bhainfeadh le fuinneamh gaoithe
agus farraige i Ros a’ Mhíl. 

Dúirt foinsí i gCoiste Tacaíochta

Chalaphort Ros a’ Mhíl go bhfuil sé
rí-thábhachtach go dtuigfí an bun-
táiste forleathan a bhaineann le for-
bairt an chalaphoirt.  “Ríchorr-cha-
laphort a dhéanann airgead
bunaithe ar obair an chalaphoirt
féin,” adúradh, “ach d’fhéadfadh
buntáistí móra eacnamaíochta agus
réigiúnda a bheith ag baint le seirb-
hísí agus gníomhú calaphoirt.” 

Meastar go bhféadfadh 15,000
tonna bradáin feilme sa mbliain a
theacht i dtír i Ros a’ Mhíl dá dtioc-
fadh plean na feilme móire gar d’I-
nis Oírr faoi bhláth; sin a dhá oiread
– ar a laghad – leis an líon éisc a tug-
tar i dtír ann faoi láthair.  Ceaptar go
mbeadh Ros a’ Mhíl ar an lárionad
ab fheiliúnaí ar an tír mhór le
haghaidh ghnóthaí na feilme atá ar
intinn ag Bord Iascaigh Mhara. 

Tuigtear go bhfuil suim ag lucht
bradán go hidirnáisiúnta sa bplean
atá ag Bord Iascaigh Mhara.  Tá an

bun-leagan amach déanta le
haghaidh an staidéir timpeallachta
atá le déanamh ar an suíomh gar
d’Inis Oírr.  Déanfar iarratas ar
cheadúnais ach a mbeidh an
staidéar iomlán timpeallachta
déanta.  Má fhaightear ceadúnais
rachfar sa tóir ar infheisteoirí a
bheadh sásta a dhul i mbun
táirgíochta ar an suíomh.  Ceaptar i
Ros a’ Mhíl go gcuidíonn plean na
feilméireachta éisc go mór lena gcás
féin.   

Tá Coiste Tacaíochta Chéibh Ros
a’ Mhíl ag iarraidh go gcaithfeadh
an rialtas tuairim is €20m. in
imeacht roinnt blianta ar shíneadh
200 méadar ar an gcéibh agus é tar-
raingt 12 mhéadar ag rith leis.  Rin-
neadh athnuachan ar an gcead
pleanála le haghaidh cuid den fhor-
bairt seo cúpla mí ó shin agus tá
tréimhse cúig bliana tugtha síos leis
sin.   

Dé hAoine 13 Eanáir : An púcán 'Nóra Bheag'  in Abu Dhabi díreach tar éis an
rása (In-Port Race) agus an luamh rásaíochta Telefonica (atá sa chéad áit i Rás
Aigéin Volvo faoi láthair). [PIC : PETER VINE]



Ardú ar líon na
gcuairteoirí ag
Ard-Mhúsaem
na hÉireann in
2011
Katie McGreal

BHÍ níos mó ná míle cuairteoir sna
ceithre shuíomh atá faoin ainm Ard-
Mhúsaem na hÉireann in 2011. Sin
ardú 10% ón mbliain roimhe sin agus
an líon cuairteoirí is airde riamh ar
Ard-Mhúsaem na hÉireann. 

Clúdaíonn an t-ainm sin brainsí
éagsúla d’Ard-Mhúsaem na hÉireann
– Saol na Tuaithe i gCaisleán an
Bharraigh i Maigh Eo, Seandálaíocht
ar Shráid Chill Dara i mBaile Átha
Cliath, na hEalaíona Maisiúla agus
Stair ag Collins Barracks ar Shráid na
Binne Boirbe, agus Stair an Dúlra ar
Shráid Mhuirfean. 

Bhí ardú 14% ar líon na gcuairte-
oirí ar Na hEalaíona Maisiúla agus

Stair i mbliana agus bhí ardú 10% ar
líon na gcuairteoirí ar an músaem ar
Shráid Chill Dara. Bhí 289,172 cuair-
teoir ag Stair an Dúlra, an figiúr is
airde a bhí acu riamh agus, i ndiaidh
bliain a bhí sách dona in 2010, bhí
bliain i bhfad níos fearr ag Saol na
Tuaithe in 2011. 

Síleann lucht an Ard-Mhúsaeim
gur tháinig an t-ardú seo aníos de
bharr na margaíochta a dhéanann
siad ar thaispeántais agus de bharr
na dtaispeántas a bhí ar siúl, chomh
maith leis an iontráil saor in aisce go
dtí gach brainse den Ard-Mhúsaem.

Muintir Fhine
Gael ag iarraidh
an Ghaeilge a
chur chun cinn
Katie McGreal

TÁ feachtas ar siúl ag Cumann
Lúthchleas Gael Fhine Ghallainn i
Sord Cholm Cille i dtuaisceart Bhaile
Átha Cliath chun teanga agus cultúr
na hÉireann a chur chun cinn sa
chlub agus sa cheantar. Mar chuid
den fheachtas seo, bhunaigh siad
coiste cultúrtha sa chlub le déanaí
chun imeachtaí Gaeilge a eagrú.

Deir Liam Ó Culbáird ón gclub
agus ón gcoiste, “Tá níos mó suime
anois i dtuaisceart Átha Cliath sa
teanga agus gach rud a bhaineann le
cultúr na hÉireann ná riamh. Tá dhá
Ghaelscoil againn sa cheantar agus
tá sé fíordheas na páistí a chloisint ag
labhairt as Gaeilge ar an bpáirc.” 

Táthar ag iarraidh atmaisféar a
chruthú ina bhfuil sé ceart go leor
Gaeilge a labhairt, gan náire a bheith
ar aon duine. 

Táthar ag eagrú foirne don
chomórtas CLG ‘Scór na nÓg’ faoi
láthair agus eagrófar roinnt imeach-
taí do Sheachtain na Gaeilge i
mbliana freisin. Chomh maith leis

14 • RÉIGIÚNACH GAELSCÉAL 
Dé Céadaoin, 18 Eanáir, 2012

LAIGHIN
NUACHT

Seoltar scéalta chuig:
nuacht@gaelsceal.ie

Bonn óir an Riadaigh buaite
ag fear Mhaigh Eo
Seán Ó Loingsigh

B'É an fliúiteadóir Tim McHugh ó
Chontae Mhaigh Eo a bhuaigh bab-
hta ceannais chomórtas idirnáisiún-
ta ceoil Bonn Óir Sheáin Uí Riada a
reáchtáladh in Óstán Pháirc Bhaile
an Róistigh i gCorcaigh oíche Dé
hAoine seo caite.

Ghlac 15 ceoltóir ón dtír seo agus ó
thíortha thar lear páirt san mbabhta
ceannais a craoladh beo ar RTÉ
Raidió na Gaeltachta agus a bhí le
feiscint ar fud an domhain chomh
maith ar shruth beo ar an idirlíon.

Bhronn ceannaire RTÉ Raidió na
Gaeltachta, Edel Ní Chuireáin, bonn
óir Sheáin Uí Riada agus seic €2,500
ar Tim McHugh, ceoltóir agus
innealtóir ó Bhaile Uí Fhiacháin, a
bhain an chéad áit sa chomórtas do

sheinnteoirí fliúite agus na feadóige
stáin.

B'é an ceoltóir agus an craoltóir
Peadar Ó Riada a bhí mar fhear an tí
don gcomórtas a craoladh beo ar a
chlár seachtainiúil Cuireadh chun
Ceoil ar Raidió na Gealtachta.

Roghnaíodh an 15 iomaitheoir
don mbabhta ceannais as 60
ceoltóir a sheol iontrálacha taifead-
ta chuig an clár Cuireadh chun
Ceoil. Orthu san a bhí san iomaíocht
sa chraobh bhí an Gael-Meirceánach
Seán Gavin as Detroit agus sagart
Liútarach ón bhFionlainn, Markus
Asunta.

B'iad na ceoltóirí cáiliúla Mary
Bergin, Michael Tubridy agus Matt
Molloy a bhí mar mholtóirí ar an
gcomórtas ina raibh ardchaighdeán
ceoil i measc na n-iomaitheoirí. Ba

ar chóras Skype ós na hOileáin
Chanáireacha a bhí fliúiteadóir na
Chieftains, Matt Molloy, ag
moltóireacht agus é ar thuras ceoil
ansan. Thug bunaitheoir an
chomórtais agus an láithreoir
Peadar Ó Riada le fios go reáchtálfar
comórtas ceoil dá leithéid an bhliain
seo chugainn le haghaidh phíobairí
agus chláirseoirí.

Bhíodh comórtas ceoil ag Seán Ó
Riada ar a chlár ar Raidió Éireann
sna 1960í, agus is as sin a fuair a
mhac Peadar an tuairim comórtas
dá leithéid a reáchtáil ar a chlár féin
ar Raidió na Gaeltachta.

B'í an ceoltóir Aoife Ní Bhriain ó
Bhaile Átha Cliath a bhuaigh comór-
tas do veidhleadóirí a reáchtáladh
faoi scáth Bhonn Óir Sheáin Uí
Riada don gcéad uair anuraidh.                                                                                           

Fóram Polaitíochta: Cuid de na daltaí idirbhliana ó Choláiste an Eachréidh, Baile Átha an Rí a d’eagraigh Fóram
Polaitíochta le (ar cúl) Caoimhín Ó Maolallaigh (Comhaontas Glas), an Seanadóir Trevor Ó Clochartaigh (Sinn Féin),
an Comh. Tom Costelloe (Lucht Oibre), an Comh. Seosamh Ó Laoi (Fine Gael) agus an t-iarAire Nollaig Ó Treasaigh
(Fianna Fáil). Tá Brian Ó Maoilchiaráin, Príomhoide Choláiste an Eachréidh, le feiceáil ar dheis sa phictiúr. Arsa
urlabhra ar son na ndaltaí: “Ba mhór an taithí a bhí ann dúinn agus b’iontach linn an deis tuairimí na bpáirtithe a fháil
ar cheisteanna oideachais, sláinte, eisimirce, fostaíochta agus eile... Thaitin an Fóram le pobal an choláiste agus
táimid ag súil go mór go dtiocfadh linn ócáid bhliantúil a dhéanamh as.”

Na ceoltóirí agus na moltóirí Mary
Bergin agus Michael Tubridy i
dteannta an fhliúiteadóra Tim
McHugh ó Chontae Mhaigh Eo a
bhuaigh comórtas ceoil Bonn Óir
Sheáin Uí Riada in Óstán Pháirc
Bhaile an Róistigh i gCorcaigh oíche
Dé hAoine seo caite. PIC: DIANE CUSACK

Máire Ní Choilm, amhránaí, ag bronnadh Ghradam Shean-Nós Cois Life 2011
ar an Dr Lillis Ó Laoire. Fáilteofar roimh mholtaí maidir le Gradam 2012.

sin, táthar ag leanúint ar aghaidh leis
an ngrúpa comhrá a thosaigh siad
anuraidh, grúpa a bhuaileann le
chéile gach Céadaoin sa chlubtheach
i Sord ag 9in. Cuirtear fáilte roimh
dhaoine fásta atá ag iarraidh an
Ghaeilge atá acu a fheabhsú agus a
úsáid.  Is féidir tuilleadh eolais a
fháil ó Liam ar 086 3814422.

Co. na Mí
Cuireadh chuig
Ráth Chairn
Ghlas na Mí
Áine Ní Chuaig

REÁCHTÁLFAR lá agus oíche eolais i
Ráth Chairn ar an Satharn 28 Eanáir.
Tá sé á eagrú ar mhaithe le daoine a
mhealladh le teacht chun cónaí sa
cheantar nó do dhaoine a mbeadh
spéis acu gnó a oscailt ann.

Le linn an lae eolais, taispeánfar
na suíomhanna, tithe, spásanna
oifige, spásanna siopa agus bialainne
atá ar fáil sa cheantar. Mar chuid den
chlár freisin, eagrófar caint ar stair
Ráth Chairn agus cuirfear oíche

mhór siamsaíochta ar siúl san oíche.
Is ceantar an-lárnach Gaeltachta é

Ráth Chairn a bheadh an-fheiliúnach
do dhaoine atá ag tógáil a gcuid
gasúr le Gaeilge, nó do dhaoine ar
mhian leo aistriú chuig ceantar
Gaeltachta. Tá an baile suite 30 míle
ó lár chathair Bhaile Átha Cliath, 10
míle ón Uaimh, 5 mhíle ó Bhaile
Átha Troim, 3 mhíle ó Bhaile Átha
Buí agus cúig mhíle ón N3.

Bunaíodh Gaeltacht Ráth Chairn
thart ar 1935 nuair a chuir seacht
gclann is fiche as Conamara fúthu ar
thalamh a bhí faighte ag Coimisiún
na Talún i gContae na Mí. Tá sé ina
bhaile beag álainn anois le hionad
pobail, naíolann, naíonra, naíscoil,
bunscoil, meánscoil, club iar-scoile,
club óige, lárionad fiontraíochta,
séipéal, siopa, bialann, teach táb-
hairne, páirc peile agus ionad tais-
peántais. Tá an cultúr agus na sean-
traidisiúin gaelacha á gcleachtadh go
láidir i gcónaí i Ráth Chairn. Cuirtear
ranganna ceoil, amhránaíochta agus
damhsa ar bun go rialta ann.

Cuirfear lóistín ar fáil do dhaoine
ar mhian leo a bheith páirteach sa
Lá/Oíche Eolais seo. Mar sin, ní
mhór teagmháil a dhéanamh le
Comharchumann Ráth Chairn ag an
uimhir (046) 9432381 nó seol ríomh-
phost chuig rathcairn@eircom.net

Ranganna
Gaeilge i
gCeatharlach
Katie McGreal

CUIRFIDH Gaelchultúr ranganna
Gaeilge do dhaoine fásta ar siúl i
gCeatharlach arís i mbliana ag tosú
ar an Luan, 6 Feabhra ar feadh
tréimhse 12 sheachtain. Tosóidh na
ranganna ag 7in gach Luan nó Máirt

ar feadh dhá uair an chloig in
aghaidh na seachtaine. 

Beidh ranganna ag trí leibhéal ar
fáil: Bunrang 2, Meánrang 1 agus
Meánrang 2. Beidh Bunrang 2 ar siúl
ar an Luan agus tá sé oiriúnach
d’éinne le Gaeilge bunúsach agus atá
ag iarraidh feabhas a chur ar an méid
atá acu. 

Beidh Meánrang 1 agus Meánrang
2 ar siúl gach Máirt. Tá Meánrang 1
oiriúnach d’fhoghlaimeoirí le leib-
héal maith Gaeilge ach atá ag iar-
raidh cur leis an bhfoclóir atá acu
agus a líofacht sa teanga a fheabhsú.

Tá Meánrang 2 oiriúnach d’fhogh-
laimeoirí atá ag iarraidh snas a chur
ar a gcuid Gaeilge labhartha agus ar a
gcuid gramadaí.

Is féidir scrúdú a dhéanamh ar
shuíomh Gaelchultúr,
www.gaelchultur.com, chun an leib-
héal is oiriúnaí duit a roghnú.

Tá costas €200 ar na cúrsaí agus
beidh siad ar siúl in oifigí Chomhair-
le Contae Cheatharlach. 

Is féidir clárú dóibh ar
www.gaelchultur.com nó trí scairt a
chur ar Emma in oifigí Ghlór
Cheatharlach ar 059 9158105. 

Seimineáir Litríochta
na Gaeilge in UCD
Katie McGreal

TÁ Scoil na Gaeilge sa Choláiste
Ollscoile Baile Átha Cliath (UCD) ag
eagrú seimineáir litríochta na
Gaeilge, a bheidh ar siúl san Ear-
rach. 

Beidh an chéad cheann ar siúl ar
an Aoine, 3 Feabhra leis an Ollamh
Mícheál Mac Craith, Ollamh Emer-
itus de chuid Ollscoil na hÉireann,
Gaillimh, ag 4in i seomra K114,
Foirgneamh Newman i mBelfield.
Seo teideal an tseimineáir: ‘Teicht
do Róimh. Mór saído, becc torbai?:
Tadhg Ó Cianáin agus Turas na
dTaoiseach nUltach as Éirinn’. 

Labhróidh Liam Mac Mathúna ó
UCD ar  ‘Séadna agus Abhráin
Grádh Chúige Connacht: caint na

ndaoine agus an meon Gaelach’ i
Léachtlann an HII i mBelfield ar an
Aoine, 24 Feabhra. 

Clúdófar an t-ábhar ‘An Cnag ar
an Doras:  an gaol idir an finscéal
agus an gearrscéal nua-aim-
seartha’ ar an Aoine, 30 Márta le
hEilís Ní Dhuibhne ó  Chomhalta
Teagaisc sa Scríbhneoireacht
Chruthaitheach, UCD agus
labhróidh Brian Ó Conchubhair ó
Ollscoil Notre Dame ar ‘Liam Ó
Flaithearta agus drámaíocht na
Gaeilge’ i mí Aibreáin. 

Tá fáilte roimh chách chuig na
seimineáir seo agus tá tuilleadh
eolais ar fáil ó Mháire Ní
Annracháin ar maire.nian-
nrachain@ucd.ie nó ar 01 716 8278
nó 01 716 8385. 

Seirbhís idirchreidmheach
Gaelach i mBaile Átha Cliath
Katie McGreal

Beidh seirbhís idirchreidmheach i
nGaeilge ar siúl in Ardteampall
Chríost i mBaile Átha Cliath ar an
Aoine seo, 20 Eanáir ag 8in. ‘Tioc-
faidh claochlú orainn go léir’ is ea
téama an Aifrinn. 

Tá Cumann Gaelach na hEaglaise
agus Pobal an Aifrinn ag eagrú na

seirbhíse seo i rith Sheachtain na
hAontachta Críostaí. Cuirfear
sólaistí ar fáil thíos staighre sa Lusca
ina dhiaidh agus beidh taispeántas
dátheangach ‘Scoth na Leabhar’
ann freisin.  

Tá fáilte roimh chách agus tá tuil-
leadh eolais ar fáil ó Caroline Nolan,
an tOifigeach Forbartha Gaeilge, ar
085 1632772. 

Bunaíodh Cumann Gaelach na
hEaglaise in 1914 chun meon na
Sean-Eaglaise Ceiltí a choimeád beo
in Eaglais na hÉireann agus baill na
hEaglaise a chuireann spéis sa
Ghaelachas a bhailiú le chéile agus
chun úsáid na Gaeilge a leathnú san
Eaglais. Is féidir tuilleadh eolais a
fháil fúthu ar www.cuman-
ngaelachnaheaglaise.blogspot.com

Baill na foirne díospóireachta, Peadar Ó Muiris, Daithí Ó Néill agus Conchob-
har Mag Uidhir as Acadamh Naomh Muire  ar chlár Thobar an Cheantair ar
Kclr96fm le déanaí.

Lucy Ní Bhroin, Emma Uí Bhroin, Michelle Ní Riain agus Pól Ó Murchú ag seoladh chúrsaí Ghaelchultúr i gCeatharlach



Scéalta Chorca 
Dhuibhne 
Breandán Mac Gearailt

Post le CLG 
i gCorca 
Dhuibhne 
TÁ post á fhógairt fé láthair ag CLG
agus Roinn na Gaeltachta do dhuine
a meastar a bheidh ag freastal ar
cheantar Chorca Dhuibhne. Ní mór
do dhuine a bheith oilte i scileannna
caide agus iomána a mhúineadh do
dhaoine óga. Meastar gur ag freastal
ar scoileanna agus foirne fé aois is
mó a bheadh an duine a ceapfar. Cin-
nte beidh fáilte roimh an mbeartas
seo ag lucht na caide ach is beag

éirim iomána sa cheantar seo. Meas-
tar gur folúntas é seo mar go raibh
sárimreoir óg i mbun na hoibre le
cúpla bliain, ach tá sé tar éis an
Astráil a thabhairt air féin.

Cruinnithe
Eagraíocht na
Scoileanna
Gaeltachta 
BHÍ cruinnithe sa Daingean do
cheantar Gaeltachta Chorca Dhuib-
hne ag Eagraíocht na Scoileanna
Gaeltachta ar an gCéadaoin seo caite
sa Daingean agus ar an Aoine i Lios

Póil, leis an dtreoir i leith an
cóimheas daltaí le múinteoir a
mhéadú sa réimse oideachais a phlé.
Is iad scoileanna náisiúnta an chean-
tair a bhí fé chaibidil sa Daingean
agus i Lios Póil. Dúradh gur ábhar
trom-chúiseach na beartais a bhí idir
lámha, beartais a bhuailfeadh go
trom tuath Éireann, ach go mothófaí
na beartais níos déine fós sa
Ghaeltacht. Bhí an triúr TD ó
thoghcheantar Chiarraí Theas i
láthair sa Daingean, Michael Healy–
Rae, Brendan Griffin agus Tom
Fleming. Dúirt gach duine acu ná
rabhadar sásta agus go ndéanfaidís
gach iarracht an beartas an cóimheas
daltaí le múinteoir a choimeád mar a
bhí. Dar le Healy-Rae go mba náire
shaolta é agus mheas Tom Fleming
gur sórt uisce fé thalamh a bhí i

gceist rud a dhéanfadh scrios ar an
gceantar sa ghearr agus sa
bhfadtéarma. Dúirt Brendan Griffin
go raghadh sé fé dhéin an Aire ag súil
go dtiocfadh sé ar athrú poirt.

I Lios Poil dúradh ná raibh aon
tagairt don gcóimheas seo le linn na
cáinaisnéise, ach gur le ganasaíocht
a tugadh ar an saol é. “Duirt
urlabhraí gur seachtó sé scoláire a
bhí uathu de réir na rialacha leis an
scoil a choimeád mar bhí,
Príomhoide agus triúr múinteoirí.
De gheit ardaíodh é sin go dtí ochtó a
haon. Anois mura dtagann malairt
aigne beidh múinteoir caillte againn
ar an dtoirt’,” dar léi. “Ach tá,” ar sí,
“an bhróig seo ag luí ar gach scoil
anso agus pé fada gearr é. Beadh an
córas ag titim as a chéile i bhfad níos
luaithe ná mar a cheapann an stát

agus an rialtas,” dar léi.
Pé ar domhan é ba léir go raibh

conach ceart ar thuismitheoirí.
“Beam ag tabhairt fé Bhaile Átha
Cliath go luath mar aon le scataí as
gach Gaelteacht in Éirinn lénar gcás
a chur ós comhair an tsaoil mhóir, an
t-Aire, an Rialtas agus aon duine gur
suim leis/léi ár gcás. Measaim,” ar sí,
“go bhféadfadh gur mí-thuiscint é
seo ó thaobh an stáit dó, óir bhí aon-
tas againn agus sinn den tuairim go
seasfadh cúrsaí coibhnis mar a bhí,
ach is baolach go bhfuiltear meáite
brú ar aghaidh leis an nganasaíocht.
Beam sa bhearna baoil pé faid is a
bhíonn gá leis," ar sí.

‘Fionnachtain’
téama Fhéile
na Bealtaine
AG cruinniú de Choiste Fhéile na
Bealtaine sa Daingean oíche Dé
Sathairn seo caite ina raibh seisear
déag ball i láthair, dúirt an fei-
dhmeannach, an Dr Peadar Ó
Fionáin, gur ‘Fionnachtain’ an
téama a bheadh ag an bhFéile i
mbliana, go mór mhór cuid
d’imeachtai Tom Crean, an tábhair-
neoir ó Abhainn an Scáil a bhí le
Shackelton agus iad ag tabhairt fén
Moll Theas.

Dúirt sé leis go raibh súil aige go
mbeadh na fo-choistí éagsúla atá ag
plé le cúrsaí ealaíon, litríochta,
polaitíochta agus a leanas ag bual-
adh le chéile go luath. Bhí sé ag súil
go mbeadh formhór den
bpríomhobair soiléir don

chéad chruinniú eile, an mhí seo
chugainn. Ba í tuairim na
coitiantachta gur éirigh thar barr leis
an bhFéile anuiridh agus go bhfuair
na drámaí sráide agus an mórshiúl
ealaíon an-mholadh ó chách. Bhí
cúpla duine den tuairim go bhféad-
fadh airgead a bheith gann i
mbliana. “Déanfam ár míle dícheall
an méid is mó is féidir a bhailiú don
ócáid," arsa Clár Uí Shé, “ach cé go
bhfuilimíd dóchasach tuigimíd go
gcaithfear fuinneadh der éir na
mine, i ndeireadh an lae.” Seo féile
atá ag dul ó neart go neart le blianta
beaga. Tá súil acu ná bainfidh gan-
ntanas airgid, ‘mar beam ag spáráil’,
an bonn uathu. Tá sé i gceist a
dúradh go ndéanfaí iarracht ar
imeachtaí a reachtáil, siar thar
Daingean, síos thar Conair agus soir
ón nDaingean mar a bhíodh’, arsa an
Dr Peadar.

46 leaba in
Oispidéal an
Daingin 
TÁ idir dhíomá agus chonach ceart
ar dhaoine ná fuil ach daichead a sé
leaba as an seachtó dó a bhí meáite i
dtosach in úsáid. Thit sé sin go
seasca hocht ar ball i gcás óispidéal
nua an Daingin. Cuireadh in iúl dom
ar an nDomhnach go raibh ceathrar
áitiúil tar éis a bheith aistrithe go
tithe banaltrais le déanaí. Dúirt bean

Corca Dhuibhne

Mná tí teoranta do 14 scoláire 
Breandán Mac Gearailt

BHÍ cruinniú práinne ag baill de
Comharchumann Forbartha Chorca
Dhuibhne Teo. le mná tí a choimeá-
dann scoláirí fé scéim na bhfogh-
laimeoirí Gaeilge an tseachtain seo
caite. 

Cuireadh in iúl ná beadh cead
feasta ag aon tigh níos mó ná
ceathrar déag scoláire a choimeád.
Bhí roinnt mná tí ana-shuaite fén
dtreoir, go mór mhór iad siúd go
bhfuil soláthar déanta acu le roinnt
blianta le go leor eile a choimeád. 

Meastar gur léirigh scéala ón
Roinn go bhféadfadh na daoine seo

go raibh slí acu daoine breise a
choimeád dá mba mhian leo, ach ná
beadh aon íocaíocht stáit ar fáil
dóibh. 

Dúirt cuid acu siúd go raibh slí
d'ocht scoláire is fiche acu ná raibh
aon dealramh leis an dtreoir, mar
gur scéim í go raibh ag éirí go geal
léi. 

Aontaíodh an scéal a throid.
Chuir foinse i measc na mban tí in
iúl dom go raibh an treoir do
cheathrar déag ann le tamall ach ná
raibh sé á chur i bhfeidhm. Is dócha
ar sí nar deineadh dada mar ná
bíodh aon mhórbhrú i gcás dhá
cheann de na trí chúrsa gach bliain. 

Gan amhras bhí réiteach cuí
déanta ag mná tí éagsúla do
mhórán sa bhreis ar cheathrar déag.
“Mar sin,” ar sí, “d’fhéadfadh cuid
des na tithe seo a bheith lán i mí an
Mheithimh, ach bíonn titim mhór
ar an líon scoláirí sa chéad dá mhí
eile, go mór mhór i mí Lúnasa.”

Pé scéal é tá na mná tí seo ana-
mhí shásta. ‘Níl sé ró-fhada ó shoin
ó cuireadh iachall orainn aláram
leictreach a  bheith againn ins gach
seomra, ach is léir anois go bhfuil go
leor airgid curtha amú againn,” arsa
bean tí chráite. Is dócha nach socair
a fhanfaidh na mná tí. Cinnte
suaithfidh siad.

Corca Dhuibhne : Foireann mionúr na Gaeltachta a bhuaigh craobh Chiarraí thiar agus Roinn 3A i 2011. Chun tosaigh clé go deas : Dónal Ó Sé agus a mhac
Tomás, Shane Ó Griffín, Cathal Ó Gairbhia, Éanna Ó Conchúir, Conall Mac Gearailt , Seán Ó Gairbhí.  Sa Lár: Pádraig Óg Ó Sé, Caoimhghín Ó Beaglaoich,
Cathal Ó Lúing, Dara Ó Cinnéide a dhein an bronnadh, Shane Ó Gairbhí, Peter Ó Gairbhí, Niall Ó hÚallacháin. Ag seasamh : Cathal Ó Dubhda, Séamus Ó
Muircheartaigh, Tomás Ó Sé, Roibeard Ó Sé, Fiach Ó Loingsigh, Dara MacGearailt, Dara Ó Sé, Eoin Ó Muircheartaigh, Aoghdhán Ó Deasúnaigh, Johnny Ó Sé,
Liam Ó Rócháin. In Easnamh ón bpictiúir:  Tomás Mac an tSaoir, Daithí Mac Gearailt, Shane Ó hÚallacháin, Pól Breathnach, Tomás Ó Griffín, Johannes
Wruck, Colm Cordubh, Brian Ó Murchú.

amháin liom go raibh rogha tugtha
dá máthair ag na hÚdaráis Sláinte
féachaint le socrú príobháideach a
dhéanamh. Tá an bhean an-aosta
agus bhí sí ‘an-olc’ roimh Nollaig.
Measadh go bhfaigheadh sí bás.
Dúirt duine de na hiníonacha go
ngeibheann sí cógaisí smachtaithe
tinnis do thinneas atá ina drom agus
do screachall atá ina hocht. Níor
léirigh an x-ghathú a deineadh ar a
drom cén fhadhb agus bheadh uirthi
dul isteach arís. Ní raibh sí abalta dul
mar tá sí ‘ró-lag’ a dúradh liom. An
bhfaca aon duine des na daoine atá
ag déanamh an chinnidh an t-othar?
“N’fheadar,” ar sí, “ach is dócha nar
dhein.” Ba léir go raibh an bhean óg
fé bhrú. 

€1.8m le roinnt
ar thionscadail
phobail i 
gCo Chorcaí
Seán Ó Loingsigh

BEIDH deontais luach €1.8 milliún
in iomláine á chur ar fail ag
Comhairle Chontae Chorcaí do
ghrúpaí agus áiseanna pobail a
tugadh le fios ag cruinniú na
Comhairle an tseachtain seo caite.

Tá Ciste Pobail aonuaire de €1
milliún le roinnt i gCo Chorcaí i
dteannta €800,000 atá curtha ar
fáil do ghrúpaí agus áiseanna pobail
mar chuid d’fhorálacha bhuiséad na
Comhairle i mbliana.

Beidh an Ciste Pobail, a cuireadh
le chéile le hairgead a bailíodh trí na
táillí Áit Cónaithe Phríobháideach
Neamhphríomha (nó an NPPR), á
roinnt go cothrom ar thionscadail
de chuid eagraíochtaí deonacha i
mbliana agus i 2013 san ndeich
dtoghcheantar i gCo Chorcaí. 

Ciallaíonn so go mbeidh
€100,000 an toghcheantar ar fáil ón
gciste do ghrúpaí pobail i
dtoghcheantair Mhaigh Chromtha
agus an Sciobairín mar a bhfuil
Gaeltacht Mhúscraí agus Oileán
Chléire.

Ag cruinniú na Comhairle thug an
feidhmeannach sinsearach, Mau-
rice Manning, agus Cathaoirleach ar
an gCoiste Cuspóra Speisialta,
comhairleoir pháirtí an Lucht Oibre,
Paula Desmond, sonraí faoin gcuma
a roinnfear na deontais ón gCiste
Pobail.

Cé go mbeidh iarratais le
haghaidh na ndeontas á gcur
isteach go lárnach go dtí rannóg
Ghnóthaí Corparáideacha agus
Pobail na Comhairle, is iad na coistí
áitiúla sna toghcheantair a bheidh
ag déanamh cinnidh maidir leis na
tionscadail ar a ndáilfear an t-
airgead.

Tá sé rannóg ar a mbeidh na
deontaisí á ndáileadh ón gCiste – an
Óige agus Daoine Aosta, Sláinte
agus Oideachas, Forbairt agus
Tacaíocht d’iarrachtaí deonacha
agus inmharthana pobail, Conarthaí
Pobail, maoiniú a chuirfear ar fáil i
dteannta airgeadais ó fhoinsí tríú
pháirtí, agus tionscadail eile. 

Tugadh le fios ag an gcruinniú

nach mbeadh sé de choinníoll in
gach chás go mbeadh an méid céan-
na airgid agus an deontas le cur ar
fáil ag na grúpaí pobail ó fhoinsí
eile.

Dúirt ceannaire chomhairleoirí
Fhianna Fáil ar an gComhairle, Alan
Coleman, gur chóir a bheith cúra-
mach maidir le h hinmharthanacht
thionscadal i gcás nach mbeadh ar
eagraíochtaí pobail an méid céanna
airgid agus an deontas a bhailiú.

Bhí sé le rá ag Paula Desmond go
raibh sé deacair ar eagraíochtaí
teacht ar fhoinsí eile airgeadais
uaireanta, agus go raibh airgead a
cuireadh ar fáil do thionscadail
phobail cheana fágtha gan a bheith
úsáidte dá bharr.

Bhí roinnt des na comhairleoirí ag
gearán nach raibh tionscadail spórt
luaite go sonrach sna rannóga a
bhaineann leis an gCiste Pobail, cé
gur deineadh tagairt d’eagraíochtaí
spórt san gcur i láthair a deineadh
ag an gcruinniú.

Ar na coinníollacha cáilíochta atá
leagtha síos don gCiste Pobail,

luaitear go gcaithfeadh eagraíochtaí
a bheith cláraithe le Fóram Deonach
agus Pobail Chontae Chorcaí, agus
go gcaithfeadh na grúpaí pobail
fianaise a chur ar fáil go mbeadh sé
ar a gcumas tionscadail a riaradh. 

Thug an feidhmeannach Maurice
Manning le fios don gcruinniú go
bhfuil se i gceist spriocdháta le
haghaidh iarratas dos na deontais á
chur i bhfeidhm i dtús na míosa seo
chugainn, agus go dtosófar ag
dáileadh an airgid ón gCiste Pobail
an mhí dár gcionn.

Maidir leis an €800,000 atá
curtha ar fáil do ghrúpaí agus
áiseanna pobail i ngnáth-bhuiséad
bliantúil na Comhairle, thug Bainis-
teoir an Chontae, Martin Riordan, le
fios gur €500,000 atá le dáileadh
mar dheontais phobail agus
€300,000 d’áiseanna poiblí.

Chuir an Bainisteoir in iúl dos na
comhairleoirí go raibh sé féin i
bhfábhar “i bprionsabal” gur chóir
cúram na ndeontas phobail agus
áise a bheith faoi smacht choistí
áitiúla na dtoghcheantar amach

anso mar atá beartaithe anois leis an
gCiste Pobail.

An Ghaeilge
mar acmhainn
ghairm agus
ghnó le plé in
Ollscoil 
Chorcaí II
Seán Ó Loingsigh

TÁ sraith léachtaí poiblí a bheidh
dírithe ar theanga na Gaeilge i
gcomhthéacs ghairmeacha éagsúla
agus chúrsaí gnó á heagrú ag Ionad
na Gaeilge Labhartha i gColáiste na
hOllscoile, Corcaigh. 

‘An Ghaeilge mar acmhainn
ghairm agus ghnó’ atá mar theideal

ar an tsraith de chúig léacht a
reáchtálfar faoi choimirce Bhord na
Gaeilge in Ollscoil Chorcaí.

Beidh na léachtaí ar bun ceann sa
choicís ag tosnú ar an 31 Eanáir leis
an gcéad léacht dar teideal ‘Forbairt
réigiún mionteanga - taithí na
Gaeltachta’ a bheidh á tabhairt ag
feidhmeannach forbartha agus oiliú-
na le hÚdarás na Gaeltachta, Fion-
nán Ó hÓgáin.

Ar an 14 Feabhra labharfaidh
leascheannasaí TG4, Pádhraic Ó Cia-
rdha, faoi na cinní a mhúnlaigh TG4
thar 15 bliana, agus coicís dár gcionn
cuirfidh an comhairleoir leighis
Colin Henry ó Ospidéal na Trócaire i
gCorcaigh síos ar an gcuma atá ‘an
Ghaeilge agus an Leigheas á gcleach-
tadh le chéile’.

Tabharfaidh an t-iriseoir agus an t-
aondachtóir Ian Malcolm ‘an
dearcadh aduaidh’ maidir le ‘peir-
spictíochtaí Protastúnacha ar an
Ghaeilge’ ar an 14 Márta.

’Sé an léachtóir sinsearach de
chuid Roinn na Nua-Ghaeilge in
Ollscoil Chorcaí, an Dr Neil Buttimer,
a bheidh i mbun na léachta dheire-
anaí ar an 28 Márta nuair a labhar-
faidh sé faoi ‘fiúntas na Gaeilge’.

Is in Áras Uí Rathaille san Ollscoil a
reáchtálfar na léachtaí a bheidh saor
in aisce agus oscailte don bpobal i
gcoitinne. 

Tá sraitheanna léachtaí poiblí á n-
eagrú ag Ionad na Gaeilge Labhartha
in Ollscoil Chorcaí gach aon bhliain ó
1985, agus le deich mbliana anuas, tá
an tsraith mar chuid de chúrsa diplo-
ma Gaeilge Fheidhmeach a bhíonn
ar bun ag lucht gairmeacha éagsúla
ar nós dochtúirí, dlíodóirí, múin-
teoirí, gardaí agus oifigigh airm, a
húsáideann an teanga ina gcuid
oibre.

“’Sí an aidhm atá leis an gcúrsa
chun gur fearr a d’fhéadfaidís a ngnó
gairmiúil a dhéanamh trí mheán na
Gaeilge – tarlaíonn sé go bhfuil an
tsraith so oscailte don bpobal agus
don uile dhuine, ach freastalaíonn
na mic léinn seo ar an tsraith chomh
maith,” a mhínigh Stiúrthóir Ionad
na Gaeilge Labhartha agus comhea-
graí na sraithe léachtaí, Pól Ruiséal.

An Ghaeilge mar acmhainn ghairm
agus ghnó le plé in Ollscoil Chorcaí
Seán Ó Loingsigh

TÁ sraith léachtaí poiblí a bheidh dírithe ar thean-
ga na Gaeilge i gcomhthéacs ghairmeacha éagsúla
agus chúrsaí gnó á heagrú ag Ionad na Gaeilge
Labhartha i gColáiste na hOllscoile, Corcaigh. 

‘An Ghaeilge mar acmhainn ghairm agus ghnó’
atá mar theideal ar an tsraith de chúig léacht a
reáchtálfar faoi choimirce Bhord na Gaeilge in
Ollscoil Chorcaí.

Beidh na léachtaí ar bun ceann sa choicís ag
tosnú ar an 31 Eanáir leis an gcéad léacht dar tei-
deal ‘Forbairt réigiún mionteanga - taithí na
Gaeltachta’ a bheidh á tabhairt ag feidhmeannach
forbartha agus oiliúna le hÚdarás na Gaeltachta,
Fionnán Ó hÓgáin.

Ar an 14 Feabhra labharfaidh leascheannasaí

TG4, Pádhraic Ó Ciardha, faoi na cinní a mhún-
laigh TG4 thar 15 bliana, agus coicís dár gcionn
cuirfidh an comhairleoir leighis Colin Henry ó
Ospidéal na Trócaire i gCorcaigh síos ar an gcuma
atá ‘an Ghaeilge agus an Leigheas á gcleachtadh
le chéile’.

Tabharfaidh an t-iriseoir agus an t-aondachtóir
Ian Malcolm ‘an dearcadh aduaidh’ maidir le
‘peirspictíochtaí Protastúnacha ar an Ghaeilge’ ar
an 14 Márta.

’Sé an léachtóir sinsearach de chuid Roinn na
Nua-Ghaeilge in Ollscoil Chorcaí, an Dr Neil
Buttimer, a bheidh i mbun na léachta dheireanaí
ar an 28 Márta nuair a labharfaidh sé faoi ‘fiúntas
na Gaeilge’.

Is in Áras Uí Rathaille san Ollscoil a reáchtálfar
na léachtaí a bheidh saor in aisce agus oscailte

don bpobal i gcoitinne.
Tá sraitheanna léachtaí poiblí á n-eagrú ag

Ionad na Gaeilge Labhartha in Ollscoil Chorcaí
gach aon bhliain ó 1985, agus le deich mbliana
anuas, tá an tsraith mar chuid de chúrsa diploma
Gaeilge Fheidhmeach a bhíonn ar bun ag lucht
gairmeacha éagsúla ar nós dochtúirí, dlíodóirí,
múinteoirí, gardaí agus oifigigh airm, a
húsáideann an teanga ina gcuid oibre.

“’Sí an aidhm atá leis an gcúrsa chun gur fearr a
d’fhéadfaidís a ngnó gairmiúil a dhéanamh trí
mheán na Gaeilge – tarlaíonn sé go bhfuil an
tsraith so oscailte don bpobal agus don uile
dhuine, ach freastalaíonn na mic léinn seo ar an
tsraith chomh maith,” a mhínigh Stiúrthóir Ionad
na Gaeilge Labhartha agus comheagraí na sraithe
léachtaí, Pól Ruiséal.

Seán Ó Lúing, Conall Mac Gearailt, Dara Ó Cinnéide, Shane Ó Grifín le Dara Ó Cinnéide ar bhronn boinn ar fhoirne
buacacha faoi aois CLG na Gaeltachta, Contae Chiarraí 2011 orthu ar an Domhnach seo caite i nGallaras i gCiarraí.



Béal Feirste 
Bothán
Méisiliteach á
thógáil sa
Chultúrlann
Katie McGreal

THOSAIGH níos mó ná 100 dalta ar
bhothán Méisiliteach (Mesolithic) a
thógáil i gCultúrlann McAdam Ó
Fiaich i mBéal Feirste ar an Aoine seo
caite agus is féidir leis an bpobal é a
fheiceáil saor in aisce i nGailearaí Bal-
laí Bána sa Chultúrlann anois. 

D’oibrigh thart ar 25 dalta ó
Ghaelscoil na bhFál, Gaelscoil an
Lonnáin, Coláiste Feirste agus
Gaelscoil Éanna ar an togra trí neart
ceardlann a d’eagraigh an Dochtúir
Miguel Gonzalez. Bhí neart páistí ón
ngrúpa drámaíochta atá lonnaithe sa
Chultúrlann, Aisling Óg, ann freisin.

Thóg siad an bothán, atá thart ar
thrí mhéadar ar leithead agus 1.5
méadar ar airde taobh istigh de thrí lá
agus tá neart póstaer ar na ballaí sa
Ghailearaí freisin ar oibrigh na páistí
orthu le linn na gceardlann. Bhí na
ceardlanna uilig trí mheán na

Gaeilge.    Deir Frainc Mac Cionnaith
ón gCultúrlann gur eagraigh an
Dochtúir Gonzalez neart ceardlanna
éagsúla ó thosaigh sé ag obair sa
Chultúrlann agus an babhta seo bhí
siad ag iarraidh “rud mór, speisialta,
nach raibh déanta cheana” a
dhéanamh.  

Tá tuilleadh eolais ar fáil ó Fhrainc
ar 028 90 964 180.

Ranganna 
ar siúl sa
Chultúrlann
TÁ lucht na Cultúrlainne i mBéal
Feirste ag eagrú roinnt ranganna
éagsúla sa bhliain úr. 

Anocht, tosóidh rang comhrá
Gaeilge saor in aisce le hOrla Ní
Chearnaigh ag 7in agus thosaigh bun-
rang Gaeilge ar an Luan le hAntaine Ó
Muireagáin. Beidh na ranganna ar
siúl ag 7in gach Luan ar feadh deich
seachtaine agus tá costas £65 orthu. 

Tosóidh rang Gaeilge do sheanóirí
le Phil Stiubhart inniu freisin ag 10rn.
Tá na ranganna saor in aisce agus is
féidir rang sceitseála a dhéanamh trí
Ghaeilge freisin. Tosóidh sé amárach
ag 7in agus beidh sé ar siúl ar feadh
ocht seachtaine. Is é an t-ailtire agus
ealaíontóir, Michael Doherty, a bhei-

dh ag tabhairt an ranga. Tá costas £40
air. 

Tosóidh Máire Bean Uí Bhruadair
bunrang céilí amárach ag 7in agus tá
costas £3 ar gach rang. Tosóidh Doi-
minic Mac Giolla Bhríde rang amhrá-
naíochta do dhaoine óga agus daoine
fásta amárach, ag 4in do pháistí agus
6in do dhaoine fásta. Tá costas £5 ar
gach rang. 

Is féidir damhsa ar an séan-nós a
fhoghlaim ó Thura Arutura freisin ar
an Satharn seo. Tá costas £5 ar an
rang.  Múineann Mary Ellen Burns an
pianó, ón Luan seo caite ar feadh
deich seachtaine, agus thosaigh rang
cláirsí ar an lá sin freisin. 

Bíonn Ciorcal Fraincise ar siúl
chuile Chéadaoin sa Chultúrlann
freisin le Marie-Claire Lemonsu ag
7.30in. Tá sé saor in aisce agus bíonn
rang Spáinnise ar siúl ar an Luan
freisin.    Tá tuilleadh eolais ar na ran-
ganna uilig ar fáil ó Aoife san oifig
fáilte ag 028 9096 4180 nó oifig-
failte@culturlann.ie. 

Ranganna
Gaeilge Ghlór
na Móna
TOSÓIDH téarma nua de ranganna
Gaeilge le Glór na Móna i mBéal

Feirste ar an Máirt seo chugainn, 24
Eanáir, i nGaelscoil na Móna ar Nasc
na Móna. Tá téarma 15 sheachtain i
gceist agus mairfidh gach rang uair go
leith ó 7in. Tá costas £30 ar an gcúrsa. 

Tá rang de gach leibhéal ar fáil ó
bhunfhoglaimeoirí tríd go rang
comhrá.  Tá tuilleadh eolais ar fáil ó
Sheán Ó Corráin ar 02890 585 755 nó
oifig@glornamona.com.

Ard Mhacha 
Ranganna
Gaeilge ag 
tosú arís
Katie McGreal

TOSÓIDH an eagraíocht Gaeilge,
Cairde Teo, na ranganna Gaeilge i
gColáiste Chaitríona ar Bhóthar an
Chlochair in Ard Mhacha arís ar an
gCéadaoin seo chugainn, 25 Eanáir ag
7in. 

Beidh naoi rang san iomlán ann an
téarma seo agus mairfidh siad go dtí
an Chéadaoin 28 Márta agus beidh
seachtain amháin saor ar 15 Feabhra.
Beidh ceithre leibhéal ann – bunrang,

meánrang íochtair, meánrang uach-
tair agus ardrang.  

Beidh costas £30 ar an téarma nó
lacáiste de £15 do dhaltaí, mic léinn,
daoine atá gan fostaíocht agus
pinsinéirí. Is gá clárú agus íoc roimh
ré trí bhualadh isteach chuig oifig
Cairde Teo in Ionad Siopadóireachta
Chathair Ard Mhacha. Bíonn an oifig
oscailte i rith an lae ó 9 go dtí 5 agus
beidh sé oscailte go dtí 7in Dé Luain
16 Eanáir, Dé Céadaoin 18 Eanáir agus
go dtí 6in Dé Máirt 24 Eanáir. 

Tá tuilleadh eolais ar fáil ó Sheán ar
028 3751 5229 nó
sean@cairdeteo.com.

ULAIDH
NUACHT

Seoltar scéalta chuig:
nuacht@gaelsceal.ie

Gaelscoil slán ó bhagairt druidte 
Anton Mac Cába

TÁ Gaelscoil na Speiríní ar Bhaile
na Scríne anois slán ó bhagairt
druidte. 

Bhí éiginnteacht faoi cé acu an
scoil nó an Roinn Oideachais a bhí
freagrach as díol cíosa na scoile. Ar
feadh tamaill, ní raibh an Roinn
Oideachais sásta cíos a dhíol. Mar
sin, ní raibh cumann pobail áitiúil
ábalta foirgneamh a chur ar fáil
níos mó. Ba de bharr éiginnteachta
faoi na critéir do mhaoiniú
scoileanna seo.  Tá cúrsaí anois
socraithe leis an Roinn Oideachais.
Dar le Michael Ryan, cathaoirleach
Bhord na nGobharnóirí, bhí siad
ábalta rudaí a dhéanamh soiléir
d’achan scoil. “Dá mba rud é nár

chuireamar brú, rachadh níos mó
míonna thart gan polasaí soiléir,”
ar seisean. “Dá mbeadh níos mó
scoileanna ann nár chomhlíon na
critéir, bheadh siad i dtrioblóid.”

An fhadhb a bhí ann ná gur léir
go raibh treoir de dhíth ar dhine
éigin sa Roinn. Níor iarr siad é.
“D’fhan siad ina dtost ar fad,” arsa
Ryan. Dúirt Ryan gurbh é John
O’Dowd, an t-Aire Oideachais, a
shocraigh cúrsaí. 

“Thosaigh rudaí ag bogadh leo
nuair a chuaigh seisean i gceannas
ar an rud,” arsa Ryan. “Rud ar bith
a gheall sé, thug sé é. D’fhreagair sé
gach litir agus ríomh-phost a
cuireadh chuige.”

Faoi láthair tá 27 dalta agus triúr
múinteoir sa scoil. 

Grúpa
McGee
scriosta
amach
Anton Mac Cába

SCRIOS an Oifig um Chlárú
Cuideachtaí amach comhlacht
eile i nGrúpa McGee. Scriosadh
Mac Aodha Security as gan cun-
tais ná tuairisceán bliantúil a
chomhdú le trí bliana.

Is iad stiúrthóirí an chomh-
lachta ná Hugh agus Jeanette
McGee. Tá seoltaí acu beirt i
Leitir Ceanainn. Is iad na scair-
shealbhóirí ná Hugh McGee
agus Clanmacca. 

Is comhlacht eile i nGrúpa
McGee seo, atá faoi ghla-
cadóireacht.

Tá ar bhain do Ghrúpa McGee
ar cheann de na teipeanna gnó
ba thubaistí dar tharla riamh i
nDún na nGall. Ba le Grúpa
McGee óstán an Clanree i Leitir
Ceanainn, tithe tábhairne eile,
agus bhí sé iontach gnóthach i
bhforbairtí réadmhaoine. 

Tá ceann den dá chomhlacht
atá fágtha sa ghrúpa, Dunree
Construction, faoi bhagairt a
scriosta amach chomh maith.

Na rannpháirtithe a d’fhreastail ar Chúrsa um Chosaint Leanaí a reáchtáil Muintearas i bPáirc Ghnó Ghaoth Dobhair agus ar bronnadh teastais orthu in Óstán
na Cúirte i nGaoth Dobhair le déanaí. Ins an phictiúr chomh maith tá an tAire Stáit Donnchadh Mac Fhionnlaoich a bhronn na teastais, Gráinne Mhic Geidigh,
[Bord Údarás na Gaeltachta], Seán Ó Coisdealbha, Síle Uí Ghallchóir, Marian Uí Fhearraigh agus Máirín Nic Fhionghúin ó Mhuintearas. PIC: TOMÁS Ó CUIREÁIN

An Dr. Muiguel Gonzalez le páistí ó Ghaelscoil an Lonnáin agus iad ag obair
ar bhothán Méisiliteach (Mesolithic) a thógáil i gCultúrlann McAdam Ó
Fiaich i mBéal Feirste.

ar
scoil

Le tacaíocht ó

www.oideachas.gaelsceal.ie

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá 
lascainí le fáil i gcomhair orduithe móra. Is féidir foirm shíntiúis a íoslódáil ag www.gaelsceal.ie nó téigh i dteagmháil
leis an gcomhordaitheoir oideachais ag 091-897766 / scoil@gaelsceal.ie

An Bhéaltriail

Cad chuige, dar leat, go
bhfuilimid sa chás ina
bhfuilimid?
Sin ceist mhór! Dá mbeadh
an freagra agam bheinnse
saibhir. Ceapann a lán eac-
namaithe agus saineolaithe
ar an gcúlú eacnamaíochta
go bhfuil freagraí acu ach ní
dóigh liom go bhfuil. Níl ar
siúl acu ach cur i gcéill, im
thuairimse. Níl aon dabht
faoi ach go ndeachamar as
ár meabhair ar fad le linn an
Tíogair Cheiltigh. Chaithea-
mar airgead nach raibh
againn amhail is go raibh sé
ag dul as faisean. Bhí saol an
mhada bháin againn go léir
agus cheapamar nach dtioc-
fadh deireadh leis na
laethanta órga go deo. Ar
ndóigh, rinne na polaiteoirí,
na bainc, na tógálaithe san-
tacha agus lucht pleanála an
tír seo a scriosadh. Ní raibh
aon teorainn lena gcuid
sainte. Bhí siad go léir ag
tochras ar a gceirtlíní féin
agus iad beag beann ar chás na tíre.

An gceapann tú go bhfuil ré an tírghrá thart in Éirinn faoin am seo?
Tírghrá! Ná labhair liomsa faoi thírghrá! Tá ré an tírghrá thart gan amhras ar bith. Is beag duine sa
saol poiblí atá ag obair ar mhaithe le todhchaí na tíre, feictear domsa. Mar a deir an seanfhocal ‘is
ar mhaithe leis féin a dhéanann an cat crónán’. Bhuel, is ar mhaithe leo féin a dhéanann
polaiteoirí aon rud a dhéanann siad, im thuairimse. Ar nós na gcat ramhar sa seanfhocal tá a n-
aire ar fad dírithe ar a dtuarastail mhóra agus a bpinsin ollmhóra. Ní dhéanann siad beart de réir a
mbriathra. Níl uathu ach na peirceanna go léir a ghabhann lena bpostanna – costaisí flaithiúla
taistil, liúntaisí cóiríochta thar oíche agus mar sin de. Is iad na daoine a chabhraíonn le daoine
bochta agus na hoibrithe deonacha na tírghráthóirí atá againn sa lá atá inniu. Daoine a oibríonn
go deonach ar mhaithe le daoine eile. Fíorthírghráthóirí iad na daoine sin, dar liom.

An bhfuil a lán fadhbanna ag daoine óga anois?
Tá neart fadhbanna acu. Fadhb mór í an dífhostaíocht i measc na n-óg mar is eol duit. Níl a lán
postanna ann anois do dhaoine óga agus ní féidir post páirt-aimseartha a fháil ar ór nó ar airgead.
Ar an ábhar sin ní bhíonn cent rua ag daoine óga agus ní haon ionadh é go n-éiríonn siad míshona
agus trioblóideach dá réir. Fadhbanna móra iad fadhb an óil agus na ndrugaí, ar ndóigh. Tá cultúr
an óil imithe ó smacht i measc na n-óg le blianta beaga anuas. Ólann siad an t-uafás agus is minic
iad ar meisce. Déanann an t-ól dochar mór dóibh agus loiteann sé a saol go minic. Ní haon ionadh
é go dtosaíonn siad ag troid nó ag ionsaí a chéile. Mar a deir an seanfhocal ‘nuair a bhíonn an
braon istigh bíonn an chiall amuigh’! Fadhb eile fós ná fadhb na himirce. Tá a lán daoine óga ag
dul ar imirce ó thosaigh an cúlú eacnamaíochta sa tír seo agus is ag sul in olcas atá an nós ag dul
le bliain anuas.

An gceapann tú go bhfuil réiteach le fáil ar na fadhbanna seo?
Is beag réiteach atá ann, feictear domsa. Muna dtiocfaidh feabhas ar chúrsaí eacnamaíochta is in
olcas a bheidh na fadhbanna ag dul. Síolraíonn cuid mhaith de na fadhbanna ón gcúlu eacna-
maíochta. An t-aon réiteach a fheicimse ná fáil réidh leis na polaiteoirí cama agus na baincéirí
santacha agus an chaimiléireacht go léir atá ar siúl sa tír seo. Ach ní dóigh liom go dtarlóidh sé sin
agus ar an ábhar sin ní bheidh réiteach le fáil ar na fadhbanna go léir a bhfuil sochaí na tíre seo
scriosta acu.

Cad é príomhthéama an dáin Colscaradh, dar leat? Déan plé gairid ar an gcaoi a gcuirtear an
príomhthéama sin os ar gcomhair sa dán.

Is é an pósadh príomhthéama an dáin seo, dar liom. Cruthaíonn an file dhá phictiúr éagsúil den
phósadh sa dán. Sa chéad véarsa is pósadh traidisiúnta – cineál cleamhnais – atá i gceist. Sa phic-
tiúr seo is ag an bhfear atá an t-údarás agus an chumhacht go léir. Tá an bhean sa chúlra ar fad:

Shantaigh sé bean
i nead a chine,
faoiseamh is gean
ar leac a thine

Tabhair faoi deara ‘nead a chine’ agus ‘leac a chine’ – níl tada ag an mbean bhocht!
Sa dara véarsa is pósadh nua-aimseartha atá faoi chaibidil. Teastaíonn cearta agus saoirse ón
mbean – níl sí sasta géilleadh d’údarás an fhir:

Shantaigh sí fear
is taobh den bhríste,
dídean is searc
is leath den chíste

Faraor géar ní fhéadfaí an bheirt acu a shásamh agus ba é críoch agus deireadh na mbeart é ná go
bhfuair siad colscaradh agus scar siad óna chéile.

Scríobh nóta gairid ar fhriotal an dáin.

Baintear úsáid as friotal lom, gonta, dúchasach, simplí sa dán. Cruthaítear pictiúr cumasach den
lánúin mhíshona, mhí-oiriúnach i mbeagán focal. Baintear leas as codarsnacht agus as íomhánna
cuí chun é seo a dhéanamh. Téann an ghontacht agus an loime i bhfeidhm go mór ar an léitheoir:
nead a chine . . . leac a thine . . .aiteas is greann . . . dídean is searc . . . Tá saibhreas teanga agus
binneas ag roinnt leis an bhfriotal seo. Chomh maith le sin tagann an chríoch ghonta, obann,
neamhmhaoithneach, dhrámatúil atá leis an dán aniar aduaidh ar an léitheoir:

Thángthas ar réiteach.
Scaradar.

Filíocht Ainmnithe – Colscaradh

Scrúdú Cluastuisceana  Gaeilge -
Ardteistiméireacht 2012
Faigh téipscript, bileog oibre agus
podchroladh don Scrúdú
Cluastuisceana san Ardteist ag
Ardleibhéal agus Gnáthleibhéal
ag agus ag www.gaelsceal.ie agus
www.oideachas.gaelsceal.ie. Éist
le cainteoirí ó dhúchas a bhfuil
canúintí éagsúla acu ag comhrá
ar na podchraoltaí. Téigh go dtí
na podchraoltaí seo go héasca
agus go sciobtha gan aon chód
ná a bheith ort clárú!

An Taoiseach Enda Kenny.

Gaeilge- Teastas SÓisearach 2012 le Mícheál Ó Ruairc
Filíocht – Dhá dhán

An Gleann Inar Tógadh Mé
Ó áit go háit ba bhreá mo shiúl
‘S dob ard mo léim ar bharr an tsléibh’,
San uisce fíor ba mhór mo dhúil.
‘S ba bheo mo chroí i lár mo chléibh;
Mar chois an ghiorria do bhí mo chos,
Mar iarann gach alt is féith,
Bhí an sonas romham, thall is abhus,
Sa ghleann inar tógadh mé.

Gach ní dá bhfacas le mo shúil
Bhí sé, dar liom, ar dhath an óir;
Is annamh a dhearcainn ar mo chúl
Ach a’ dul ar aghaidh le misneach mór;
Do leannainnse gan stad gan scáth
Mo rún (dá gcuirfinn romhamsa é);
Do bhéarfainn, dar liom, ar an ngaoith
Sa ghleann inar tógadh mé.

Ní hamhlaidh tá sé liom anois!
Do bhí mé luath, is tá mé mall;
Is é, mo léan, an aois do bhris
Sean-neart mo chroí is lúth mo bhall;
Do chaill mé mórán ‘s fuair mé fios
Ar mhórán – och! Ní sású é –
Mo léan, mo léan gan mise arís
Óg sa ghleann inar tógadh mé.

- Dubhghlas de hÍde

An Óige
Lig dom dearcadh ar an óige,

Lig dom a glóire do bhrath im chroí –
Ó, nach milis í is nach gleoite,

Níl seoid, dom dhóigh, is fearr ná í.

Féach mar gháireann sí os mo
chomhairse,

Gáire ná fóireann ar chuaille chríon;
“Bhíos-sa cheana agat,” do chan sí de
ghlór lag

“Ach ní gheobhad id bhóthar go brách
arís.”

Ní fhaigheann an aois aon ghreann don
óige,

Tá a rian is a mbóthar ar mhalairt slí –
Nuair a chailleann an bile a mhaise is a
chlóchruth,

Is beag air nósa leanbaí.

- Mícheál Ó Gaoithín

Ceisteanna    (iad ar cómharc)
A (Búntuiscint)
(i) (a) Conas a léiríonn an file go raibh dúil mhór aige a bheith amuigh faoin aer sa dán 

An Gleann Inar Tógadh Mé? (Dhá phointe)
(b) Cén dath ba mhó a thaitin leis an bhfile sa dán céanna, dar leat?

(ii) (a) Cad a cheapann an file faoin óige sa dán An Óige? 
(b) Cén teachtaireacht atá ag an óige don fhile i véarsa 2 den dán céanna?

(iii) (a) Cén t-athrú atá tagtha ar an bhfile i véarsa 3 den dán An Gleann Inar Tógadh Mé? 
(Dhá phointe)
(b) Cén difríocht atá idir oíge agus aois, dar leis an bhfile i véarsa 3 den dán An Óige? 
(Dhá phointe)

B (Léirthuiscint Ghinearálta)
(i) Cad é an mothúchán is láidre, dar leat, atá léirithe sa dán An Gleann Inar Tógadh Mé nó 

sa dán An Óige?
(ii) Déan cur síos gairid ar chosúlacht amháin nó ar dhifríocht amháin atá idir an dá dhán.
(iii) Cé acu den dá dhán is fearr leat? Cuir fáthanna le do fhreagra. (Is leor dhá fháth).

(a) Bhí tú ag ceolchoirm ag an deireadh seachtaine. Chuir tú téacs chuig do chara i dtaobh 
na ceolchoirme. Seo an téacs a sheol tú:

Téim féin agus mo chara go dtí an cheolchoirm atá ag Jedword sa O2 Dé hAoine seo caite. 
Taitníonn an cheolchoirm go mór linn. Nuair a bhí an cheolchoirm thart téimid go dtí McDonalds
ar Shráid Uí Chonalll agus ithimid béile blasta. Ansin brostaimid go dtí stad an bhus agus
faighimid an bus deireanach abhaile. 

Anois, scríobh an píosa thuas san Aimsir Chaite ag tosú mar seo:

Chuaigh mé féin agus mo chara go dtí an cheolchoirm . . .

(b) Tá tú ag déanamh cur síos ort féin sa phíosa seo a leanas. Líon na bearnaí sna habairtí 
leis an bhfocal (nó na focail) oiriúnach(a).

(i) Tá mé (16) _____  _______  _______ d’aois.
(ii) Táim ag ___________ ar Chlochar na Toirbhirte i gCill Airne.
(iii) Is iad Máire agus Síle na ___________ is fearr atá agam.
(iv) Is é an Stair an __________ is fearr liom ar scoil.
(v) Nuair a chaill Corcaigh an cluiche dúirt an captain ‘Beidh lá eile ag an _________.’

(a) Tuamach (b) gConallach (c) bPaorach (d) Súilleabhánach.

Cúinne na Gramadaí – An Dobhriathar

Focal nó grúpa focal é an dobhriathar a cháilíonn focal (nó focail) eile seachas ainmfhocal nó
forainm.

(i) Dobhriathra ama: inniu, inné, amárach, anois, fadó, i mbliana; ar ball, ar maidin.
(ii) Dobhriathra treo: anseo, ansin, thuaidh, theas, soir, siar, suas, síos, amach, isteach
(iii) Dobhriathra ceisteacha: cá? Cathain? Cén áit? Conas? Cén uair? 
(iv) Dobhriathra aidiachtacha: go ciúin, go héasca, os ard, os íseal, in éineacht, ar buile
(v) Dobhriathra dearfa: go, gur
(vi) Dobhriathra diúltacha: ní, níor, nach, nár
(vii) Dobhriathra eile: beagnach, freisin, ar an bpointe, ar éigean, dáiríre, chomh maith, ach

oiread

Cleachtaí – Líon na bearnaí sna habairtí seo a leanas le dobhriathra oiriúnacha:

(i) Bhí cónaí ar Sheán _______ ar bharr an chnoic.
(ii) Rachaidh mé go Corcaigh _________.
(iii) Chuaigh Séan ______ sa teach agus tháinig Máire ______ as an teach.
(iv) ______ a bheidh tú ag dul go dtí an cluiche, a Sheáin?
(v) Bhí Seán ___ ________ nuair a chonaic sé go raibh a charr nua scriosta ag na buachaillí dána.
(vi) Ní bheidh Tomás ann agus ní bheidh mise ann ___  ________.
(vii) Fadó, _____ ní raibh Éire mar atá sí anois.

Freagraí CnaG 14:
(i) ag deisiú na bróige   (ii) ag éisteacht   (iii) ag baint an fhéir   (iv) ag féachaint   
(v) ag scrúdú an othair  (vi) ag freagairt an ghutháin  (vii) ag déanamh na hoibre
(viii) imeartha  (ix) críochnaithe  (x) imithe.

Trialacha Teanga Comhthéacsúla

OSSP - Forbairt OSPS - Spreagadh agus aidhmeanna 

Deirtear go bhfuil sochaí atá ag fás ag forbairt.
Déantar forbairt sa tsochaí chun riachtanais na
ndaoine a mhaireann sa tsochaí a bhaint amach.
Tarlaíonn forbairt ag leibhéal áitiúil, náisiúnta
agus domhanda.

Forbairt Náisiúnta
Is é ról an rialtais ná bainistiú a dhéanamh ar
an tír ar fad. Cuid den phost seo ná pleanáil a
dhéanamh ar riachtanais na todhchaí, mar
shampla bóithre, iompar poiblí, cúrsaí
oideachais, seirbhísí sláinte agus cúrsaí tion-
sclaíochta. Bíonn plean i bhfeidhm ag an rial-
tas chun é seo a bhaint amach.

An Plean Forbartha 
Náisiúnta 
Tá an plean seo i bhfeidhm ón bhliain 2007
agus beidh sé i bhfeidhm go dtí 2013.  Tá luach
€184 milliún ag an phlean. Is í seo an tsuim air-
gid is mó atá caite ag Éirinn go fóill.

Forbairt áitiúil
Bíonn na húdaráis áitiúla ann chun forbairt
áitiúil a chur chun cinn. Tá 114 údarás áitiúil sa
tír. 29 díobh seo is comhairlí contae iad.
Oibríonn comhairleoirí contae agus bainisteoir
na Comhairle Contae le chéile chun forbairtí a
dhéanamh. Tá tionchar mór ag na húdaráis
áitiúla ar ár saol laethúil, mar shampla tithíocht
údaráis áitiúil, uisce glan, soilsiú, bailiú brus-
cair agus áiseanna athchúrsála, páirceanna
poiblí, leabharlanna, ionaid phobail, othar-
chairr, briogáidí dóiteáin agus cothabháil na
mbóithre áitiúla. Tá siad freagrach as an
phróiseas pleanála áitiúil freisin.

Spreagadh
Is éard is spreagadh ann ná cumhacht nó fuin-
neamh a chuireann chun tosaigh muid chun ár
n-aidhmeanna a bhaint amach. Tá baint ag
spreagadh le dúil agus uaillmhian. Spreagann
rudaí difriúla daoine difriúla. Teastaíonn
spreagadh uainn chun cabhrú linn obair go
crua. Tá sé tábhachtach go ndéanfaimis rudaí
ar na fáthanna cearta. I measc na rudaí a sprea-
gann daoine óga tá torthaí scrúdaithe agus
caithimh aimsire. 

Aidhmeanna
Tá sé tábhachtach go leagann tú aidhmeanna
soiléire amach duit féin chun spreagadh a
choinneáil ionat féin. Tá trí chineál aidhme
ann :
1. Aidhm ghearrthéarmach. Seo aidhm

a bhíonn le baint amach taobh istigh 

d'am gearr. Sampla d'aidhm ghear
rthéarmach ná aclaíocht a dhéanamh
gach lá den tseachtain seo.

2. Aidhm mheántéarmach. Seo aidhm 
a bhíonn le baint amach taobh istigh 
de chúpla mí nó bliain. Sampla 
d’aidhm mheántéarmach ná marcan
na arda a bhaint amach i ngach ábhar 
le haghaidh na bliana.

3. Aidhm fhadtéarmach. Seo aidhm a 
bhíonn le baint amach agat taobh 
istigh de chúpla bliain. Sampla 
d’aidhm fhadtéarmach ná dóthain 
pointí a fháil chun cúrsa ollscoile a 
bhaint amach. 

Ba cheart go mbeadh na haidhmeanna a lea-
gann tú amach ar do shon féin agus ní ar son
duine eile. Faigheann tú sásamh pearsanta as
aidhmeanna a bhaint amach.

Obair sa Rang
Ainmnigh gníomh a ghlacann tú páirt
ann m.sh scoil nó spórt.  Déan liosta de
na rudaí a spreagann tú chun an gníomh
seo a dhéanamh?

Spreagadh – motivation
Aidhmeanna -  goals
Uaillmhian - ambition

Gluais

údaráis áitiúla – 
Local authorities
maoiniú – Funding
An Plean Forbartha Náisiúnta –
National Devolpment Plan

Gluais

Is é ról an rialtais ná bainistiú a dhéanamh ar an tír ar fad. Cuid den phost seo ná pleanáil a
dhéanamh ar riachtanais na todhchaí, mar shampla, iompar poiblí.

F A N H A E L Y Á J N E R S X

S Y T T C A G I H T Á R Ó A T

S A H M T A L G H A H Á M E I

N R E O A L H C L B C R Á N V

Á O I D E I A M B Y O G N H C

C R I A R R S O A A Í J S M W

F V C C A I Q F N E S R Ú I R

K H K D S Y A A É V N Y I A T

T X A D Ó R B C F A S T L U V

K E H C A L A É D I R O I S M

M A I M S I R G R A H B N A B

X W S H Z P T S D Z E A A A T

X V Q V A A O W V Z R I P O S

I I X C R D Z V H J L R F Y X

B M X E K C O M H L U A D A R

+ A + H A + L + Á + N + R S + 
S + T T C A + I + T Á + Ó A + 
+ A H M T A L + H + H Á M E + 
N R E O A L H C + + C R Á N + 
Á O I D E I A M + + O G N H + 
+ R I A R R S + A + Í + S M + 
F + C C A I + F + E S + Ú I + 
+ H + D + + A + É + N + I A + 
T + A D Ó R B C + A S T L U + 
+ E H C A L A É D I R O I S + 
M A I M S I R + + + + B N A + 
+ + + + + + + + + + + A + A T 
+ + + + + + + + + + + I + + S 
+ + + + + + + + + + + R + + + 
+ + + + + C O M H L U A D A R 

AIMSIR
ATHRÁ
ATMAISFÉAR
BRÓD
CAIRDEAS
CION

COMHLUADAR
FRIOTAL
GRÁ
IDÉALACH
MEADARACHT
OBAIR

SONAS
SUAIMHNEAS
TAITNEAMHACH
ÁILLEACHT

Aimsigh na focail seo sa lúbra 

Cúpla Ceist Sciobtha faoin Dán! 

1. Roghnaigh dhá mhothúchán atá oiriúnach don dán An tEarrach Thiar ón liosta 
thuas

2. Mínigh cén fáth ar roghnaigh tú na mothúcháin sin. [cén rud /duine atá ag mothú 
mar sin agus cén fáth] 

3. Bhí an-chion ag an Direánach ar Árainn. Roghnaigh dhá íomhá ón dán a 
thaispeánann cion agus grá an fhile dá áit dhúchais go soiléir, i do thuairimse.

4. Ón liosta thuas, roghnaigh na teicnící fileata a mbaineann an file leas astu sa dán 
seo. An féidir leat samplaí d’úsáid na teicníce a chur leis? Bainigí triail as seo i 
mbeirteanna.

(Over,Down,Direction) 

AIMSIR(2,11,E)
ATHRÁ(5,1,SW)
ATMAISFÉAR(2,1,SE)
BRÓD(7,9,W)
CAIRDEAS(8,9,NW)
CION(4,7,NW)
COMHLUADAR(6,15,E)
FRIOTAL(1,7,NE)
GRÁ(12,5,N)
IDÉALACH(10,10,W)
MEADARACHT(1,11,NE)
OBAIR(12,10,S)
SONAS(11,9,SE)
SUAIMHNEAS(14,10,N)
TAIT-
NEAMHACH(15,12,NW)
ÁILLEACHT(9,1,SW)

An tEarrach Thiar

Tasc labhartha
Labhair leis an duine in aice leat faoi na pictiúir thuas. Déan iarracht díriú ar na ceisteanna thíos
agus sibh ag machnamh:
1. Cén sórt saoil a bhí ag muintir an oileáin in Árainn fadó meas tú?
2. Ar mhaith leat féin a bheith i do chónaí ar oileán? Cén fáth?
3. Cén sórt oibre a bhí ar siúl ag muintir an oileáin ó fhianaise an dáin?

Cúinne na Teicneolaíochta
Téigh chuig seomra na ríomhairí agus déan beagáinín taighde ar Oileáin Árann.
Féach ar  http://www.beo.ie/alt-inis-mor.aspx chun alt a léamh faoi Inis Mór

Mothúcháin  san Fhilíocht An tEarrach Thiar

Dóchas 
Meas 
Grá 
Bród
Iontas 
Mórtas 
Doicheall 
Fiosracht 
Gráin [fuath] 
Greann
Trua
Drochmheas 
Amhras  
Náire 
Eagla/ Faitíos
Fuarchúis 
Cathú 

Díomá  
Briseadh croí 
Míshuaimhneas
Brón
Ómós
Buairt aigne 
Duairceas 
Maoithneachas 
Cumha 
Éad  
Imní 
Fearg
Cion
Meas
Léan [brón] 
Uaigneas 

An bhfuil tú in ann ciall na bhfocal thíos a dhéanamh amach? Bainigí triail as i mbeirteanna

Mothúcháin Dhearfacha Mothúcháin Dhiúltacha

Ábhar Machnaimh: 
Smaoinigh ar na dánta atá ar an gcúrsa agus déan iarracht liosta de mhothúcháin na ndánta sin a
chur le chéile. Conas a éiríonn leis an bhfile na mothúcháin sin a chur ina luí ar na léitheoirí?

Ag baint leasa as foclóir (más gá!), cuir na mothúcháin isteach sa cholún ceart

Obair Bheirte / Labhartha
I ngrúpaí de bheirt, iarr orthu áis staidéir a chruthú dóibh féin faoin dán. Caithfidh siad na
pointí is tábhachtaí faoi chuile cheannteideal a chur isteach.  Tabhair 10 nóiméad dóibh don
tasc. Ansin iarr ar na grúpaí éagsúla a gcuid torthaí a chur i láthair an ranga. Déan liosta mór ar
an gclár bán ansin.

Obair Scríofa bunaithe ar an tasc seo don Obair Bhaile:
1. Scríobh nóta faoin bhfile Máirtín Ó Direáin
2. Déan cur síos ar na príomh-mhothúcháin sa dán seo
3. Cuirtear íomhánna áille os ár gcomhair sa dán seo
4. Mínigh véarsa 1 agus 2 i nGaeilge dheas shimplí
5. Déan trácht ar an úsáid a bhaineann an file as dhá theicníc fileata sa dán

Cluiche Beag - Briathra Rialta vrs Briathra Neamhrialta
Tuigimid go léir cé chomh tábhachtach is atá na Briathra Neamhrialta ach nuair a chloiseann
na daltaí na focail ‘Briathra Neamhrialta’ ní bhíonn mórán fonn oibre orthu! Caithfimid iar-
racht a dhéanamh gníomhaíochtaí suimiúla fiúntacha gramadaí a chur le chéile chun spéis
na ndaltaí a spreagadh sa ghramadach agus foghlaim na gramadaí in athuair.

Bain triail as seo - An aithníonn tú an difríocht idir Bhriathar Rialta agus Neamhrialta? 
• Imir in aghaidh an chloig. Chabhródh sé dá mbeadh stopuaireadóir/clog mór/ nó fiú

clog ag comhaireamh síos ar Powerpoint ar an gclár chun cuir leis an atmaisféar sa 
rang!

• Feileann an tasc seo mar thasc beirte.
• Bunaigh an tasc ar aimsir amháin, agus is féidir é a úsáid mar ábhar spreagtha chun

dul siar ar rialacha na haimsire ansin ag deireadh an chluiche.
• Ná déan an tasc ró-éasca, arís beidh sé seo ag brath ar leibhéal do ranga. Ach déan 

iarracht meascán d’fhoirmeacha diúltacha, ceisteacha agus dearfacha a úsáid sa 
liosta fada chun an tasc a dhéanamh níos dúshlánaí.

• Bronn pointe amháin ar gach briathar sa cholún ceart agus más mian leat tabhair 
pointí breise dóibh siúd ar féidir leo foirm an bhriathair a aithint; an fhoirm cheis
teach, dhearfach, dhiúltach.

• Ná déan dearmad a rá leis na daltaí go gcuirfear pionós ar ghrúpaí nach n-úsáideann
a gcuid Gaeilge agus iad i mbun cainte/imeartha ar an tasc. (Bain pointí uathu!)

• Caithfidh na daltaí an liosta fada de bhriathra a eagrú isteach sna colúin chearta, 
Briathar Rialta nó Briathar Neamhrialta go fíor-sciobtha!

• Bíodh duais bheag do na buaiteoirí.
• Tapaigh do dheis agus aird an ranga dírithe ar fhreagraí an chluiche chun dul siar ar

na réimnithe agus na rialacha atá bainteach le briathra an chéid agus briathra an 
dara réimniú;  bíodh babhta tobsmaointeoireachta ansin faoi rialacha na haimsire.
Má tá do dhóthain ama agat lig do na daltaí na rialacha a scríobh ar an gclár iad féin. 

Dearbhán do Chló  
Iar-Chonnacht

don mhúinteoir!
Tabharfaidh Gaelscéal ar Scoil, i
gcomhar le Cló Iar-Chonnacht,
dearbhán €20 le caitheamh ar
ábhar Chló Iar-Chonnacht do
gach múinteoir a chuirfidh
isteach ordú do 3 shíntiús ar a
laghad do Ghaelscéal!

Faigh bhur gcóipeanna 
anois trí fhoirm shíntiúis a

íoslódáil ag
www.oideachas.gaelsceal.ie 

nó trí ghlaoch a chur ar 
091-897766 

nó trí ríomhphost a chur chuig
scoil@gaelsceal.ie

OSSP - Oideachas SaoránachSóisialta Polaitiúil OSPS - Oideachais ShóisialtaPhearsanta agus slÁinte

Tuilleadh ábhair do mhúinteoirí agus do dhaltaí le fáil ag www.oideachas.gaelsceal.ie

Cearta agus FreagrachtaíIs éard is ciall le cearta daonna ná na cearta atá
ag gach duine ar domhan de bharr gur daoine
iad. Tá gach duine ar domhan i dteideal na
gceart seo. Tá cearta agus freagrachtaí fite fuaite
ina chéile. Tá sé mar dhualgas ag gach duine ar
domhan meas a bheith acu ar a chéile.Amnesty International Déantar cearta daonna a shárú ar fud an

domhain ar bhonn laethúil. Tá Amnesty Inter-
national ar cheann de na heagraíochtaí is cáil-
iúla ar domhan. Bunaíodh an eagraíocht sa bhli-
ain 1961 nuair a scríobh fear amháin litir a
spreag gluaiseacht idirnáisiúnta. Scríobh
dlíodóir Sasanach, Peter Beneson, litir chun
cosaint a dhéanamh ar mhic léinn a bhí caite
isteach sa phríosún. Ní raibh déanta acu ach a
gcuid gloiní a ardú ar son na saoirse. Tá 1.8 mil-
liún ball ag Amnesty in 150 tír ar fud an
domhain. Déanann an eagraíocht a cuid oibre
bunaithe ar dhearbhú uilechoiteann go bhfuil
sé de cheart ag daoine cearta daonna a chosaint.
Oibríonn Amnesty trí litreacha a chur chuig
daoine atá i gcumhacht ar fud an domhain chun
béim a chur ar chearta daonna. 

Bunaíodh an eagraíocht sa bhliain 1961 nuair a
scríobh an dlíodóir Sasanach Peter Beneson
litir a spreag gluaiseacht idirnáisiúnta.

Íomhá choirp
Céard is íomhá choirp ann ?Is éard atá i gceist le híomhá choirp ná an

chaoi a mbreathnaíonn corp duine gofisiceach. Uaireanta an íomhá a bhíonn againn
dínn féin, ní bhíonn sé ag teacht leis an íomhá
atá ag daoine eile dínn. Mar shampla b’fhéidir
go gceapfadh do mhuintir agus do chairde go
bhfuil gruaig aláinn agat ach go bhfuil íomhá
uafásach agat féin de do ghruaig. Bíonn tion-
char ag íomhánna sna meáin, ag ár dtui-
smitheoirí, ag ár gcairde agus ag ár muinín féin
ar ár n-íomhá choirp. Má tá féinmhuinín íseal
ag duine bíonn sé deacair íomhá choirp dhear-
fach a chruthú.Íomhá choirp dhearfach a fhorbairtTá sé tábhachtach mar dheágóir íomhá

choirp dhearfach a fhorbairt. Tá sé deacair
íomhá choirp dhearfach a chruthú an tráth seo
i do shaol mar bíonn béim ag do chomhaoisigh
agus sna meáin ar íomhá choirp. Tá sé táb-
hachtach a choinneáil ar intinn go bhfuil do
phearsantacht tábhachtach agus ní hamháin
an rud atá le feiceáil ar an taobh amuigh.  Tá
dhá ghné ag baint le híomhá choirp: an ghné
fhisiceach agus an ghné intinne.An ghné intinneTá sé tábhachtach go mbeadh féinmhuinín

ag déagóirí. Chun féinmhuinín a chruthú tá sé
tábhachtach a bheith réalaíoch. Níl séréalaíoch a bheith ag déanamh comparáide

idir tú féin agus réaltaí móra sna meáin nach
bhfuil den saol réalaíoch. Sa saol réalaíoch níl
aon duine foirfe. Tá sé tábhachtach glacadh le
do chorp mar atá sé. An ghné fhisiceachBaineann sé seo le rudaí atá le feiceáil ar an

taobh amuigh. Chun go mbreathnóidh muid
go maith ar an taobh amuigh caithfidh muid
aire a thabhairt dár gcorp. Caithfidh muid ithe
go sláintúil agus aclaíocht a dhéanamh. Féach in Gaelscéal ar Scoil an tseachtain seo

chugainn nótaí ar neamhord itheacháin agus
físeán ón eagraíocht neamhord itheacháin
Bodywhys.  

Níl réaltaí móra chomh foirfe agus a cheapann
muid.  Baintear úsáid as aerscuabadh chun
cuma fhoirfe a chur orthu. 

Níl sé reálaíoch a bheith ag déanamh comparáide idir tú féin agus réaltaí móra sna meáin nach

bhfuil den saol réalaíoch. Sa saol réalaíoch níl aon duine foirfe.

Físeán ar líne agwww.oideachas.gaelsceal.ieAmnesty International 
Téigh chuig suíomh oideachais Gaelscéal ar Scoil chun

físeán a fheiceáil faoin obaira dhéanann an eagraíochtceart daonna AmnestyInternational. LabhraíonnClaire Glavey faoi obair naheagraíochta agus faoingcaoi gur féidir le hógánaighpáirt a ghlacadh in obair naheagraíochta.

Comhairle Gairmthreorach 

www.oideachas.gaelsceal.ie

Léamhthuiscint
Téigh chuig suíomh oideachais Gaelscéal chun cleachtaí
léamhthuisceana a fháil bunaithe ar ailt nuachta a bhí in

Gaelscéal.  Tá cleachtaí léamhthuisceana ann atá feiliúnach 
don Ardteistiméireacht agus don Teastas Sóisearach.

Bí cinnte go bhfuil tú cláraithe leis an CAO
chun spás a fháil i gcoláiste i mí Mheán
Fhómhair seo chugainn má tá tú ag iar-
raidh airgead a shábháil. Cosnóidh sé €10
níos lú ort.  Tá an gnáth-iarratas €40 euro
ach má íocann tú é roimh an 20 Eanáir ní
bheidh le híoc agat ach €30. Leis na costais
mhóra atá ar theaghlaigh faoi láthair, aon
euro atá tú in ann a shábháil, is fiú é.  

Tá eolas maidir le coinníollacha iontrála
agus maidir leis an bpróiseas le hiarratas a
dhéanamh ar líne, le fáil ar an suíomh
www.cao.ie.

Agus oideachas maith agat is féidir leat
cáilíochtaí a bhaint amach a chabhróidh
leat an ghairm a bhí ag teastáil uait i gcónaí
a fháil. Chun é sin a dhéanamh, de ghnáth,
ní mór duit freastal ar choláiste nó ollscoil.
Go minic bíonn ort an baile a fhágáil. Ar
nós go leor daoine eile b’fhéidir gurb é seo
an chéad uair ina mbeidh tú i do chónaí as
baile. Tugann sé deis duit casadh le daoine
eile as codanna difriúla den tír nó fiú le
daoine ó thíortha eile. Is am é gur féidir

leat casadh le daoine a bheas mar chairde
agat go deo. 

Tá sé fíorthábhachtach, dá bhrí sin, go
dtógann tú go leor ama ag léamh faoi na
cúrsaí, ag déanamh taighde agus ag cur tú
féin ar an eolas faoi céard go díreach a
bheas tú ag déanamh  i mí Mheán Fómhair
seo chugainn.  Muna ndéanann tú é seo
d’fhéadfá a bheith ag freastal ar chúrsa
nach bhfeileann duit in aon chor. An t-aon

Iarratas CAO a dhéanamh ar líne
bhealach a mbeidh tú cinnte go bhfuil tú ar
an mbóthar ceart ná trí eolas a fháil. 

Cén chaoi a mbeidh tú in ann an t-eolas
seo a fháil? 

Sa chéad dul síos labhair leis an
gcomhairleoir gairmthreorach i do scoil,
agus chomh maith leis sin nuair a bheidh
tuairim agat faoi na hearnálacha ina bhfuil
súim agat iontu. Bí cinnte go ndéanann tú
taighde ar na cúrsaí sin ar an idirlíon
(www.qualifax.ie) agus sna leabhair atá ag
na coláistí uilig faoi na cúrsaí atá acu féin.
Ní mór duit a bheith cinnte go bhfuil na
hábhair a theastaíonn le haghaidh na gcúr-
saí agat agus go bhfuil tú á dtógáil ag an
leibhéal ceart, is é sin má theastaíonn
ardleibhéal uait ní haon mhaith duit cur
isteach ar chúrsa más gnáthleibhéal atá á
dhéanamh agat san ábhar sin.  Tá níos mó i
gceist na pointí amháin.  Thug mé pointí
daoibh an tseachtain seo caite faoi scilean-
na staidéir agus an tábhacht a bhaineann

leis sin chun torthaí maithe a bhaint amach
trí struchtúr maith éifeachtach a bheith
agat. 

Tá na mílte duine ag freastal ar choláistí
3ú leibhéal anois agus beidh tusa i gcomór-
tas leo seo chun spás a fháil i gcoláiste. Tá
muid uilig ag tabhairt amach faoin gcaoi a
bhfuil an tír seo faoi láthair ach ceann de
na láidreachtaí atá againn ná go bhfuil an
oiread sin daoine sa tír seo a bhfuil
oideachas tríú leibhéal acu. Tá a fhios agam
nach bhfuil dóthain post ann dóibh faoi
láthair i ngach earnáil ach beidh amach
anseo tá súil agam. Má tá suim agat sa teic-
neolaíocht tá go leor post ann nach bhfuil
dóthain Éireannach cáilithe lena n-aghaidh
i gcomhlachtaí cosúil le Microsoft, Google
agus Amazon agus atá lonnaithe in Éirinn.
Tá tóir ar chúrsaí sa ríomhaireacht agus in
innealtóireacht bogearraí freisin.  Bíonn go
leor scileanna cosúil le hobair i ngrúpaí,
réiteach fadhbanna, scileanna eagraithe,
cumarsáid agus fiontraíocht  ag teastáil, sa
chineál seo oibre. 

Seo sampla beag de réimse mór cúrsaí ríomhaireachta agus scileanna bogearraí gur féidir leat
a dhéanamh nach bhfuil onóracha sa Mhata ag teastáil chun iad a dhéanamh.

Institiúid Teicneolaíochta Bhaile Átha Luain - AL802 Dearadh Bogearraí (Forbairt Cluichí),  
AL 803 Dearadh Bogearraí  (Forbairt Ghreasáin). Coláiste na Tríonóide -  TR033 Eolaíocht

Ríomhaireachta, TR082, Eolaíocht Ríomhaireachta & Gnó. In Institiúid Teicneolaíochta Thrá Lí
tá, TL 315, TL 325, TL354, TL355 agus TL356. Is cúrsaí ríomhaireachta iad seo uilig atá ag déileáil
le forbairt bogearraí nó cluichí nó oideachas agus traenáil. Ní gá go mbeadh imní ort muna mbei-
dh dóthain pointí agat le cúrsa céime a dhéanamh ón tús mar tosaíonn go leor de na cúrsaí seo ag
leibhéal 6, sin cúrsa dhá bhliain agus is féidir leanúint le do chúrsa go dtí go mbeidh céim ag leib-
héal 8 bainte amach agat, tógfaidh sé sin ceithre bliana ina iomláine. Tá go leor eolais freisin le
fáil ar an suíomh idirlín www.steps.ie faoi chúrsaí innealtóireachta. Beidh onóracha sa mhata ag
teastáil le haghaidh cuid de na cúrsaí seo, cuid eile ní bheidh.

An tseachtain seo chugainn beidh mé ag scríobh faoi cén chaoi leis an iarratas a dhéanamh i
gceart, na cúrsaí teoranta, dátaí agus teagmhálacha úsáideacha, cén chaoi leis an suíomh CAO a
úsáid agus irl. 

Táille Dáta Deireanach

Gnáth-Iarratas €40 1 Feabhra 2012 (5.15i.n.)

(ar líne nó páipéir) 

Iarratas Ar Líne ar lascaine €30 20 Eanáir 2012 (5:15i.n.)

Iarratas Déanach Ar Líne €60 1 Bealtaine 2012(5:15 i.n)

Iarratas Déanach Páipéir €80 1 Bealtaine 2012(5:15i.n.)

Spriocdháta le haghaidh athruithe intinne. Nil aon táille    1 Iúil 2012 (5:15 i.n)

BEATHA

Seán Ó Loingsigh

Ilár na míosa seo chugainn beidh
fás agus féidearthachtaí for-
bartha in earnálacha éagsúla á
bplé i mBaile Bhúirne mar chuid
d’fhéile Imbolc a cheiliúrann tús

an Earraigh agus a chuireann síol leis
na smaointe a thagann chun cinn.

Is í seo an tríú comhdháil Imbolc
atá á heagrú ag Tomás agus Bernice
Uí Aodha, beirt a chuireann a
ndúchas Gaelach i gcomhthéacs
domhanda san lá atá inniu ann agus a
bhog ó Bhaile Átha Cliath go
Gaeltacht Mhúscraí trí bliana ó shin.

“Do bhíomar ag taisteal ar fud an
domhain ar feadh tamaill agus do
chuireamar romhainn cur faoi in áit
cosúil le Baile Bhúirne,” a dúirt
Tomás Ó hAodha.

“Ansan dúramar má táimid i
ndáiríre cur faoi anseo, ba mhaith
linn rud éigin a thabhairt ar ais don
bpobal.”

Ag Imbolc le dhá bhliain anuas tá
éirithe le Tomás agus Bernice
aoichainteoirí aitheanta, suimiúla ó
réimsí éagsúla a mhealladh go dtí an
gcomhdháil. Bhí an tOllamh
Fionnbarra Ó Brolcháin ó Ollscoil
Chathair Bhaile Átha Cliath, a chomh-
scríobh an leabhar Capitalising on
Culture, Competing on Differnece, ag
an gcéad tionól i 2010.

“An rud a bhí á chur chun cinn aige
(an tOllamh Ó Brolcháin) ná gur féidir
linn an Ghaelainn agus ár gcultúr féin
a chur chun cinn ionas go mbeimid
iomaíoch sa mhargadh.”

Bhí Rossa Ó Snodaigh ón mbanna
Kila ar dhuine eile des na haoichain-
teoirí ag an gcéad chomhdháil úd
chomh maith leis an gcumadóir
áitiúil Peadar Ó Riada. 

Measctar cainteanna faoin gcultúr
Gaelach le seisiúin eolais faoin dul
chun cinn atá á dhéanamh in

earnálacha éagsúla, ó thaobh teicne-
olaíochta de ach go háirithe.

Anuraidh chuaigh an ceoltóir
Dónal Lunny i bhfad siar san ndúchas
draíochtúil a bhaineann lena chuid
cheoil, agus ar an lá céanna bhí cain-
teanna faoi na hapanna is déanaí atá
ar fáil do fóin phóca, agus faoin dteic-
neolaíocht nua-aimseartha a
chabhraíonn le daltaí go mbíonn fad-
hbanna acu in ábhar na Matamaitice.

Deir Tomás Ó hAodha gur cross-
pollination a bhíonn i gceist maidir
leis na hábhair éagsúla a bhíonn á
bplé. 

“Cé go mbíonn daoine ag teacht ó
ghoirt éagsúla, bíonn nasc ann idir
gach rud, agus nuair a chuireann tú
daoine isteach sa seomra céanna,
agus nuair a bhíonn seans acu a gcuid
smaointe a roinnt le chéile, faighmíd
go mbíonn an toradh i bhfad níos mó

ná mar a bheifeá ag súil leis le gach
phíosa ina aonar.”

Ba ag freastal ar chúrsaí a
reáchtáladh an eagraíocht Oidhreacht
Chorca Dhuibhne i mBaile an
Fheirtéaraigh a fuair Tomás agus Ber-
nice an tuairim comhdháil ar nós
Imbolc a chur ar bun i mBaile
Bhúirne.

“Ceapaimid go bhfuil rud éigin fíor
speisialta agus draíochtúil mar gheall
ar Ghaeltacht mar cheantar faoi leith,
agus tá an rud céanna le fáil i gceantar
Mhúscraí, agus nuair a thógann tú
daoine amach as an ngnáthshaghas
ceantair, agus nuair a chuireann tú
iad le chéile in áit faoi leith cosúil le
Gaeltacht, in ár dtaithí, bíonn daoine
beagáinín níos oscailte agus níos
solúbtha chun na smaointe agus na
coincheapa a ghlacadh agus a phlé.”

Ba i Nua Eabhrac a rugadh agus a
tógadh Tomás Ó hAodha tar éis dá
thuismitheoirí dul ar imirce ó bhaile
Lios Tuathail go Meiriceá, agus cé gur
fhilleadar ar an mbaile nuair a bhí
Tomás sé bliana d’aois, ní gur fhill sé
ar Nua Eabhrac arís 20 bliain ó shin
gur chuir sé suim i ndáiríre i dteanga
na Gaeilge.

“An rud a tharlaíonn, is nuair a

bhíonn daoine ag taisteal a thuigeann
siad an rud atá acu sa bhaile.”

Is innealtóir bogearraí é Tomás go
bhfuil obair déanta aige i Meiriceá
agus i Nua-Shéalainn, agus innealtóir
leictreach is ea a bhean chéile Bernice
ó Chill Mhantáin ó dhúchas, a bhíonn
ag obair leis an gcomhlacht domhan-
da fuinnimh Airtricity.

Tá réimse leathan ábhar á eagrú ag
an mbeirt do chomhdháil Imbolc na
míosa seo chugainn le hochtar n-
aoichainteoir a bheidh i mbun cainte
san Ionad Cultúrtha i mBaile Bhúirne
ar an Satharn, 18 Feabhra. 

Orthu san beidh Feargal Ó Mórán
atá ina fheidhmeannach le hEnter-
prise Ireland, mar a bhfuil cur chun
cinn nuálaíochta, taighde agus for-
bartha i gcomhlachtaí dúchasacha
faoina chúram, chomh maith le ball
na Hothouse Flowers, Liam Ó Maon-
laí, a bheidh i mbun ceoil san Ionad
Cultúrtha an oíche sar a labharfaidh
sé ar lá na comhdhála.

Beidh an sléibhteoir Darach Ó
Murchú ó Bhaile Átha Cliath atá lon-
naithe in áit dhúchais a mhuintire i
gCorca Dhuibhne faoi láthair, ag an
gcomhdháil chun cur síos ar a
thurasanna sléibhteoireachta ar fud

an domhain, agus aoi eile is ea an t-
údar Eoghan Mac Giolla Bhríde as Tír
Chonaill go bhfuil na cnuasaigh
gearrscéalta Idir Feol agus Leathar
agus Díbeartaigh scríte aige.

Cuirfidh an scríbhneoir, an tOllamh
Annraoi de Paor ó Choláiste Ollscoile
Bhaile Átha Cliath, duine de lucht
eagraithe Daonscoil na Mumhan i
bPort Láirge, síos ar an obair a bhíonn
ar bun aige maidir le hinnealtóireacht
leictreach, agus tabharfaidh an réal-
teolaí Diarmuid de Búrca ó Ollscoil na
Gaillimhe caint ar pulsáir a bhíodh
ina réalta tráth, ábhar go bhfuil spéis
ar leith ag Tomás Ó hAodha ann.

Bíonn na cainteanna go léir ag
Imbolc as Gaeilge ach ní bhíonn ceist
na teangan á plé. “Uaireanta nuair a
bhíonn comhdháil as Gaelainn iom-
paíonn an cheist go ceist na Gaeilge i
gcoitinne – cad ’tá cearr léi agus cad is
féidir a dhéanamh. Cé go mbíonn
gach éinne ag caint as Gaeilge, ag an
am gcéanna, táimid ag déanamh ár
míle dhícheall ceist na Gaeilge a
sheachaint.

Má tá suim agat in Imbolc agus má
theastaíonn uait clárú le haghaidh na
comhdhála, téir go dtí an suíomh
idirlín www.imbolc.ie.

Smaointe
ag teacht
chun cinn
le hImbolc

Ba i Nua Eabhrac a rugadh
agus a tógadh Tomás Ó
hAodha tar éis dá 
thuismitheoirí dul ar
imirce ó bhaile Lios
Tuathail go Meiriceá, agus
cé gur fhilleadar ar an
mbaile nuair a bhí Tomás
sé bliana d’aois, ní gur fhill
sé ar Nua Eabhrac arís 20
bliain ó shin gur chuir sé
suim i ndáiríre i dteanga 
na Gaeilge. “An rud a 
tharlaíonn, is nuair a
bhíonn daoine ag taisteal 
a thuigeann siad an rud 
atá acu sa bhaile.”

Úna O'Boyle

Liam Ó MaonlaíFeargal Ó Móráin Annraoi de Paor

Eoghan Mac Giolla Bhríde Darach Ó Murchú

TEILIFÍS agus RAIDIÓ
Le Katie McGreal

‘Dúshlán – An Saighdiúir’
Clár faisnéise láidir faoi ‘Shéamus na Gaeilge’ ach neart fágtha ar lár
TÁ NEART Éireannaigh in
Éirinn a d’fhás aníos in Éirinn
agus a chaith an chuid is mó dá
saol in Éirinn ach nach bhfuil
ach ‘cúpla focal’ Gaeilge acu,
fiú má tá an méid sin acu. 

Is gnáthrud é a bheith i
d’Éireannach agus i do chónaí
in Éirinn gan an Ghaeilge a
bheith agat. Ach, nuair a
bhuaileann tú le daoine nach
raibh in Éirinn mórán, nó nach
raibh cónaí orthu anseo riamh,
agus Gaeilge acu, is rud iontach
deas é agus is deas an rud é an
cúlra agus tuiscint atá acu a
fháil uaireanta freisin. 

Sa chéad chlár den tsraith
nua ‘Dúshlán’ a bhí ar siúl ar
TG4 ar an Luan seo caite ag
7.30in, bhuaileamar leis an
Sáirsint Séamus Ó Fianghusa,
saighdiúir le Gaeilge san arm
Meiriceánach. 

D’fhás Séamus aníos i
Meiriceá. As an gCóiré a
mháthair agus as Éirinn gaolta
de chuid a athar. Bhog a
sheanathair ó Luimneach go
Brooklyn i Nua-Eabhrac breis is
50 bliain ó shin. 

Deir Séamus le linn an chláir
go ndúradh leis arís is arís nuair
a bhí sé ag fás aníos gur Éirean-
naigh a bhí iontu agus tá a
chlann thar a bheith bródúil as
a gcultúr. 

Fuaireamar cur síos ar
chlann Shéamuis sách luath sa
chlár ach níor mhínigh siad ar

chor ar bith an fáth gur fhogh-
laigh Séamus Gaeilge nó cén áit
gur fhoghlaigh sé í; b’easnamh
ollmhór sa chlár é sin. 

Ní fhaighimid amach an
chuid sin dá chúlra, an chuid a
bheadh an-suimiúil domsa,
mar Ghaeilgeoir. 

Bhí orm féin glaoch a chur air
le fáil amach cén fáth gur
fhoghlaim sé an Ghaeilge agus
conas a d’fhoghlaigh sé í. 

Bhí easpa eolais ann ó
thaobh an ama a chaitheann
Séamus in Éirinn freisin. 

Cé go ndeachaigh an criú
ceamara in éineacht leis agus é

ag tabhairt cuairte ar Ghaoth
Dobhair i nDún na nGall, ní
dhearnadar aon chur síos ar
shaol Shéamuis agus é in Éirinn
ná ar cén fáth go dtéann sé go
Gaoth Dobhair cé gurb as Luim-
neach a mhuintir. Ní dhear-
nadar aon chur síos ach an
oireadh ar an méid a dhéanann
sé agus é anseo. 

Fuair mé amach ó Shéamus
gur tháinig a mhuintir as Tír
Chonaill na céadta bliain ó shin
agus nuair a tháinig sé go
hÉirinn ar dtús, bheartaigh sé
dul ansin toisc gur ceann de na
Gaeltachtaí is mó in Éirinn atá

ann.   Lonnaigh siad an clár i
dtrí thír éagsúla timpeall an
domhain – an Afganastáin,
Nua-Eabhrac i Stáit Aontaithe
Mheiriceá agus Éire (Gaoth
Dobhair agus Béal Feirste) – trí
thír atá tábhachtach do Shéa-
mus ag an bpointe seo ina
shaol. 

Téann Séamus go Béal
Feirste le labhairt leis an
iarphríosúnach, Liam Stone,
faoin choinbhleacht sa Tuais-
ceart agus an éifeacht a bhíonn
aici ar mhuintir na háite. 

Bhí deis ag Séamus ag an
bpointe seo a thuairim ar an

gcogadh san Afganastáin a
thabhairt agus labhairt ar na
fáthanna go bhfuil sé sásta
obair leis an arm Meiriceánach. 

D’éirigh go hiontach leis na
léiritheoirí agus an criú ceama-
ra cur síos a dhéanamh agus
léirmheas maith a thabhairt
don lucht féachana ar shaol
Shéamuis agus é ag troid leis an
arm Meiriceánach  san
Afganastáin lena reisimint. 

Bhuaileamar le neart
saighdiúirí eile le linn an chláir
i mbealach neamhfhoirmiúil,
Séamus ag labhairt leo nó bhí
siad ag labhairt faoi rudaí a bhí
ag tarlú ag an bpointe sin. 

Léargas maith ar shaol,  ar
thuairimí agus ar mhothúcháin
saighdeora in arm Mheiriceá.   

Bhí an-chuid íomhánna ion-
tacha le feiceáil sa chlár ón
Afganastáin; ón arm agus ón
champa ina raibh cónaí orthu.
Bhí deis againn bualadh le
cúpla duine áitiúil freisin agus
bhí sé suimiúil tuairim
saighdiúra a fháil faoin arm ag
dul trí bhailte sa tír ina bhfuil
siad. 

Mar a deir Séamus, “Síleann

neart daoine go bhfuilimid ag
marú mhuintir na háite agus
daoine óga,” agus, mar sin, bhí
sé go deas an taobh eile a fhe-
iceáil. 

Chruthaigh siad mothú agus
clár níos pearsanta toisc nach
ndearna siad agallaimh foir-
miúil le Séamus nuair a bhí sé
ag labhairt. 

Labhair sé leis an gceamara
nuair a bhí rudaí áirithe le
déanamh aige nó nuair a bhí sé
ag siúl ó áit go háit – fuair muid
léargas nádúrtha ar an fhear is
ar a shaol mar sin.  

Rinne Séamus an chuid is
mó den chaint le linn an chláir
ach bhuaileamar le tui-
smitheoirí Shéamuis chomh
maith le neart saighdiúirí a bhí
san Afganastáin leis agus cúpla
duine a bhfuil aithne aige orthu
i nGaoth Dobhair. 

Smaoineamh maith a bhí
ann, clár den chineál seo a
dhéanamh chun deis a thab-
hairt do dhuine nach as Éirinn
ó dhúchas dó a scéal a insint
ach d’fhéadfadh sé a bheith
déanta i mbealach i bhfad níos
fearr!

Séamus na Gaeilge san Afganastáin 

Éist le:
RTÉ Raidió na Gaeltachta:
Spórt an tSathairn
Gheobhaimid faisnéis,
tuairiscí, torthaí, anailís
agus trách-
taireacht
bheo ar chúr-
saí spóirt ó
Sheán Bán
Breathnach
ar chlár na
seachtaine
seo. Labhróidh sé faoin
Heineken Cup, cluichí
leathcheannais chraobh na
gclubanna sóisir agus neart
eile. Dé Sathairn @ 2in. 

Raidió na Life: Bosca 106 –
Oscail é!
Bíonn neart aíonna

speisialta ag Diarmuid Ó
Mathúna ar an gclár irise
seo le labhairt faoi chúrsaí
ceoil, cúrsaí teilifíse, scan-
náin, spórt, cúrsaí reatha,
cúrsaí litríochta agus neart
eile. Dé hAoine @  8in. 

RTÉ Raidió a haon: The
Rolling Wave
Ar chlár na seachtaine seo,
labhraóidh Martin Hayes
faoin gclár ‘The Rolling
Wave’. Faighimid a thuair-
im ar cheol Sheáin Uí Riada
agus cloisfimid Seán ag lab-
hairt faoina cheol féin
freisin ar ábhar cartlainne.
Dé Domhnaigh @ 10in. 

Féach ar
TG4: Kings
Cloistear scéal seisear fear a
chuaigh ar imirce go Sasana i
lár na 70í sa scannán seo. Bhí
siad ag iarraidh saibhreas a
bhaint amach thall ansin,
ach níor éirigh chomh hion-
tach leo agus a bhí siad ag
súil. Anocht @ 10.15in.

RTÉ a haon: 21st Century
Child
An tseachtain seo,
labhróidh seantui-
smitheoirí ón 21ú haois
seo faoin méid a
dhéanann siad dá ngarch-
lann agus an méid a
fhaigheann siad as an
obair a ndéanann siad. Dé
Máirt @ 10.15in.

Channel 4: Gypsy Blood:
True Stories
Leanann an grianghrafadóir,
Leo Maguire, dhá chlann
giofóg thar dhá bhliain sa
chlár faisnéise seo chun
cultúr an fhoréigin a fhiosrú.
Amárach @ 10in. 

NUACHT Litríochta

‘An Litir’
Léirmheas le
Proinsias 
Mac a’ Bhaird

Liam Mac Cóil
Leabhar Breac
€15.00 (bog)

Is maith liom leabhair
den chineál seo, is maith
liom go mór iad. Seo an
sórt leabhair a thar-
raingím chugam féin le

léamh mar chaitheamh aim-
sire. Nuair a iarradh orm é a
léamh agus cúpla focal a
scríobh faoi dtaobh de, mar
sin, ba bheag an t-anró a chuir
sé orm.

Tá áit bainte amach ag Liam
Mac Cóil le blianta beaga
anuas, mar dhuine de na
scríbhneoirí – cinnte an t-
úrscéalaí – nua-aimseartha is
cumasaí atá againn sa
Ghaeilge. Tá an cháil sin cin-
ntithe aige leis An Dochtúir
Áthais agus Fontenoy agus
creidim féin go seasann ‘An
Litir’ ceannard i measc a
bhfuil scríofa aige go dtí seo. 

Úrscéal breá é seo atá suite i

nGaillimh na bliana 1612. De
réir a chéile tá Sasana ag cur
smacht ar mhuintir na hÉire-
ann agus tá na cinnteachtaí a
bhain le saol na hÉireann leis
na cianta cairbreacha ag dul i
léig. Béarla agus dlí Shasana
atá ag teacht chun tosaigh,
reifirméisean agus géar-
leanúint ar bhéal na ndaoine.
Tugtar misean rúnda d’fhear
óg, Lúcás Ó Briain, litir a thab-
hairt leis go dtí an Róimh agus
í a leagadh isteach i lámh
Aoidh Mhóir Uí Néill. Litir
thábhachtach í seo a chuir-
feadh cor i gcinniúint na

nGael. Ar ndóigh táthar ann
atá ar a ndícheall ag iarraidh
stop a chur le Lúcás óg a
mhisean a chur i gcrích.

An chéad rud a ba mhaith
liom a rá faoin leabhar seo ná
focal faoin chuma atá air. Is
deas leabhar a thógáil agus é
pacáistithe go snasta. Níl a

fhios agam an d’aon ghnó a
rinneadh é, ach is é an rud a
rith liomsa agus an leabhar i
mo lámh agam ná gur ‘pen-
guin classic’ a bhí á léamh
agam. Caighdeán an pháipéir,
na dathanna a úsáidtear agus
pictiúr an chlúdaigh, chuir
siad uilig leis an íomhá. Anois
deirtear nár chóir breithiúnas
a thabhairt ar leabhar
bunaithe ar an chlúdach ach i
gcás an leabhar áirithe seo tá
an scéal agus an modh inste ar
an chaighdeán céanna is atá
an clúdach.

Tá an leabhar é féin inléite,
soléite fiú ach gan a bheith ag
géilleadh in am ar bith don
tsimplíocht, rud nach bhfuil
furasta ag scríbhneoir a
dhéanamh. Cé gur bhain mé
sult mór as Fontenoy, ní mór
dom a admháil go ndeachaidh
sé deacair orm in amantaí é a
léamh. 

Ní raibh aon deacracht
agam le caighdeán an leabhair
féin a bhí thar barr ach bhí cor-
rdheacracht agam thall is
abhus leis an teanga agus an
friotal a úsáideadh sa scéal.
Croílár an scéil sin ar ndóigh
ná lámhscríbhinn a scríob-
hadh sna 1700í agus bhí sé
intuigthe go mbeadh cuid den
Ghaeilge a bhí in úsáid ann
ársa, ach déarfainn gur tháinig
sé sa bhealach ar an scéal féin
anois is arís don léitheoir nach
raibh an oiread sin cur amach
aige ar Ghaeilge an 18ú haois. 

Níl fadhb ar bith den chineál
sin sa leabhar breá seo atá téa-

gartha sonrach ach i gcónaí
suimiúil. Ní ritheann sé liom
cén Ghaeilge atá ar ‘page turn-
er’ ach má tá a leithéid de fho-
cal ann, tá an leabhar seo ina
shampla maith de. Gné den
leabhar a thaitin liomsa go
háirithe ná an pictiúr a thar-
raingíonn an t-údar de Ghail-

limh mar a bhí ceithre céad
bliain ó shin. Is léir taighde
maith a bheith déanta ag Ó
Cóil agus tá an toradh le
feiceáil ar na leathanaigh seo.
Nochtar saol agus cathair a bhí
ilchultúrtha agus iltíreach, ní
leasc leis an údár dul i ngleic
leis an bhrúidiúlacht, an stria-
pachas, an foréigean, an
salachar agus an boladh a
bhain leis an chathair. Ní pic-
tiúr paróistiúil tuaithe a
fhaighimid d’Éirinn ach léar-
gas ar chathair agus ar thír a
thuigeann a háit san Eoraip
agus a amharcann ar an
Fhrainc agus ar an Spáinn
chomh minic is a amharcann
sí ar Shasana.

Gaisceachán de leabhar atá
anseo a chuirfeadh mus-
caedóirí Dumas i gcuimhne
don léitheoir, carachtair atá
cruthaithe go healaíonta, an
phionsóireacht, oifigigh airm,
an chléir, an chomhcheilg, an
mistéir, tá siad uilig anseo
agus creidim go seasfaidh an
scéal seo i measc mórscéalta
gaiscíochta an domhain.

Bhí imní orm agus mé trí
cheathrú bealach tríd an scéal
nuair a bhí muid fós i nGail-
limh agus nach raibh an t-aic-
sean tar éis bogadh amach go
dtí an Eoraip. Níor thuig mé go
dtí an deireadh go bhfuil tuil-
leadh ag teacht, nach bhfuil
anseo ach an chéad chuid de
mhórscéal. Níl orm anois ach
lúcháir go bhfuil tuilleadh
phléisiúr léitheoireachta
romham amach anseo!

Liam Mac Cóil 

An chéad rud a ba mhaith liom a rá faoin leabhar
seo ná focal faoin chuma atá air. Is deas leabhar a
thógáil agus é pacáistithe go snasta. Níl a fhios
agam an d’aon ghnó a rinneadh é, ach is é an rud a
rith liomsa agus an leabhar i mo lámh agam ná gur
‘penguin classic’ a bhí á léamh agam. Caighdeán an
pháipéir, na dathanna a úsáidtear agus pictiúr an
chlúdaigh, chuir siad uilig leis an íomhá. Anois
deirtear nár chóir breithiúnas a thabhairt ar leab-
har bunaithe ar an chlúdach ach i gcás an leabhar
áirithe seo tá an scéal agus an modh inste ar an
chaighdeán céanna is atá an clúdach.



NODANNA
TRASNA
1 Áit ina gcónaíonn ainmhí fiáin (6)
5 Gluais go tobann, gan rabhadh, ó áit ard anuas (3)
6 I dtreo, chuig (2)
9 Rud a chuireann mearbhall ort (6)
11 Cuirtear na mairbh ann (6)
12 Píosa adhmaid, ar a mbíonn leabhair agus rudaí eile sa 

bhaile (5)
13 An áit a dtagann an fharraige agus an tír le chéile (3)
14 Rud a dhéanfadh duine draíochta? (5)
16 Éan beag a fheictear go minic um Nollaig (7)
18 Oibrí an chomhairle atá i mbun cúrsaí tráchta agus 

páirceála (4)
19 Stop (4)
21 Ábhar marfach - ó ainmhithe mar nathair mar shampla (4)
22 Duine mór leat, go mbíonn tú ag brath air nó uirthi (4)
23 Argóint, difríocht tuairimí (8)
24 Áit sábháilte do dhaoine ar chos, ar thaobh an bhóthair 

(5)
25 Boscaí eolais atá foilsithe ag gnóthaí i nuachtáin (6)

SÍOS
2 Cuir ábhar isteach go dtí go bhfuil sé lán (4)
3 An lá den tseachtain a mbíonn oibrithe ag fanacht air (5)
4 Fuaim; nó ar mhaithe, ar --- (3)
5 ---- ceatha... banda dathanna sa spéir (4)
6 Tagann fuaim as seo le daoine a mhealladh chuig an 

séipeal (4)
7 Foirgneamh mór poiblí, ionad poiblí (5)
10 Téigh amach le capaill agus madraí le sionnach a mharú 

(5)
12 Sona, ar shuaimhneas leis an saol (5)
13 Leathanach páipéar a thaispeánann gur éirigh leat i 

ndúshlán éigin (7)
14 Éan na síochána (6)
15 Spás i dteach, bíonn teach roinnte le ballaí inmheánacha 

leis seo a chruthú (6)
17 Druidte, iata (5)
20 Rud a bhuann tú i gcomórtas (5)
22 An mhéid cúige a bhí in Éirinn tráth... (5)

Crosfhocal  18.01.2012

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
23.01.2012 chuig: Crosfhocal, Gaelscéal, 
15 Sráid Mhargadh, Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
11.01.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Brian Ó Daimhín
Co Chill Dara

An focal deireannach
Le Síle Ní Bhraonáin

Faisean, Faisean agus tuilleadh
Faisin ag na Golden Globes 

Faisean, Faisean agus tuilleadh
Faisin! Céard eile a bhfuil mná
ar fud an domhan ag caint faoi
na laethanta seo? Tá aimsir na
ngradam mór tagtha. Bhí na

Golden Globes ar siúl san oíche Dé Domh-
naigh seo caite agus bhí mise ar mo
sháimhín só i mo shuí síos go deas com-
pordach ag breathnú ar an gclár a tháinig
roimhe, an seó a tháinig beo ón gcairpéad
dearg. 

Ní leanann mise faisean an oiread sin,
mar nach bhfuil a luach agam le cloí leis
an bhfaisean is deireanaí is dócha, ach is
breá liom a bheith ag féachaint air. Bhí
mé ag breathnú air agus ag scríobh ar
Twitter faoin gcuid ba mhó den oíche. Go
deimhin, is beag nach raibh níos mó
suime agam sa stíl ghalánta ná mar a bhí
sna gradaim fhéin. 

Samhlaigh an spraoi a bhí ag mná Hol-
lywood agus iad sa tóir ar an ngúna ceart. 

Tar éis a bheith ag Gradaim IFTA
(Gradaim Scannán agus Teilifíse na
hÉireann) cúpla uair, tuigim an tábhacht

a bhaineann leis an ngúna ceart seo a
fháil. Ach difríocht mhór amháin atá idir
mise agus mná Hollywood, ná go mbíonn
dearthóirí éadaí ag léim thar a chéile thall
chun go gcaithfidh na réalta móra a gcuid
gúnaí. 

B’fhurasta sin a thuiscint nuair a
tháinig Angelina Jolie amach ar stáitse ag
caitheamh gúna álainn de chuid Atelier
Versace. Chaith sí gúna sróil ar dhath
bángheal le filleadh dearg ar a cliabhrach
agus níorbh aon náire do Versace an gúna
céanna. Bhí Salma Hayek í fhéin ag
breathnú ar fheabhas i ngúna fada
scáilithe dubh agus órga de chuid Gucci. 

D’fhéadfá na “Globes Gleoite” a thab-
hairt ar na gradaim chéanna mar gur cuid
iontach tábhachtach den bhliain oibre é
seo do na dearthóirí móra chun a gcuid
smaointe nua faisin a léiriú don saol mór,
éadaí a bheidh daoine gustalacha ag iar-
raidh a cheannach d’ócáidí móra go
ceann scaithimh.  

Faigheann cuid mhór de na mná seoda
ar cíos don oíche mhór freisin, seoda a

bhfuil praghas na mílte agus na mílte dol-
lar orthu. Fuair mé fhéin seoda ar iasacht
faoi dhó do na gradaim i mBaile Átha
Cliath agus ní raibh mé ar mo shuaimh-
neas gur bhain mé díom iad ag deireadh
na hoíche!

Bhuel, is gearr go mbeidh na gradaim
IFTA ar siúl aríst anseo, an mhí seo
chugainn le cúnamh Dé. Beidh oíche
mhór ‘glam’ dár gcuid fhéin againn san
Ionad Comhdhála i mBaile Átha Cliath.
Ní raibh mé in ann a bheith i láthair le
cúpla bliain anuas ach tá áthas an
domhain orm go mbeidh mé i láthair i
mbliana. 

Is deas ceiliúradh a dhéanamh ar an
sárobair atá déanta ag na hÉireannaigh
san earnáil scannán agus teilifíse. 

Beidh sé go deas bualadh le daoine
agus ós rud é go bhfuil roinnt de
chláracha TG4 ainmnithe le haghaidh
gradaim beidh an-oíche againn – agus an
tseachtain seo chugainn beidh mé fhéin
sa tóir ar an ngúna ‘ceart’ le haghaidh na
hócáide!

Zooey Deschanel ag na 'Golden Globes' ag an deireadh 
seachtaine.

Seoirse Ó Cluanaigh, a bhain an duais don Aisteoir is Fearr ag na
'Golden Globes' ag an deireadh seachtaine. Tá sé gléasta in
'Tuxedo' clasaiceach - an bhfuil ar na fir an t-iarracht céanna a
dhéanamh? [PIC : IAN WILSON/WENN.COM] -

UNDER ‘SCÉALTA SACAIR’

Aaron Callaghan ina bhainisteoir nua na mBoihéamach
Daithí Mac Tighearnáin

THÁINIG Aaron Callaghan (45)
i gcomharbacht ar Pat Fenlon
mar bhainisteoir ar na Boihéa-
maigh ar 31 Nollaig. Is dócha
go ndeachaigh a achoimre
oibre i bhfeidhm go mór ar
lucht stiúrtha an chlub. D’imir
sé i thart fá 400 cluiche thall i
Sasana do Oldham, Crewe,
Stoke agus Preston. Bhain sé
Craobh Roinn a Dó le Oldham
agus ardú céime le Crewe.  In
Éirinn mar imreoir, bhuaigh sé
dhá chraobh trasna na teorann
le Crusaders; chuidigh sé le
Dún Dealgan an Corn FAI a
thabhairt leo agus tá bonn
Chorn na Sraithe aige a
bhuaigh sé le Síol Broin. Mar
bhainisteoir, thosaigh sé
amach mar imreoir/bainisteoir
le Crusaders in 1998. D’fhan sé
ansin go 1999. Chuaigh ar ais
go dtí an imirt amháin ansin
nó gur earcaíodh é mar Chóit-
seálaí na Chéad Fhoirne de
chuid Bhaile an Longfoirt in
2002, post a choinnigh sé go
2006, seachas an tréimhse
ghearr a chaith sé mar bhainis-

teoir ar Bhaile Átha Luain in
2004. Bhí sé ina bhainisteoir ar
an Longfort idir 2007 agus

2008 agus ina Chóitseálaí ar an
gCéad Fhoireann de chuid
Lúthchleas Phádraig Naofa

agus an Choláiste Ollscoile
Baile Átha Cliath ina dhiaidh
sin roimh a bheith ina thea-

gascóir oideachasúil don FAI
ag am a cheapúcháin leis na
Boihéamaigh. 

Bhí bainisteoir nua Ruagairí
na Seamróige, Stephen Kenny,
gnóthach i rith na seachtaine:
d’earcaigh sé an tAlbanach
Stephen Glass, a d’imir le New-
castle, Hibs, Dunfermline agus
Albain, mar a phríomhchún-
tóir; Colin Hawkins ó Dhún
Dealgan mar imreoir/cóit-
seálaí; Stephen O’Brien,
iarchúl báire na Ruagairí, mar
Chóitseálaí na gCúl Báirí; agus
fear eile as Tamhlacht, arb as
do Kenny féin, is é sin Graham
Gartland (28) (a d’imir le St
Johnstone na hAlban go dtí le
déanaí) mar imreoir amháin. 

Tá bainisteoir nua ag Dún
Dealgan freisin, Seán McCaf-
frey, a ceapadh díreach roimh
an Nollaig. Ta rún agam a chúl-
ra a phlé in alt amach anseo,
ach ní luafaidh mé anseo ach
na himreoirí a shínigh sé le
seachtain anuas. 

D’fhostaigh sé an cosantóir
Derek Foran (22) ó Ruagairí
Shligigh. Tháinig an tosaí
Shane O’Neill (23) agus an fear

lár páirce Chris Shields araon ó
Fhánaithe Bhré. Agus, lena
chois sin, thóg Seán isteach an
tosaí Gary Shanahan (18) ó
chlub an Chaisleáin Nua i
gContae Luimnigh.

Toghadh Michael O’Neill (a
ceapadh  ina bhainisteoir ar
fhoireann náisiúnta Thuais-
ceart Éireann de bharr a ghais-
cí mar bhainisteoir ar Ruagairí
na Seamróige) mar Phearsa na
Bliana 2011 ag Cumann Scríbh-
neoirí Sacair na hÉireann ag
ócáid i mBaile Átha Cliath
oíche Dé hAoine.  

Bronnadh gradam speisialta
ar Giovanni Trapattoni mar
gheall ar Éirinn a stiúradh go
dtí an Pholainn/ an Úcráin.
Bhronn na scríbhneoirí an
gradam ‘Seirbhísí don Sacar’ ar
Eoin Hand, a thiomnaigh a
shaol d’fhorbairt an chluiche
in Éirinn tar éis a ré imeartha i
Sasana. 

D’imir sé d’Éirinn agus, níos
déanaí, bhí sé ina bhainisteoir
ar an bhfoireann náisiúnta.
Bhain Ger Doherty, cul báire
Chathair Dhoire, gradam Chúl
Báire na Bliana. 

MIONSCÉALTA SPÓIRT 

Cillian Ó Conchúir

Nochtaigh  an lúthchleasaí Martin
Fagan an tseachtain seo gur bhain
tástál dearfach EPO dó. 

Ceaptar go gcuirfear ar fionraí ar
feadh dhá bhliain é dá bharr. 

Dúirt Fagan gur gortaithe, brú
airgeadais agus ísle brí leanúnach na
cúiseanna gur thóg sé anuraidh é.  

Tá an Chúirt Eadráin Spóirt (CAS) le
rialú a thabhairt ag deireadh na míosa
maidir le cás Alberto Contador, an
rothaí Spáinneach ar cuireadh dópáil
ina leith. Bhain tástáil dhearfach clen-
buterol do Contador le linn Tour de
France 2010 ach chuir sé an milleán ar
mhairteoil fhabhtaithe (contaminat-
ed).  

Tá an té a chaill an chraobh aon-

taithe sa dornálaíocht in aghaidh
Wladimir Klitschko, David Haye, tar
éis a rá go mbeidh sé ina churadh
dornálaíochta arís. Cé go bhfuil Haye
éirithe as, dúirt sé go raibh a mhuin-
tir ag labhairt le muintir Vitali,
deartháir Wladimir, agus gur léirigh
siad suim i dtroid idir Haye agus
Vitali Klitschko . Seachain do chos
David.  

Ní minic go mbaineann cúrsaí For-
mula 1 geit as daoine, ach tá an

tiománaí Adrian Sutil os comhair na
cúirte tar éis eachtra a tharla sa tSín,
a d'fhág úinéir feidhmeannach
Renault F1 Eric Lux gearrtha. 

Tá Sutil tar éis a leithscéal a ghab-
háil faoin eachtra a tharla i gclub
oíche in Shanghai i mí Aibreáin. Is
cosúil go bhfuil cúrsaí lasmuigh den
raon reatha níos suimiúla ná an
rásaíocht.  

San NFL cuireadh deireadh le
Tebow-mania, don séasúr seo ar a

laghad. Ghlaoigh an Boston Metro
Herald 'Tom Almighty' ar Tom Brady
tar éis dó féin agus a fhoireann, New
England Patriots, buachaint 45-10 ar
Tim Tebow agus Denver Broncos.
Tabharfaidh New England aghaidh ar
Baltimore Ravens agus tabharfaidh
Nua-Eabhrac aghaidh ar San Francis-
co chun áit a bhaint amach i Super
Bowl 46.  

I gcúrsaí snámha dúirt an curadh
Oilimpeach cúig huaire, Ian Thorpe,

go bhfuil sé ró-luath breithiúnas a
dhéanamh air agus é ag rásaíocht den
chéad uair ó d’éirigh sé as in 2006.
Tháinig sé sa 16 háit sa tsaorstíl 100m
agus sa deichiú áit sa tsaorstíl 200m,
an chéad 200m a dhein sé le sé bliana.
Chríochnaigh sé seacht soicind níos
moille ná a am is fearr sa 200m. In
ainneoin nár dhein Haye ró-iontach
sular éirigh sé as, seans go bhfuil rud
éigin le foghlaim aige uaidh seo. 

Aaron Callaghan [PIC : BRIAN LAWLESS / SPORTSFILE]

Martin Fagan [PIC : TOMAS GREALLY / SPORTSFILE] 

Alberto Contador

Adrian Sutil 

Ar an gclaí Le John Allen 

Tá an séasúr peile idirchon-
tae tosnaithe agus na
comórtais bhreise faoi
lán tseoil i láthair na
huaire.  Bhí sé go hion-

tach laoch peile Thír Eoghain Peter
Canavan a fheiceáil ar an taobhlíne
le Fear Manach an Domhnach seo
caite. 

Beidh borradh i bpeil an chontae
agus an Ceannabhánach ann.

Freisin tá na coláistí tríú leibhéal
ag ullmhú dos na comórtais is táb-
hachtaí ina bhféilire spórt CLG. Is
iad sin, dár ndóigh, Corn Sigerson
agus Corn Mhic Giobúin. 

Tá an caighdeán sna foirne siúd
an-ard le cuid maith imreoirí idir-
chontae leis na coláistí go léir.

Tá na foirne idirchontae iomána
ag ullmhú freisin agus cuid maith
traenála agus cluichí dúshláin ar
siúl na hoícheanta agus na
deireadh seachtainí seo. Ós rud é
go bhfuil soilse ag cuid maith
foirne anois is féidir oibriú ar na
scileanna ag gach seisiún traenála.
Freisin is féidir cluichí a imirt san
oíche. Is mór an chabhair é sin dos
na hiománaithe go léir atá ag iar-
raidh faobhar a chur ar na scilean-
na go luath sa bhliain. Is mór an
buntáiste é nuair atá na himreoirí
ábalta obair ar na scileanna gach
uair a théann siad ag traenáil. 

Chomh maith leis sin tá fallaí
iomána go forleathan timpeall na
tíre anois. Is féidir le haon imreoir
dul chuig na fallaí seo aon uair is
mian leis agus obair a dhéanamh ar
na scileanna. Is fearr, dar ndóigh,
nuair a bhíonn beirt ann mar bíonn
caighdeán níos fearr nuair a bhíonn
coimhlint ann. 

Is mór an buntáiste d’fhoireann
nuair is féidir leo an falla a úsáid
gach seisiún traenála. 

I mo thuairim má choiméadtar
an luas go tapaidh i gcoinne an
fhalla tagann feabhas mór ar
iomáint an imreora tapaidh go leor.
I láthair na huaire táimid i Luim-
neach ag úsáid dhá shórt des na
liathróidí speisialta atá ar an mar-
gadh don fhalla, is siad san cinn
déanta ag “Cumas” agus “Daly”.
Beimid ag déanamh cinnidh ar cé
acu ceann is fearr sar i bhfad.

Níl aon ghanntanas áiseanna
iomána ann faoi láthair agus ar
bharr an liosta seo tá an áis a
nglaoitear an “Rebounder” air. Is
féidir an áis seo a chur isteach sa
ghairdín sa bhaile agus úsáid a
bhaint as chomh minic agus is
féidir. Is eangach é crochta ar fhrá-
ma alúmanaim. Buailtear an sliotar
ina coinne agus tagann sé sé ar ais
chughat ag an luas céanna ag ar
bhuail tú é. 

Coimeádann sé an ‘súil isteach’
mar a deirtear agus coimeádann sé
na lámha solúbtha. 

An t-am seo bliana tá an-bhrú ar
na hiománaithe agus na peileadóirí
atá ag freastal ar na coláistí tríú
leibhéal, go háirithe iad san atá ag
iarraidh áit ar an chéad chúigear a
fháil ar fhoireann Mhic Giobúin.

(Ar feadh an chuid eile den alt ní
bheidh mé ag tagairt ach do chúrsaí
iomána). Rinne coiste na gcoláistí
seo cinneadh an-chiallmhar cúpla
bliain ó shin gan cead a thabhairt
d’aon imreoir atá sa chéad bhliain
bheith mar bhall den fhoireann
Mhic Giobúin.  

Tá beirt imreoir ag Luimneach
faoi láthair atá sa chéad bhliain sa
choláiste, is iad san Declan Hannon
agus Shane Dowling. Tá an t-uafás
iomána imeartha acu le trí bliana
anuas agus beidh siad ar chuid
mhaith foirne arís i mbliana. Caith-
fidh comh-oibriú a bheith idir
bhainisteoirí na bhfoirne sin go léir
chun na himreoirí sin, agus a lán
imreoirí eile mar iad, a choimeád
úr don séasúr fada atá rompu.

Is iontach iad imreoirí óga na tíre
a chuireann anam agus spiorad

isteach sa spórt. Cuireann sé ion-
adh orm cé chomh díograiseach is
atá siad faoi gach a mbaineann le
bheith mar bhall de phainéal sinsir
idirchontae. Agus na bíodh aon
dabht faoi ach go dtógann sé an t-
am breise go léir atá acu gach
seachtain. 

I lár na seachtaine bhíos ag
féachaint ar Operation Transfor-
mation ar RTÉ. Is mór idir na cean-
nairí ar an gclár seo agus imreoirí
CLG na tíre. Tá an-mheas agam ar
na ceannairí seo atá ag iarraidh
athrú oll-mhór a dhéanamh ina
saol agus beidh sé an-deacair
orthu. 

Ach tá na himreoirí peile agus
iomána ag déanamh na n-íobairtí
beagnach gach lá dá saol agus tá an
fíormheas agam orthusan.

Tá cuid maith leabhar ar an mar-

gadh anois ag déanamh plé ar
chúrsaí aigne agus spórt. Tá mé ag
léamh leabhair faoi láthair a
phléann an difríocht idir tallann
agus dianobair. Sa leabhar seo,
“Talent is Overrated", déanann an
t-údar Geoff Colvin cás an-láidir
nach bhfuil mórán bainte ag tal-
lann an imreora le dul chun cinn
ina spórt. Tá dianscrúdú déanta
aige ar an ábhar agus tugann sé an
t-uafás fianaise dúinn gur de tho-
radh “dianobair thomhaiste” a tha-
gann máistreacht. 

Tá cuid mhaith eile léite agam ar
an ábhar céanna agus níl aon dabht
ach go bhfuil an seanfhocal ceart,
“Is cleachtadh a dhéanann
máistreacht”. Agus bí cinnte de go
bhfuil cleachtadh ar siúl na
hoícheanta seo.

Beir Bua.

Is iontach iad imreoirí óga
na tíre a chuireann anam
agus spiorad isteach sa
spórt. Cuireann sé ionadh
orm cé chomh 
díograiseach is atá siad
faoi gach a mbaineann le 
bheith mar bhall de
phainéal sinsir 
idirchontae. Agus na
bíodh aon dabht faoi ach
go dtógann sé an t-am
breise go léir atá acu gach
seachtain.

Bhí sé go
hiontach
Peter 
Canavan 
a fheiceáil 
ar an 
taobhlíne!

Peadar 'An Mór' Ó Ceannabháin ar an taobhlíne mar bhainisteoir Fhear Manach an tseachtain seo caite [PIC : PAUL MOHAN / SPORTSFILE]

SÚIL AR AN RUGBAÍ

"Tugann an bua muinín dúinn – agus léiríonn sé gur féidir linn aon
fhoireann sa chomórtas a bhualadh”: Craig Gilroy, Cúige Uladh
Cillian Ó Conchúir 

Cháiligh Cúige Laighean
agus Cúige Mumhan don
bhabhta ceathrú ceannais
de Chorn Heineken an
tseachtain seo caite. Ar an

Satharn, deis Uladh atá ann chun cáil-
iú don bhabhta céanna. Ach ní beag
an dúshlán atá rompu. 

Tá foireann Brian McLaughlin ag
taisteal chuig an Stade Marcel Miche-
lin chun aghaidh a thabhairt ar ASM
Clermont Auvergne.  Tar éis a mbua
41-7 in aghaidh Thíogair Leicester an
tseachtain seo caite, má fhaigheann
Cúige Uladh aon rud ón gcluiche sa
Fhrainc beidh siad taobh le Cúige
Mumhan agus Cúige Laighean sna
babhtaí deireanacha den chomórtas. 

D'aimsigh Craig Gilroy úd in
aghaidh Leicester, ach ceapann sé gur
cluiche níos crua a bheas ann in
aghaidh Aurelien Rougerie agus a
fhoirne.   “Ardaíonn sé céim an
tseachtain seo, níl aon cheist faoi sin.
Is é fírinne an scéil ná nach fiú an bua
in aghaidh Leicester muna dtéimid go
Clermont agus taispeántas maith a
thabhairt."  

"Tugann an bua muinín dúinn –
agus léiríonn sé gur féidir linn aon
fhoireann sa chomórtas a bhualadh –
dá bharr caithfimid na gnéithe dear-
facha den chluiche a thabhairt linn
agus a macasamhail a dhéanamh sa
Fhrainc."  

Tá ceithre úd faighte ag Gilroy i
mbliana ón gcliathán, dhá cheann i
gCorn Heineken, agus in ainneoin
nach bhfuil ach 12 mí caite ón gcéad

chluiche a d'imir sé do Chúige Uladh,
tá muinín aige san fhoireann.   "Tá sé
cruthaithe againn gur féidir linn an
bua a fháil orthu le bua sa chéad
chluiche den chomórtas i Samhain. 

Bhí an buntáiste acu a bheith ag
imirt sa bhaile  ach fuair muid an bua
orthu mar sin féin. Tá a fhios againn
gur féidir linn an bua a fháil sa bhaile
agus as baile – táimid ar thóir sin a
bhaint amach."  “Mar sin féin, is foire-
ann iontach iad, go háirithe i measc
na gcúlaithe, atá i measc na gcúlaithe

is fearr ar domhan. Baineann sé geit
asam go bhféadfainn imirt ina
gcoinne. Níl ach 12 mí caite ón uair
gur imir mé den chéad uair do Chúige
Uladh agus imirt in aghaidh leithéidí
Sitiveni Sivivatu, Lee Byrne and
Rougerie, tá sé dochreidte. 

Ach ní féidir liom smaoineamh air
sin. Caithfidh mé imirt chomh maith
agus is féidir liom, is cuma cén
freasúra atá i gceist."  Ní mór do Gilroy
agus do Chúige Uladh aire a thab-
hairt. Ghnóthaigh Clermont 12 úd in

aghaidh Aironi sa chluiche deire-
anach. Tá cúig úd faighte ag an gcúlaí
Julien Malzieu agus ceithre cinn ag
Sivivatu cheana féin agus le Morgan
Parra agus Brock James mar
leathchúlaithe Clermont, is cinnte go
bhfuil sárchluiche i ndán do mhuintir
an Stade Marcel Michelin.   

Go ginearálta, breathnaítear ar
Chúige Uladh mar chol ceathar lag
Mumhan agus Laighean, ach tá
McLaughlin tar éis an fhoireann a
thógáil ó chlub nach raibh tar éis cáil-
iú don bhabhta ceathrú ceannais le
deich mbliana go club atá in ann dul
in iomaíocht leis na foirne is fearr.  

Tugann cluiche an tSathairn deis
eile do McLaughlin an dul chun cinn
atá déanta ag Cúige Uladh a léiriú do
mhuintir rugbaí na hEorpa.   

SACAR IDIRNÁISIÚNTA 

Cén cruth a bheas ar fhoireann Trapp amach anseo?
Cillian Ó Conchúir 

Tháinig Giovanni Trapat-
toni amach ag deireadh na
seachtaine seo caite ag rá
nach mbeadh sé ag tab-
hairt aon imreoir nua

isteach sa scuad do chomórtas na
hEorpa. "Chun meas a léiriú orthu
siúd a thug go dtí an craobhchomór-
tas muid, tá sé tuillte acu bheith ann,"
a dúirt an tIodálach. "Ní hé nach
bhfuil ach 18 imreoir againn. Tá 25,
26, 27 imreoir againn. 

Féachfaimid ar imreoir nó beirt an
mhí seo chugainn, ach má tharlaíonn
gortú, sin é an t-aon deis d'imreoirí
nua. Anois tá imreoirí uainn a bhfuil
an córas imeartha ar eolas acu."  Leis
an méid sin cloiste, breathnaíonn
Gaelscéal ar na himreoirí óga a
d'fhéadfadh a bheith ag imirt tar éis
Chorn na hEorpa ina n-áit siúd a
d'imir an cluiche cáilíochta deiridh in
aghaidh na hEastóine.  

1. Aaron McCarey (Aois: 20,
Wolves). (in áit Shay Given ). Léirigh
an fear óg as Muineachán é féin i
Corn na hEorpa faoi 19 anuraidh.
Agus cluichí á n-imirt aige i
gcúlfhoireann Wolves d'fhéadfadh
sé imeacht chun níos mó imeartha
a fháil nuair a chríochnaíonn a
chonradh ag deireadh an tséasúir.  

2. Ciaran Clark (Aois: 22, Aston
Villa). (in áit Sean St Ledger). Tá
Clark tar éis tús iontach a bheith
aige ag Villa Park. Tá sé ar a chumas
imirt ar an gcliathán, mar chúlaí láir
nó mar lánchúlaí. Tá an-mhuinín
aige agus tá sé suaimhneach ar an
liathróid nuair atá sé faoi bhrú.  

3. Enda Stevens (Aois: 21, Aston
Villa). (in áit Stephen Ward). Tar éis
bliain stairiúil le Shamrock Rovers,
d'imigh Stevens trasna na farraige
go Villa Park. Léirigh an lánchúlaí é
féin go maith in aghaidh Arsenal an
tseachtain seo caite agus tá roinnt
cainte faoi i measc fhoirne na

príomhroinne toisc go bhfuil con-
radh s’aigeag teacht chun críche sa
samhradh.  

4. Daniel Devine (Aois: 19, Pre-
ston). (in áit John O'Shea). Dhein sé
an-dul chun cinn faoi aois le Aston
Villa áit inar bhunaigh sé caidreamh
imeartha maith le cúlaí eile Éirean-
nach, Derrick Williams. Bhog sé go
Preston áit a bhfuil sé tar éis dul ó
neart go neart agus ní fada go mbei-
dh club níos mó ar a thóir.  

5. Shane Duffy (Aois: 20, Ever-
ton). (in áit Richard Dunne). Fiche
mí ó shin, is beag nár chuir timpiste
thraenála le foireann na hÉireann
deireadh lena shaol. Anois, agus
Phil Jagielka agus Sylvain Distin
gortaithe, tá Duffy ag tnúth le háit a
dhaingniú dó féin i bhfoireann
tosaigh David Moyes.  

6. Conor Clifford (Aois: 20,
Chelsea). (in áit Glenn Whelan). Tá
fíorchumas léirithe aige faoi aois le
hÉirinn agus ag Chelsea. Scóráil sé

cúl an bhua sa Chorn Óige FA do
Chelsea in 2010. D'imir sé ar cíos le
Plymouth Argyle, Notts County
agus Yeovil Town. Tá scil aige
murab ionann agus Whelan.  

7. Seamus Coleman (Aois: 23,
Everton). (in áit Stephen Hunt). Tá
sé léirithe arís is arís ag fear Thír
Chonaill gur féidir leis imirt ag an
gcaighdeán is airde. Tá an-dul chun
cinn déanta aige le Everton agus tá
sé thar am go bhfaigheadh sé an
deis ag leibhéal idirnáisiúnta.   

8. James McCarthy (Aois: 21,
Wigan). (in áit Keith Andrews). In
ainneoin easpa suime Trapattoni
ann, tá sé tar éis é féin a léiriú sa
phríomhroinn seachtain i ndiaidh
seachtaine. Imreoir cruthaitheach
atá de dhíth uainn in Éirinn, agus i
McCarthy tá imreoir ar chaighdeán
Steven Gerrard againn.  

9. Karl Sheppard (Aois: 20, Read-
ing). (in áit Kevin Doyle). Tar éis do
Sheppard an beart a dhéanamh le

Shamrock Rovers i mbliana, tá
dóchas ann gur féidir leis iarim-
reoirí Reading, Kevin Doyle agus
Shane Long, a leanúint go dtí an
phríomhroinn agus an sacar
idirnáisiúnta.  

10. Robbie Brady. (Aois: 19, Man-
chester United). (in áit Robbie
Keane). Níl amhras ach go bhfuil
tallann ag Brady atá in ann imirt
chun tosaigh nó i lár páirce. Tá sé ar
cíos faoi láthair ag Hull, áit ar scóráil
sé ina chéad chluiche i gcluiche
dúshláin in aghaidh Learphoill. Roy
Keane atá in ann scóráil níos minicí,
b'fhéidir.  

11. James McClean (Aois: 22, Sun-
derland). (in áit Damien Duff).
D'fhéach Trapattoni air sa chluiche
in aghaidh Chelsea ag an deireadh
seachtaine. D'imir sé den chéad
uair nuair a ghnóthaigh Sunderland
an bua ar Manchester City agus tá
dhá chúl faighte aige ó shin.

Luach Babhta 
Ceathrú Ceannais 
• Tá luach €1m ar chluiche sa
bhabhta ceathrú ceannais, leis
an airgead sin le roinnt idir an
dá chlub. 
• Tá luach €438,000 ag dul do
thír gach club a bhaineann an
babhta ceathrú ceannais
amach.
• Bhí luach €10.5m ar an
gcluiche ceathrú ceannais idir
Cúige Mumhan agus Ospreys i
bPáirc Thomond don gheillea-
gar áitiúil.

Imreoir Rugbaí na Míosa Bhanc na hÉireann do Mhí na Samhna / Mhí na
Nollag, Jonathan Sexton, Cúige Laighean [PIC : BRIAN LAWLESS / SPORTSFILE]

Craig Gilroy, Cúige Uladh [PIC : ROBERTO BREGANI / SPORTSFILE] 

Tosach nua de dhíth ar McGuinness 
Obráid ag teastáil ó chaptaen Dhún na nGall, Michael Murphy

Cillian Ó Conchúir 

TÁ an chosúlacht air go mbeidh ar
bhainisteoir Dhún na nGall Jim
McGuinness tosach nua a aimsiú.
Tuairiscíodh go mbeidh obráid ag
teastáil ó chaptaen na foirne Michael
Murphy agus, más fíor sin, ní bheidh
sé ar fáil d’fheachtas na sraithe. Tar
éis cluichí in aghaidh UUJ agus an
Chabháin a chailliúint, beidh
McGuinness ag súil gur féidir lena
imreoirí taispeántas maith a chur
isteach in aghaidh Dhoire anocht. 

In ainneoin an ratha atá sé a bhaint
amach mar bhainisteoir Fhear Man-
ach, tá Peter Canavan ag iarraidh go
mbeadh a chuid imreoirí níos éadró-
cairí i leith an fhreasúra. 

Cé go bhfuil 1-8 faighte ag Séamus
Quigley sa chéad dá chluiche faoi
stiúir Canavan, deir iarchaptaen Thír
Eoghain nár thóg siad na seansanna a
bhí acu. 

Tugann Canavan aghaidh ar a
chontae dúchais anocht agus é ag iar-
raidh leanacht leis an tosach maith
atá curtha aige lena réimeas.  

Na cluichí leath-cheannais atá ann
i gCorn Uí Bhroin. Ar an Satharn tab-
harfaidh an Mhí aghaidh ar Ollscoil
Chathair Bhaile Átha Cliath (DCU) i
bPáirc Taillteann i gceann de na
cluichí leath-cheannais agus tar éis
do Graham Geraghty filleadh mar
fhear ionad in aghaidh Lú, an sprioc
atá aige ná áit a fháil sa chéad 15 i
mbliana. Sa chluiche leath-cheannais

eile, tá curaidh na hÉireann in
aghaidh Chill Dara ar an Domhnach.
Is beag comórtas a fuair fir Kieran
McGeeney an tseachtain seo, ag
scóráil 17 cúilín agus ag cur sriain ar
Uíbh Fhailí, nár aimsigh ach ceithre
chúilín. 

Ach beidh dúshlán eile roimhe i
bhfoireann Gilroy a scóráil 4-12 in
aghaidh an Choláiste Ollscoile Baile
Átha Cliath (UCD).  Ag féachaint chun
tosaigh go tús na sraithe d’fhir Gilroy,
in ainneoin gur athimirt é céad
chluiche na sraithe ar Chraobh na
hÉireann, beidh roinnt imreoirí
fágtha ar lár ag Pat Gilroy. 

Ní bheidh Bernard Brogan ag imirt
toisc go bhfuil sé fós ar saoire ach tá
seans ann go mbeidh siad gan Alan

Brogan, Barry Cahill, Kevin Nolan,
Dennis Bastick agus James Brogan
chomh maith.  

Ag féachaint i dtreo an chéad
chluiche sin, ní bheidh a fhios ag
Gilroy cad é a bheidh in ndán dá
fhoireann de bharr gur dhiúltaigh
Ciarraí páirt a ghlacadh i gCorn Mhic
Craith i mbliana. Bhuaigh céile
comhraic na Ríochta nuair a d'fhill
Colm O'Neill ar an imirt do Chorcaigh
in aghaidh an Chláir le taispeántas
den scoth. 

Ghnóthaigh O'Neill, a bhí gortaithe
le deich mí anuas, 2-4 chun Corcaigh
a threorú chun bua éasca, 2-14 in
aghaidh 0-7. 

Arís is deacair a shamhlú go mbei-
dh aon fhoireann in ann dul in

iomaíocht le Corcaigh nó Ciarraí tráth
Chraobh na hÉireann.  I Sraith FBD
san iarthar, d'aimsigh Danny Kirby
ceithre chúl in aghaidh Institiúid
Teicneolaíochta na Gaillimhe-Maigh
Eo. Ba iad Kirby agus Conor Mortimer
(0-6) an difríocht idir na foirne agus
Mortimer ag imirt a chéad chluiche le
bliain. 

Tugann foireann na Gaillimhe, faoi
stiúir Alan Mulholland, aghaidh ar a
gcéad fhreasúra láidir i mbliana, is iad
sin Sligeach, tar éis dóibh Londain
agus IT Shligigh a bhualadh go héas-
ca.

Is é duais bhuaiteoir Shraith FBD
ná aghaidh a thabhairt ar Nua-
Eabhrac sa mBronx ag deireadh na
bliana.

Bliain úr : Bainisteoir Fhoireann Peile Bhaile Átha Cliath, Pat Gilroy ag an chluiche idir UCD agus
Baile Átha Cliath ag an deireadh seachtaine. [PIC: RAY MCMANUS / SPORTSFILE]

Tosach nua le haimsiú aige : Bainisteoir Peile Dhún na nGall, Jim McGuinness, ag an chluiche i
gcoinne an Chabháin ag an deireadh seachtaine [PIC : BRIAN LAWLESS / SPORTSFILE]


